
1.	 PREDGOVOR

6Godišnjak za 2025. godinu

Pred vama je pregled aktivnosti Medžlisa Islamske zajednice Tuzla 
u 2025. godini, koji na sadržajan i zaokružen način svjedoči o preda-
nom radu na unapređenju vjerskog, društvenog i humanitarnog života 
naše zajednice. Kroz različite segmente djelovanja, Medžlis je nasto-
jao biti istinska podrška svojim džematlijama, ali i pouzdan oslonac u 
svakodnevnim životnim izazovima, njegujući blizinu, razumijevanje 
i odgovornost prema svakom pojedincu.

Posebna pažnja tokom godine bila je usmjerena na jačanje vrijed-
nosti solidarnosti, međusobne brige i društvene odgovornosti. To se 
jasno ogleda u realizaciji brojnih humanitarnih aktivnosti, podršci 
porodicama u potrebi, brizi o djeci i mladima, kao i kontinuiranom 
radu i prisutnosti u džematima. Istovremeno, kroz projekte obnove i 
izgradnje, te odgovorno i plansko upravljanje vakufskom imovinom, 
ulagani su značajni napori u očuvanje i unapređenje naše zajedničke 
materijalne i duhovne baštine.

Ova publikacija ne predstavlja samo zbir činjenica i realiziranih 
aktivnosti, nego i svjedočanstvo zajedničkog truda, iskrene namjere 
i predanosti velikog broja ljudi – imama, aktivista, vakifa i saradnika 
– koji su svojim angažmanom utkali dio sebe u svaki segment ovog 
rada. Njihova posvećenost i spremnost na doprinos zajednici ostaju 
trajna vrijednost i inspiracija.

Upravo ta zajednička energija, povjerenje i osjećaj pripadnosti 
predstavljaju čvrst temelj za daljnji razvoj i dodatni podsticaj da i u 
budućnosti djelujemo još snažnije, odgovornije i sadržajnije, na do-
brobit svih naših džematlija i šire zajednice.

						      Urednica 

2.	 SAŽETAK IZVJEŠTAJA 
O RADU MEDŽLISA 
ISLAMSKE ZAJEDNICE 
TUZLA ZA 2025. GODINU 

8Godišnjak za 2025. godinu

Sažetak izvještaja o radu Izvršnog odbora
Izvršni odbor Medžlisa Islamske zajednice Tuzla tokom 2025. go-

dine djelovao je u okviru svojih nadležnosti definisanih Pravilnikom 
o organizaciji i radu medžlisa i džemata, nadzirući rad džematskih 
odbora, upravljajući finansijama i vakufskom imovinom te usmjera-
vajući ukupne aktivnosti Medžlisa.

Ovaj petnaestočlani organ održao je šest redovnih, jednu elek-
tronsku i svečanu sjednicu povodom 15. februara – Dana Medžlisa, 
na kojima su razmatrana ključna pitanja iz vjersko-prosvjetne, admi-
nistrativno-pravne, finansijske i vakufske oblasti. Usvojeni su brojni 
izvještaji, planovi i budžeti, kao i odluke važne za funkcionisanje Med-
žlisa i njegovih džemata.

U okviru obilježavanja Dana Medžlisa dodijeljena je Plaketa „Gazi 
Turali-beg“ posthumno rahmetli Nijazu Fočiću, kao priznanje za 
njegov izuzetan doprinos radu i misiji Medžlisa. Njegov dugogodiš-
nji angažman, posebno na evidentiranju oduzete vakufske imovine, 
ostavio je trajnu vrijednost, a dokumentacija koju je ustupio i danas 
predstavlja važan temelj u postupcima povrata vakufa.

Poseban akcenat stavljen je na unaprjeđenje vjerskog života i or-
ganizaciju značajnih događaja, uključujući ramazanske aktivnosti, 
obilježavanje Dana džamija, program „11. juli u Tuzli“ te manifestaciju 
„Stazama Poslanika islama“. Istovremeno, kontinuirano su praćene 



aktivnosti mektepske pouke i rad koordinacija za mlade, brak i poro-
dicu te društvenu brigu.

U oblasti upravljanja ljudskim resursima donesene su odluke o 
prijemima, premještajima i imenovanjima službenika, dok su nor-
mativni akti dodatno unaprijeđeni kroz izmjene pravilnika o radu, 
organizaciji i plaćama.

Značajan segment rada odnosio se na vakufsku imovinu, gdje su 
vođene intenzivne aktivnosti na njenoj zaštiti, evidenciji i razvoju. 
Pokretani su pravni postupci, rješavani imovinsko-pravni odnosi te 
realizirani i pripremani brojni infrastrukturni projekti. Među njima 
se izdvajaju obnova Jalske džamije, izgradnja i planiranje stambeno-
poslovnih objekata, aktivnosti na izgradnji novih vjerskih objekata, 
kao i projekti iz oblasti obnovljivih izvora energije.

Tokom godine realizirani su i važni administrativni procesi, uklju-
čujući pripremu dokumentacije o vakufskoj imovini i analizu njenog 
pravnog statusa, što predstavlja temelj za buduće postupke restitucije 
i zaštite vakufa.

Izvršni odbor je redovno razmatrao izvještaje džematskih odbora 
o radu i finansijskom poslovanju, te kroz zaključke i preporuke davao 
smjernice za unapređenje njihovog djelovanja, istovremeno ističući i 
nagrađujući uspješne primjere rada na terenu.

Ukupno posmatrano, rad Izvršnog odbora u 2025. godini obilježili 
su stabilno upravljanje, jačanje institucionalnih kapaciteta i inten-
zivan razvoj vakufske infrastrukture, s ciljem unapređenja vjerskog 
i društvenog života na području Medžlisa Islamske zajednice Tuzla.

                                                                                                                                                                                

Sažetak izvještaja o radu Službe za vjerske 
i odgojno-obrazovne poslove
Vjerski život na području Medžlisa Islamske zajednice Tuzla u 

2025. godini obilježen je sadržajnim, organiziranim i intenzivnim ra-
dom u svim segmentima djelovanja, s posebnim naglaskom na odgoj, 
obrazovanje i društvenu odgovornost.

Služba za vjerske i odgojno-obrazovne poslove, predvođena glav-
nim imamom i uz angažman 28 stalno zaposlenih imama, hatiba i mu-
allima, te više desetina saradnika, realizirala je obiman program rada. 

Medžlis Islamske zajednice Tuzla9



Važnu savjetodavnu i koordinacijsku ulogu imao je i Savjet glavnog 
imama, sastavljen od predstavnika ključnih segmenata rada Medžlisa, 
koji je aktivno učestvovao u planiranju i realizaciji aktivnosti, posebno 
u oblastima rada s mladima, porodicom i vjeronaukom.

Tokom godine održano je devet sjednica Službe na kojima su raz-
matrane ključne teme iz vjerskog života i rada u džematima, uz 175 
donesenih i u potpunosti realiziranih zaključaka.

Okosnicu vjerskog života činila je mektepska pouka, organizirana u 
38 mekteba i četiri punkta, s ukupno 2.216 upisanih polaznika, od čega 
je više od 1.500 redovno pohađalo nastavu. Nastavni proces obuhvatio 
je učenje Kur’ana, sufare, osnove vjerovanja, ibadeta i islamskog mora-
la. Kvalitet nastave dodatno je unaprijeđen kroz roditeljske sastanke, 
terenski rad muallima, kao i brojne vannastavne aktivnosti poput izle-
ta, edukativnih radionica, sportskih susreta i takmičenja. Kontinuitet 
rada osiguran je i kroz organizaciju ljetnog mekteba.

Tokom godine organizirana su brojna takmičenja i edukativni pro-
grami, dok su završni ispiti i svečanosti, krunisani velikom mektep-
sko-vjeronaučnom akademijom u BKC-u, potvrdili visok nivo znanja 
i angažmana polaznika.

Posebno intenzivan vjerski život zabilježen je tokom mjeseca 
ramazana, kada su u svim džematima organizirani teravih-namazi, 
mukabele, predavanja i zajednički iftari. U više džamija učene su ha-
fiske mukabele, štampano je 5.000 primjeraka ramazanskih novina, 
podijeljeno 12.000 vaktija, a provedene su i brojne humanitarne akcije 
te aktivnosti prikupljanja zekata i sadekatul-fitra.

Tokom godine obilježeni su značajni datumi i realizirane manife-
stacije poput Dana džamija, Dana Medžlisa, mevludskih programa 
„Stazama Poslanika islama“ te programa sjećanja na Genocid u Sre-
brenici. Organizirane su Večeri Kur’ana, tribine i kulturno-edukativni 
sadržaji koji su dodatno obogatili vjerski život zajednice.

Aktivnosti Mreže mladih Medžlisa Islamske zajednice Tuzla tokom 
2025. godine realizirane su kroz razgranat i sadržajan program koji je 
obuhvatio svih 38 džemata, organiziranih u šest teritorijalnih grupa, 
uz učešće više stotina mladih.

Rad s omladinom bio je usmjeren na edukaciju, jačanje vjerskog i 
društvenog identiteta te razvoj zajedništva, a aktivnosti su uključivale 

predavanja, tribine, radionice, kvizove, sportske i ekološke akcije, kao 
i redovna sedmična druženja. Posebno mjesto zauzeo je tematski pro-
gram „I o blagodati Gospodara svoga kazuj“, koji je kontinuirano rea-
liziran u džematima kroz edukativne susrete.

Tokom godine organizirani su brojni događaji koji su povezivali 
mlade s važnim historijskim i društvenim temama. Među njima se 
izdvajaju učešće u mimohodima sjećanja na žrtve Srebrenice, posjete 
memorijalnim lokalitetima, tribine o značajnim datumima iz historije 
Bosne i Hercegovine, kao i programi posvećeni očuvanju identiteta i 
kulture.

Ramazanske aktivnosti okupile su veliki broj mladih kroz zajednič-
ke iftare, predavanja i druženja, dok su mevludski programi, uključu-
jući centralne tribine i medijske sadržaje, dodatno osnažili duhovnu 
dimenziju rada. Mreža mladih aktivno je učestvovala i u organizaciji 
velikih manifestacija Medžlisa, uključujući otvaranje Behram-begove 
džamije.

Poseban značaj imali su edukativno-rekreativni susreti i putovanja, 
poput posjete Potočarima i Memorijalnom centru Srebrenica, gdje su 
mladi kroz predavanja i terensku nastavu razvijali svijest o važnim 
društvenim temama. Organizirani su i izleti, sportske aktivnosti te 
međunarodne posjete, uključujući odlazak u Osijek i podršku izgrad-
nji Islamskog centra.

Tokom cijele godine realizirani su i inovativni edukativni sadržaji, 
poput interaktivnih radionica i programa prilagođenih savremenim 
izazovima mladih, uključujući teme društvenih mreža, identiteta i 
lične odgovornosti.

Rad sa mladima i porodicom u okviru Medžlisa Islamske zajedni-
ce Tuzla tokom 2025. godine obilježen je raznovrsnim edukativnim, 
društvenim i humanitarnim programima, koji su okupili veliki broj 
učesnika i ostavili značajan utjecaj na lokalnu zajednicu.

Omladinski krug, koji redovno djeluje kroz sedmična druženja u 
Mejdanskoj džamiji, realizirao je niz sadržaja koji su obuhvatili pre-
davanja, promocije knjiga, ekskurzije i tematske susrete. Posebno se 
izdvajaju edukativni programi povodom značajnih datuma, poput 
Dana državnosti Bosne i Hercegovine, kao i aktivnosti tokom mjese-
ca ramazana, kada je organizirano pet iftara za mlade. Programi su 

dodatno obogaćeni kvizovima, društvenim sadržajima i neformalnim 
druženjima, čime je stvorena poticajna i zajednička atmosfera za više 
od 300 omladinaca.

Istovremeno, Odjel za brak i porodicu realizirao je kontinuiran i 
sadržajan program rada s fokusom na edukaciju, socijalnu podršku i 
jačanje porodičnih vrijednosti. Kroz program „Lijepa riječ“ i Katedru 
fikha za žene, održavani su redovni edukativni susreti u brojnim dže-
matima, dok su posebne aktivnosti organizirane povodom ramazana, 
mevluda i drugih važnih datuma.

Značajan segment rada odnosio se na humanitarne i društveno 
odgovorne aktivnosti. Tokom godine organizirane su posjete Domu 
penzionera, djeci bez roditeljskog staranja i korisnicama Sigurne kuće, 
kao i podrška različitim društvenim inicijativama i kampanjama. Po-
seban akcenat stavljen je na direktnu pomoć i prisustvo u zajednici, 
čime je dodatno osnažena socijalna dimenzija djelovanja.

Savjetovalište za brak i porodicu zabilježilo je intenzivan rad, pru-
živši gotovo 440 savjetodavnih usluga za 286 korisnika. Fokus je bio 
na predbračnom, bračnom i porodičnom savjetovanju, uz realizaci-
ju edukativnih radionica za roditelje i djecu, te nastavak programa 
„Snažne porodice“.

U protekloj godini Medžlis Islamske zajednice Tuzla organizirao je 
niz prijema i susreta s humanitarnim udruženjima, uključujući udru-
ženja oboljelih od multiple skleroze, celijakije, slabovidih osoba, te 
Udruženje “Koraci nade” i “Novi Horizonti”. Prilikom posjeta i prije-
ma članovima udruženja uručivane su donacije, hedije i kupone za 
olakšavanje njihovih aktivnosti. Koordinator je također sudjelovao na 
seminarima i posjetama u okviru suradnje s nevladinim organizacija-
ma, dok je MIZ Tuzla donirao sredstva za insulinsku pumpu korisniku 
udruženja “Novi Horizonti”.

Tijekom ljetnih mjeseci, u okviru manifestacije „Dani sjećanja na 
Genocid u Srebrenici“, održane su promocije knjiga, izložbe fotografi-
ja, filmske projekcije i mirna šetnja kroz grad, čime je skrenuta pažnja 
na značajne historijske događaje i žrtve genocida.

Odjel za društvenu brigu provodio je projekte usmjerene na pomoć 
osjetljivim kategorijama, uključujući djecu iz porodica s nižim prima-
njima, jetime i osobe u potrebi. Aktivnosti su uključivale distribuciju 

prehrambenih paketa, organizaciju besplatnih užina za školsku dje-
cu, bajramske susrete s jetimima i šehidskim porodicama, te posjete 
školama i humanitarnim organizacijama poput Udruženja “Srce” i Ro-
diteljske kuće u Tuzli. Posebna pažnja posvećena je projektu kućne 
njege za stare i iznemogle osobe, koji se provodi uz angažman imama, 
koordinatora i članova lokalnih zajednica.

Medžlis je kontinuirano pružao podršku ženama i djeci kroz posje-
te sigurnim kućama, uključujući udruženje “Vive žene”, te je realizira-
na akcija “Otvorimo hiljade vrata” s podjelom paketa za 664 porodice. 
Aktivnosti su uključivale i prikupljanje zekata u poljoprivrednim pro-
izvodima, koji su potom distribuirani putem humanitarnih kanala.

Tokom 2025. godine Medžlis Islamske zajednice Tuzla kontinuira-
no je informirao javnost o svojim aktivnostima putem zvanične web 
stranice i društvenih mreža, uz značajno prisustvo i u tradicionalnim 
medijima.

Sadržaji su redovno objavljivani na portalu Medžlisa, ali i kroz 
medije Islamske zajednice u Bosni i Hercegovini, uključujući izda-
nja Media centra poput „Preporoda“, Radija BIR, BIR TV-a, portala 
Preporod.info i MINA-e, kao i putem portala Muftijstva tuzlanskog. 
Aktivnosti Medžlisa pratili su i lokalni mediji, pa su najave i izvještaji 
emitirani na televizijama RTV7, RTV TK, RTV Slon i Super TV, kao i na 
brojnim radio stanicama i web portalima na području Tuzle i Tuzlan-
skog kantona. Veće manifestacije dodatno su zabilježene i emitirane 
u programu Super TV.

Digitalni pokazatelji potvrđuju rast interesovanja javnosti – tokom 
godine web stranicu Medžlisa posjetilo je više od 52.000 korisnika, 
ostvarivši preko 111.000 sesija. Istovremeno, zabilježen je i značajan 
rast prisustva na društvenim mrežama, gdje je Facebook stranica 
Medžlisa ostvarila više od tri miliona pregleda sadržaja.

Ukupno posmatrano, medijska prisutnost Medžlisa Tuzla u 2025. 
godini bila je snažna i kontinuirana, čime je osigurana vidljivost ak-
tivnosti i transparentno informisanje šire javnosti.

Ukupno posmatrano, vjerski život na području Medžlisa Islamske 
zajednice Tuzla u 2025. godini karakterišu organizovanost, raznovr-
snost i snažna povezanost sa zajednicom, uz kontinuiran rad na jača-
nju vjerskih, obrazovnih i humanitarnih vrijednosti.

Medžlis Islamske zajednice Tuzla13



Savjet glavnog imama 
Savjet glavnog imama, formiran prema članu 51. Pravilnika o or-

ganizaciji i radu medžlisa i džemata Islamske zajednice u Bosni i 
Hercegovini, djeluje kao stručni tim koji podržava Glavnog imama u 
planiranju i realizaciji aktivnosti na području Medžlisa. U njegovom 
sastavu su koordinator Mreže mladih, koordinatorica za brak i porodi-
cu, predsjednik OO Ilmijje, najuspješniji imam-muallim i predsjednici 
Aktiva vjeroučitelja.

Trenutni članovi savjeta su hfz. dr. Edin-ef. Peštalić, Nihad-ef. 
Ibrišević, Sadif-ef. Mahmutović, Elmedina Osmić Brzović i Nedžmija 
Hadžić. Na sjednicama savjeta razmatrani su izvještaji o radu Aktiva 
nastavnika i profesora, Mreže mladih i Odjela za brak i porodicu, uz 
diskusije i prijedloge novih aktivnosti koje će biti realizovane u na-
rednom periodu.

Sažetak izvještaja o radu Službe za administrativno-
pravne poslove Medžlisa Islamske zajednice Tuzla
Služba za administrativno-pravne poslove Medžlisa Islamske za-

jednice Tuzla obavlja ključne zadatke iz nadležnosti propisanih Pra-
vilnicima Islamske zajednice, obuhvatajući administrativne, pravne i 
imovinsko-pravne aktivnosti. Među osnovnim zadaćama su priprema 
interne i eksterne korespondencije, organizacija sjednica Skupštine 
i Izvršnog odbora, realizacija odluka organa Medžlisa i viših instan-
ci, vođenje evidencija službenika, kao i izdavanje različitih potvrda i 
dokumenata.

Službu čini tim od sekretara, višeg stručnog saradnika za pravne 
poslove, tehničkog sekretara, portira i vozača-kurira, dok viši stručni 
saradnik za vakufske i ekonomske poslove pokriva značajan dio poslo-
va vezanih za imovinsko-pravne i ekonomske aktivnosti. Kroz konti-
nuiranu administrativnu i pravnu podršku, služba osigurava efikasno 
funkcionisanje Medžlisa, koordinaciju sa džematima, transparentnost 
procedura i realizaciju projekata koji unapređuju život zajednice i do-
prinose održavanju vrijednosti Islamske zajednice na području Tuzle.

U 2025. godini Medžlis Islamske zajednice Tuzla je obavio značajan 
broj administrativnih, pravnih i organizacijskih aktivnosti za potre-
be svojih članova i šire zajednice. Izdavano je ukupno 208 različitih 

potvrda, koje su služile za troškove dženaze, ukop, članstvo u zajed-
nici, volontiranje, pohađanje mekteba, radne i finansijske potrebe 
službenika, kao i za donacije i druge usluge. Pored toga, Služba je pri-
premila 265 odluka po zaključcima Izvršnog odbora i Kolegija Medžli-
sa, te 69 rješenja, uključujući rješenja o korištenju godišnjeg odmora 
službenika, ukopnog mjesta, radnog statusa i imenovanja blagajnika 
u džematima. Također su izdavane preporuke kandidatima za upis u 
Behram-begovu medresu, za radni angažman i za rad vjeroučitelja u 
školama.

Medžlis je aktivno komunicirao s višim organima Islamske zajed-
nice, uključujući Rijaset i Muftijstvo tuzlansko, u vezi s premještajima 
i prijemom imama, te za izdavanje dekreta i saglasnosti za pravilnike, 
odluke o plaćama i članarini, koeficijentima službenika i planiranju 
gradnje i obnove vjerskih objekata. Poseban fokus bio je na pripremi 
urbanističko-tehničke dokumentacije za obnovu Mehmed-agine dža-
mije, nacionalnog spomenika, kao i izgradnju nove džamije u naselju 
Gospić koja će služiti različitim generacijama i imati dodatne multi-
funkcionalne prostorije.

U vezi s vakufskom imovinom, Medžlis je u 2025. godini realizirao 
niz aktivnosti koje su uključivale transformaciju i regulaciju vakuf-
skih parcela, osiguranje pristupnih puteva, rješavanje prava služnosti 
i ugovaranja nadoknada privatnim korisnicima za korištenje dijelova 
vakufskog zemljišta. Sve ove aktivnosti omogućile su bolje korištenje 
vakufske imovine, zaštitu prava Islamske zajednice i unapređenje 
funkcionalnosti i dostupnosti zemljišta za potrebe zajednice.

Na osnovu upustva od strane Ureda za hadž i Muftijstva tuzlan-
skog, Medžlis Islamske zajednice Tuzla orginizirao je odlazak na hadž 
zainteresiranih kandidata koji su se prijavili da žele putem prijave u 
Medžlisu IZ Tuzla otići na hadž.

Prijava kandidata i zaprimanje dokumentacije izvršeno je po obja-
vi Poziva za prijavu za odlazak na hadž od strane Ured za hadž i umru.

Ove godine putem prijave preko Medžlisa svoju petu dužnost oba-
vilo je 51 hadžija.

Medžlis Islamske zajednice Tuzla je uredno o svim aktivnostima 
pripreme za odlazak na hadž obavještavao hadžije sve do organizacije 

seminara u Džamiji Kralj Abdullah kada su hadžije preuezli vodiči 
odnosno Ured za hadž.

U 2025. godini putem prijave u Medžlisu IZ Tuzla hadž su obavili 
sljedeće hadžije:

1.	 Hava Lolić
2.	 Mustafa Tanjić
3.	 Mensur Selimović
4.	 Enesa Mehmedović
5.	 Mevla Mehanović
6.	 Ismet Avdibašić
7.	 Rasema Osmanović
8.	 Muhamed Mehanović
9.	 Džemo Nurkić
10.	 Benjamin Bajrektarević
11.	 Asmir Dorić
12.	 Nusret Mehmedović
13.	 Amela Šestan
14.	 Izet Hadžić
15.	 Naza Jahić
16.	 Jasmina Bajrektarević
17.	 Izeta Ćorhodžić
18.	 Mehmed Ćorhodžić
19.	 Mevlija Nurkić
20.	 Mujo Čikarić
21.	 Asmira Vehabović
22.	 Fahrudin Vehabović
23.	 Haris Omerović
24.	 Bego Omerčević
25.	 Fikreta Avdibašić
26.	 Vernes Aljić

27.	 Idriz Memić
28.	 Jusuf Talović
29.	 Šejla Dorić
30.	 Asim Mehmedović
31.	 Elvira Omerović
32.	 Senada Aljić
33.	 Mersada Agović
34.	 Almedin Bućaj
35.	 Alen Čelebić
36.	 Sadmir Avdibegović
37.	 Hasan Alić
38.	 Muharem Ferhatbegović
39.	 Hađija Avdić
40.	 Muzafera Skokić
41.	 Zana Krdžalić
42.	 Semir Nakičević
43.	 Goran Krdžalić
44.	 Mirsad Jusić
45.	 Enver Abazović
46.	 Sadika Murić
47.	 Ekrem Murić
48.	 Edina Ahmetović
49.	 Fatima Aljić
50.	 Izet Jahić
51.	 Safida Huskanović

U 2025. godini pripremljena, obrađena i arhivirana je dokumen-
tacija za 125 šerijatskih vjenčanja. Obavljena su šerijatska vjenčanja 
sljedećih osoba:

1.	 Jahić Tarik i Karić Emina 
2.	 Ribić Haris i Mulahamzić Irma 
3.	 Garibović Semir i Hasanović Aida 
4.	 Kunić Vedad i Bektaš Amira 
5.	 Ibrahimović Tarik i Pjević Samra 
6.	 Marhošević Edin i Mujkič Merima 
7.	 Jusufović Armin i Brčaninović Lejla 
8.	 Mehmedović Tarik i Drpljanin Sadžida
9.	 Đulbegović Haris i Mujkanović Amina 
10.	 Mandžić Salan i Graca Maida 
11.	 Kikanović Mirza i Mujić Medina 
12.	 Ramić Emir i Mulaibrahimović Maida 
13.	 Omerović Armin i Šarić Harisa 
14.	 Pajević Ahmed i Đokić Merima 
15.	 Korajkić Ammar i Ćivić Seniha 
16.	 Ćudić Ahmed i Kušljugić Adna 
17.	 Bajrektarević Ahmed i Saljetović Erna 
18.	 Jusupović Asmir i Kancić Adisa 
19.	 Jusić Mirsad i Karić Mahira
20.	 Korman Ismar i Ljubunčić Emina 
21.	 Burić Nihad i Lejlić Binasa 
22.	 Karabegović Nisad i Ahmetović Amina 
23.	 Bijedić Aldin i Faćić Fatima 
24.	 Ibrahimović Nesib i Živčić Emina 
25.	 Rahmanović Mirza i Elma 
26.	 Talović Denis i Subašić Merima 
27.	 Halilović Alija i Sinanović Naida 

28.	 Zahirović Adnan i Imamović Adna 
29.	 Alibašić Nedim i Mulać Neira 
30.	 Šadić Džanan i Burgić Lejla 
31.	 Kukuruzović Malik i Vrućak Amina 
32.	 Mujabašić Senad i Mušić Amila 
33.	 Resić Senad i Hasanbašić Arnela 
34.	 Arnautović Amar i Hodžić Amila 
35.	 Kikanović Elmir i Ketanović Medina 
36.	 Nišić Semir i Bajrić Amra
37.	 Aličić Emir i Bajrić Semiha 
38.	 Husić Mirza i Tučić Husić Amela 
39.	 Šabanović Seid i Kulašević Vildana 
40.	 Bašić Nedim i Husić Azra 
41.	 Muslić Almir i Muslić Senahida 
42.	 Mujkić Emir i Mehmedinović Amina 
43.	 Hajdarbegović Hamza i Spahić Sabira 
44.	 Ballibaba Ahmet Umut i Husejnović Lejla 
45.	 Malkočević Rusmir i Hodžić Sara 
46.	 Bajramović Benjamin i Alić Almedina 
47.	 Budić Nermin i Šarić Jasmila 
48.	 Zahirović Admir i Jakubović Adela 
49.	 Hussain Fayiz i Rakovac Arnela 
50.	 Mujkić Edin i Mustačević Emina 
51.	 Mujčinović Mirnes i Ademović Nermina 
52.	 Dželilović Amer i Džaferović Emina 
53.	 Jašarević Enes i Mujkić Samra 
54.	 Omerović Hajrudin i Salihović Elma 
55.	 Mešić Mirza i Kusturica Irma 
56.	 Kasumović Senad i Milkunić Melisa 

57.	 Hajdarević Dženit i Kovačević Vanessa
58.	 Gocić Hašim i Mulalić Amina 
59.	 Husić Irfan i Jahić Amela 
60.	 Mazalović Kenan i Emira 
61.	 Ćerimić Elvir i Škodrić Ajla 
62.	 Šerifović Eldin i Hamzić Alijja 
63.	 Redžić Mirnes i Karić Elvisa 
64.	 Osmanović Admir i Moranjačkić Amina
65.	 Dudić Alija i Bukvarević Belma
66.	 Ikanović Miralem i Ikanovič Taletović Alena 
67.	 Mašić Nirmel i Jusufović Aldijana 
68.	 Zulić Aldin i Omerhodžić Leila 
69.	 Talović Dženan i Kaltić Dženana 
70.	 Malagić Senad i Omerović Amra 
71.	 Bekić Amir i Sakić Ajla 
72.	 Mešić Jasmin i Hamzabegović Adila 
73.	 Dedić Elmir i Šabanović Amila 
74.	 Mujabašić Belmin i Imširović Jasmina 
75.	 Salihović Ensar i Mehmedbegović Melisa
76.	 Gutić Edin i Odobašić Merima
77.	 Haliličević Muamer i Begović Halilčević Amna
78.	 Hasanović Haris i Hamidović Sabina
79.	 Jašarević Almir i Hodžić Emina
80.	 Mešanović Amer i Kostjerevac Ajla
81.	 Alić Fikret i Hukić Meliha
82.	 Selimović Azur i Rahmanović Zerina
83.	 Dedić Edib i Brković Amina
84.	 Zulić Admir i Mujabašić Zerina
85.	 Hujdur Nadir i Stupar Nadira

86.	 Hodžić Edin i Dženata
87.	 Hurić Almir i Sokolović Medina
88.	 Kikanović Ajdin i Grabovac Ajla
89.	 Suljić Sabahudin i Amra
90.	 Đulović Arnel i Almasa
91.	 Kovačević Edin i Ibrahimović Amra 
92.	 Mekanić Jasmin i Aljić Ajla 
93.	 Softić Alija i Tanjić Amina 
94.	 Hidić Ibrahim i Mumić Emina 
95.	 Spahić Ermin i Meštrić Jasmina 
96.	 Spahić Tarik i Bećarević Nejra 
97.	 Memić Edin i Mujčinović Melissa 
98.	 Spahić Mirsad i Bubić Samira 
99.	 Hamzić Kenan i Brković Eldina 
100.	 Telarević Muharem i Mehidić Ema 
101.	 Umihanić Ajdin i  Džeko Indira
102.	 Omerčević Meldin i Husić Ajla
103.	 Bešić Faris i Tičević Amina 
104.	 Imamović Amir i Demirović Ajla 
105.	 Mahmud Ahmed i Dizdarević Samra 
106.	 Bećirović Emir i Jahić Almedina
107.	 Šehić Tarik i Subašić Ajla 
108.	 Mehanović Omer i Buljubašić Lemana 
109.	 Kalbić Aldin i Kalbić Samra 
110.	 Horić Irfan i Subašić Emina 
111.	 Memišević Amar i Baćevac Šejla 
112.	 Hukić Amir i Amina 
113.	 Žepčan Dženan i Mujić Nevresa 
114.	 Hadžimustafić Ajdin i Smajić Amila

115.	 Šestan Abdulhalim i Husejnović Elma 
116.	 Altumbabić Laris i Fikreta 
117.	 Hasanović Kenan i Nurkić Azra 
118.	 Dubičić Kemal i Selimović Selma
119.	 Nakičević Almir i  Jašarević Adnana 
120.	 Kadrić Eldin i Tursunović Mevlija 
121.	 Bajrić Elvir i Mehmedović Amela 
122.	 Salihović Seid i H. Jašaragić Sabina 
123.	 Sakić Armen i Selimović Amina 
124.	 Hajrić Ramiz i Sadiković Samra 
125.	 Junuzagić Armin i Alma

Tokom 2025.godine sa područja Medžlisa Islamske zajednice Tuzla 
je traženo izdavanje 124 vakufname.

U 2025. godini, džemat Brčanska Malta u Tuzli prednjačio je po 
broju izdatih vakufnama, ukupno 51. Najveće pojedinačno uvakuflje-
nje ostvario je Esad Alagić, koji je za redovno održavanje Mehmed-
agine (Jalske) džamije u Tuzli uložio 299.885,51 KM. Među vakifima 
su i najmlađi članovi zajednice – braća Nurdin (2015.) i Muhamed 
(2014.) Omazić, također iz džemata Brčanska Malta. Ovo pokazuje 
kako institucija vakufa uključuje sve generacije i nastavlja se aktivno 
u zajednici.

Sveukupno, tokom 2025. godine Medžlis Islamske zajednice Tuzla 
uspješno je vodio administrativno-pravne poslove, pripremao odluke 
i rješenja, upravljao vakufskom imovinom, koordinirao aktivnosti ob-
nove i izgradnje vjerskih objekata te osigurao pravnu i organizacijsku 
podršku za svoje članove i širu zajednicu. Ove aktivnosti doprinijele 
su jačanju strukture Medžlisa, boljim uvjetima za vjerski i društveni 
život zajednice te očuvanju i unapređenju vakufske imovine.

3.	 IZ LJETOPISA 2025. GODINE

3.1.	AKTIVNOSTI MEDŽLISA 
Mreža mladih: Posjeta omladine iz Kaknja
Mreža mladih Medžlisa Islamske zajednice Tuzla u subotu, 11. ja-

nuara 2025. godine, ugostila je članove Mreže mladih Medžlisa Kakanj 
i polaznike Kursa islama. Omladina, predvođena prof. Abdullahom 
Šljivom i Mustafom-ef. Agićem, toga dana je zajedno s majkama i že-
nama Srebrenice i Podrinja učestvovala u mimohodu koji se u Tuzli 
održava svakog 11. u mjesecu. Nakon toga prisustvovali su poklanjanju 
hatme pred duše šehida u Čaršijskoj džamiji.

Gosti su potom posjetili spomen-obilježje Kapija, mjesto na kojem 
je 25. maja 1995. godine ubijen 71 mladi život, dok je 175 osoba ranjeno. 
Zločin na Kapiji smatra se jednim od najtežih zločina počinjenih nad 
civilima tokom agresije na Bosnu i Hercegovinu (1992–1995). Učenjem 
Fatihe omladina se prisjetila nevino ubijenih.

Na Slanoj Banji, ispred Memorijalnog kompleksa, održan je histo-
rijski čas o odbrani Tuzle. Predavanje je održao prof. Edin Haračić. 
Prisutnima se obratio i koordinator Mreže mladih Nihad-ef. Ibrišević.

Posjeta je završena zajedničkim druženjem u organizaciji Mreže 
mladih Medžlisa Tuzla.



Tribina: 9. januar – Dan podsjećanja na genocide nad Bošnjacima
U subotu, 11. januara 2025. godine, u okviru programa „I o blago-

dati Gospodara svoga kazuj“, održani su redovni edukativni susreti za 
mlade u organizaciji Mreže mladih Medžlisa Tuzla.

Jedan od susreta upriličen je u džamiji Plane. Riječi dobrodošlice 
uputili su imam Sadif-ef. Mahmutović i koordinator Mreže mladih 
Nihad-ef. Ibrišević.

Gost predavač bio je Edin Haračić – Klej, dobitnik priznanja „Zlat-
ni ljiljan“, koji je govorio o genocidima nad Bošnjacima, s posebnim 
osvrtom na posljednji genocid tokom agresije na Bosnu i Hercegovinu 
(1992–1995). Tokom izlaganja podijelio je i lična sjećanja iz perioda 
odbrane domovine.

Program je upotpunjen izvedbom kaside „Devet heroja“, koju je 
izveo Tarik Saletović, član Mreže mladih, nakon čega je upriličeno 
druženje.

Čaršijska džamija: Obilježeni Lejletul-miradž i Dan vakifa
U nedjelju, 26. januara 2025. godine, u Čaršijskoj džamiji tradici-

onalno je upriličen centralni program Medžlisa Islamske zajednice 
(MIZ) Tuzla povodom mubarek noći Lejletul-miradž i Dana vakifa.

Riječi dobrodošlice i selame na početku programa uputio je imam 
mr. Sifet-ef. Suljić.

Prigodnom porukom obratio se glavni tuzlanski imam hafiz 
Ahmed-ef. Huskanović. Hafiz Huskanović je istakao značaj ove mu-
barek noći, kroz prizmu značaja džamata i namaza za svakog poje-
dinca, te dodao da je džamat mjesto gdje smo uvijek dobrodošli i gdje 
se trebamo vraćati.

Vazu-nasihat je kazivao hafiz Merim-ef. Đulović, imam Gazi Tura-
li-begove džamije. Hafiz Đulović je u svom nasihatu naglasio da je u 
bošnjačkim porodicama kad god bi se učio mevlud posebno mjesto 
imao odlomak o miradžu. U tom odlomku mevluda je sabrana sva ta 
težačka briga dobrog Bošnjaka muslimana koji je u miradž i onom što 
je bilo na miradžu polagao veliki emanet. Utemeljenje u tome je našao 
u samoj priči o miradžu.

-Sa velikih putovanja donose se veliki pokloni. Najvažniji miradžski 
poklon – lekcija, nam je namaz, za koji ćemo biti prvo pitani. Stoga ga 
trebamo čuvati. Drugi taj važni poklon je dova, kazao je hafiz Đulović, 
uz preporuku da povedemo računa o namazu i našem odnosu prema 
ovom miradžskom poklonu koji je dat svakom od nas. 

U prisustvu velikog broja vjernika, program su izveli imami Med-
žlisa Tuzla, članovi hora „Gazi Turali-beg“. 

Obilježavanjem Dana vakifa u Bosni i Hercegovini se podsjeća na 
sve vakife u ovoj zemlji, a prema takvimu Islamske zajednice, ovaj dan 

se obilježava 26. redžeba od 1935. godine na dan potpisivanja druge 
vakufname Gazi Husrev-bega,    kojom je uvakufio medresu.

Na ovoj svečanosti posebna pažnja se ukazala vakifima, onima koji 
svoju imovinu ostavljaju kao zadužbinu na korist generacijama poslije 
njih. Iskazane su riječi zahvale i hajr dove svim vakifima ovog grada, 
ali i naše domovine.

Mr. Elmedin Avdibašić, viši stručni saradnik za vakufe u Medžlisu 
Tuzla govorio je o uvakufljenjima u protekloj 2024. godini. Za uvaku-
fljenja na području Medžlisa Tuzla Vakufska direkcija u protekloj godi-
ni je izdala 78 vakufnama. Najviše ih je bilo za džamiju Ševar-Kiseljak 
i to 13. Najmlađa vakifa u protekloj godini bila je Lamija Salihović iz 
džemata Ševar-Kiseljak kojoj je ovom prilikom uručena vakufnama.

Obilježavanje Svjetskog dana hidžaba
 Svjetski dan hidžaba i ove godine obilježen je nizom aktivnosti na 

području Medžlisa Tuzla.
Tim povodom, u petak 31. januara 2025. godine, Odjel za brak i 

porodicu Medžlisa Tuzla u bosanskoj sobi Džamije „Kralj Abdullah“ 
upriličio je svečani prijem za džematlijke koje su u protekloj godini 
počele nositi hidžab.

Prisutnima se obratila koordinatorica za brak i porodicu Elmedina 
Osmić Brzović, uputivši čestitke i riječi podrške.

Džematlijke su na susret došle u pratnji koordinatorica džemata i 
supruga imama, dok su najmlađe bile u pratnji svojih majki. Susret je 
protekao u ugodnoj atmosferi, ispunjen lijepim riječima i emotivnim 
svjedočenjima.

Uručene su prigodne hedije, a aktivnosti obilježavanja Dana hid-
žaba nastavljene su kroz predavanja, posjete i edukativni program 
„Lijepa riječ“.

Kampanju obilježavanja Svjetskog dana hidžaba pokrenula je 2013. 
godine studentica Nazma Khan u New Yorku, s ciljem promocije tole-
rancije i razumijevanja.

 Odjel za brak i porodicu Medžlisa Tuzla posljednjih deset godina 
različitim aktivnostima ukazuje na značaj hidžaba i dio je ove global-
ne kampanje. 

Započinje adaptacija Jalske (Mehmed-agine) džamije
Mehmed-agina džamija, poznatija kao Jalska džamija, od petka 31. 

januara 2025. godine privremeno je zatvorena zbog izvođenja neop-
hodnih radova adaptacije i planirane rekonstrukcije objekta.

Ova džamija pripada grupi najstarijih tuzlanskih džemata i nalazi 
se u centralnoj zoni grada, na lijevoj obali rijeke Jale.

Džemat Jalske džamije formiran je veoma rano, još u XVI stolje-
ću, kada je džamiju podigao Mehmed-aga. Prvi put se spominje 1600. 
godine. O dugoj tradiciji svjedoče i nazivi mahala i pojedini očuvani 
objekti.

Džamija je poznata i pod nazivom Kizlar džamija (Djevojačka dža-
mija). Do 1948. godine ispred nje su postojala tri turbeta, a pretpostav-
lja se da je u jednom bila ukopana nepoznata djevojka, vjerovatno 
obnoviteljica džamije.

Tokom historije više puta je obnavljana. Značajna obnova izvršena 
je 1890. godine, kada ju je obnovila Hafiz-hanuma Tuzlić, po kojoj je 
dobila jedno od svojih imena.

Graditeljska cjelina Jalske džamije sa haremom proglašena je naci-
onalnim spomenikom Bosne i Hercegovine 27. februara 2019. godine.

Odjel za društvenu brigu: 
Projekat besplatne užine za učenike
Odjel za društvenu brigu Medžlisa Islamske zajednice Tuzla kroz 

svoje aktivnosti realizira različite projekte čiji je primarni cilj pruža-
nje podrške osjetljivim kategorijama stanovništva. Jedna od redovnih 
aktivnosti ovog odjela jeste briga o djeci, jetimima, djeci iz porodica 
slabijeg imovinskog stanja, kao i onima koji se suočavaju s različitim 
životnim izazovima.

U okviru ovih aktivnosti, prošle sedmice upriličena je posjeta 
Osnovnoj školi „Simin Han“, gdje su se predstavnici Medžlisa Tuzla 
– koordinator za društvenu brigu Seid-ef. Mujagić te imami Mu-
min-ef. Mumić i Alem-ef. Alić – sastali s direktorom škole Senadom 
Osmanovićem.

Tom prilikom dogovoreno je da Odjel za društvenu brigu osigura 
besplatnu užinu za učenike slabijeg imovinskog stanja. Obezbijeđene 
su užine za ukupno 31 učenika.

Direktor Osmanović zahvalio se Medžlisu Tuzla na ovoj gesti, ali i 
na kontinuiranoj podršci kroz druge projekte. Tokom susreta razgova-
rano je i o mogućim oblicima saradnje u narednom periodu.

Darivanje knjiga tuzlanskim školama
U okviru programa obilježavanja Dana Medžlisa Islamske zajedni-

ce Tuzla, u četvrtak, 13. februara 2025. godine, upriličeno je darivanje 
lektirnih naslova dvjema tuzlanskim osnovnim školama.

Osnovne škole „Brčanska Malta“ i „Bukinje“ posjetio je glavni imam 
hafiz Ahmed-ef. Huskanović, zajedno s imamima i saradnicima. To-
kom posjete susreo se s direktorima, nastavnicima i učenicima, a u 

znak zahvalnosti upriličeni su prigodni programi koje su pripremili 
učenici uz podršku svojih nastavnika.

Riječi zahvalnosti uputili su direktorica škole „Brčanska Malta“ 
Sanela Hadžimehmedović i direktor škole „Bukinje“ Edin Tulić. Tom 
prilikom istakli su značaj doniranih knjiga, naglasivši da će one zna-
čajno obogatiti školske biblioteke i olakšati učenicima pristup lekti-
rama predviđenim nastavnim planom i programom.

Prisutnima se obratio i glavni imam hafiz Huskanović, koji je 
ukazao na važnost čitanja i učenja, kao i kontinuirane podrške obra-
zovnom procesu. Istakao je da je darivanje knjiga jedan od načina 
doprinosa zajednici, po uzoru na dobročinstvo velikog vakifa Gazi 
Turali-bega.

Učenici su svoju zahvalnost izrazili kroz recitacije, prigodne tek-
stove, učenje odlomaka iz Kur’ana i izvođenje kasida.

„Knjige koje ste nam poklonili čitat će djeca godinama i deceni-
jama, tako da je vaš dobrotvorni rad dosegao neslućene visine. Neka 
vas sama pomisao na sve nježne ručice ove i buduće djece ove škole, 
koje otvaraju stranice ovih knjiga, čitaju, maštaju, dijele osjećanja sa 
likovima i razmišljaju o svijetu i ljudima, prati kroz vaš život. Hvala 
vam za svaku poklonjenu knjigu. Plejade djece, budućih ljudi, stoje 
iza svake od njih. Mnogo ručica listat će stranice ovih knjiga i otvarati 
svoja srca radoznalo čitajući i iščekujući nove spoznaje“, poručili su 
učenici škole „Bukinje“.

Projekat darivanja knjiga osnovnim i srednjim školama u Tuzli 
pokrenut je 2021. godine. Do danas je bibliotečki fond obogaćen u 
petnaest škola (deset osnovnih i pet srednjih) s oko 2.500 novih lek-
tirnih naslova.

Lektirni naslovi biraju se u saradnji sa školama i nastavnim oso-
bljem, pri čemu se posebna pažnja posvećuje naslovima koji nedosta-
ju u bibliotekama, a predviđeni su nastavnim planom i programom.

Darivanje knjiga jedna je od redovnih aktivnosti u okviru obilje-
žavanja Dana Medžlisa Tuzla, koji se obilježava 15. februara, na dan 
kada je 1572. godine vakufnama Gazi Turali-bega upisana u registar 
šerijatskog suda u Čačku.

Projekat se realizira uz podršku Aktiva vjeroučitelja Medžlisa Tu-
zla, a planirano je njegovo proširenje i na druge osnovne i srednje 

škole. Poseban doprinos daju nastavnici i profesori islamske vjerona-
uke u tuzlanskim školama.

Muftija i glavni imami banjalučkog muftijstva 
gosti-hatibi u Medžlisu Tuzla
U okviru obilježavanja Dana Medžlisa Islamske zajednice Tuzla, u 

petak, 14. februara 2025. godine, tuzlanski Medžlis ugostio je muftiju 
banjalučkog Ismaila-ef. Smajlovića i glavne imame s područja Muftij-
stva banjalučkog.

Prije džuma-namaza upriličen je prijem za hatibe u Muftijstvu tu-
zlanskom, gdje ih je primio muftija tuzlanski dr. Vahid-ef. Fazlović. 

Tom prilikom istaknuta je dobra saradnja Medžlisa Tuzla s medžlisi-
ma na području Muftijstva banjalučkog, uz poruku podrške zajednič-
koj misiji Islamske zajednice.

 Poslije prijema gosti su se susreli s imamima Medžlisa Tuzla, a 
potom predvodili džuma-namaz i kazivali hutbe u više tuzlanskih 
džamija.

Muftija Ismail-ef. Smajlović bio je hatib u Džamiji „Kralj Abdu-
llah“, Admir-ef. Blitović u Gazi Turali-begovoj džamiji, hfz. Muamer-ef. 
Okanović u Čaršijskoj džamiji, Fikret-ef. Čelenka u džamiji u Solini, 
Ermin-ef. Vučkić u džamiji u Moluhama, Zejnil-ef. Latifović u Had-
žijskoj džamiji, te Muris-ef. Abdurahmanović u džamiji u Planama.

Posjeta je završena obilaskom Behram-begove medrese gdje je raz-
govarano o razmjeni iskustava i unapređenju buduće saradnje.

Dan Medžlisa Tuzla: Obnavljamo i gradimo na 
temeljima Gazi Turali-begovog vakufa
U Gazi Turali-begovoj džamiji u petak, 14. februara 2025. godine, 

održana je mevludska svečanost povodom 15. februara – Dana Med-
žlisa Islamske zajednice Tuzla.

Gazi Turali-beg smatra se utemeljiteljem moderne Tuzle, a njegova 
vakufnama, sačinjena 15. februara 1572. godine, jedan je od rijetkih 
sačuvanih dokumenata te vrste u Bosni i Hercegovini. Ovim vakufom 
uvakufio je džamiju, han, hamam, brojne dućane, izvore slane vode 
i velike površine zemljišta, čime je postavio temelje urbanog razvoja 
Tuzle.

Na početku programa prisutnima se biranim riječima dobrodošlice 
i selamima obratio imam Gazi Turali-begove džamije hafiz Merim-ef. 
Đulović.

Mevludskoj svečanosti prisustvovali su muftija tuzlanski dr. Vahid-
ef. Fazlović, predsjednik Izvršnog odbora prof. dr. Amir Karić, glavni 
imam hafiz Ahmed-ef. Huskanović, tuzlanski imami, članovi Izvršnog 
odbora, direktori institucija Islamske zajednice, vakifi, muderrisi, dže-
matlije i brojni gosti.

Program su izveli učenici Behram-begove medrese.
Glavni imam Medžlisa Islamske zajednice Tuzla hafiz Ahmed-ef. 

Huskanović istakao je da se današnje generacije mogu ugledati na 
jednog od najvećih vakifa u historiji Islamske zajednice.

U Tuzli je, pored Behram-bega, jedan od najznačajnijih vakifa Gazi 
Turali-beg. U našoj historiji bilo je mnogo velikih ljudi koji su izdvajali 
za zajednicu, društvo i džemat. Naša je namjera da se ugledamo na 
njih. Velikani poput Gazi Turali-bega daju nam samopouzdanje i po-
zivaju nas na dobročinstvo. Pogledajmo ovu džamiju – 452 godine je 
na ovom mjestu. Koliko je ljudi kroz nju prošlo, koliko se učilo Kur’an, 
koliko se klanjalo. Molim Allaha da nam vakuf, davanje i ulaganje 
našeg vremena, znanja i imetka budu među prioritetima, te da tome 
učimo i našu djecu – poručio je hafiz Huskanović.

Muftija tuzlanski dr. Vahid-ef. Fazlović u svom obraćanju istakao 
je duhovnu dimenziju ovog događaja.

Naše duše su ustreptale nakon mjeseca redžeba, a sada u ovom mu-
barek vremenu, s posebnom radošću iščekujemo dolazak ramazana. 
Večerašnji ibadet donosi poseban podstrek, posebno kada se obavlja 
u jednoj od najstarijih džamija u Bosni i Hercegovini, u čast velikog 
djela Gazi Turali-bega – kazao je muftija Fazlović.

Naglasio je da nadahnuće crpimo iz vakufa i trajnog dobra koje su 
ostavili naši prethodnici. 

Svake godine sve više upoznajemo ovog plemenitog čovjeka, čija 
djela svjedoče o njemu, njegovoj generaciji i svima koji su činili do-
bro. To je snažna poruka koju prihvatamo otvorenih srca, razborito i 
odlučno – istakao je muftija Fazlović.

Kako je dodao, današnje generacije nastavljaju graditi na temelji-
ma koje su postavili veliki vakifi.

Na temeljima tog vakufa obnavljamo i podižemo naša sadašnja 
zdanja – džamije, škole, medresu i mektebe. Revitaliziramo vakufe, 
posebno u Tuzli, a uz to nastaju i novi vakufi potomaka Gazi Turali-
bega i njemu sličnih velikana – poručio je muftija Fazlović.

Na kraju obraćanja izrazio je zahvalnost Allahu na snazi da se kroz 
vjeru, znanje, zajedništvo i institucionalno djelovanje jača identitet u 
vjeri,državi, naciji i jeziku.

Gazi Turali-begova plaketa rahmetli Nijazu Fočiću
Tokom svečanosti posthumno je dodijeljena Gazi Turali-begova 

plaketa rahmetli Nijazu Fočiću.
Obrazloženje o dodjeli pročitao je sekretar Medžlisa Tuzla Mersad 

Pašić, dok je plaketu Melihi Beganović, kćerki rahmetli Nijaza Fočića, 
uručio muftija tuzlanski.

Gazi Turali-begova plaketa najviše je godišnje priznanje koje se 
dodjeljuje osobama koje su dale izuzetan doprinos misiji i djelovanju 
Medžlisa Islamske zajednice Tuzla.

Rahmetli Nijaz Fočić, inžinjer geodezije, potječe iz ugledne ule-
manske porodice koja je doselila iz Foče. Rođen je 10. aprila 1920. 
godine u Olovu. Školovao se u rodnom gradu i Sarajevu, a srednju 
geodetsku školu završio je u Beogradu oko 1936. godine, kao prvi di-
plomirani geodeta na području olovskog sreza. Prvo zaposlenje dobio 
je u Kladnju, gdje je radio kao geodetski službenik.

Tokom Drugog svjetskog rata, od januara do maja 1943. godine, 
bio je u vojnom zatvoru u Varaždinu, nakon čega je mobilisan kao 
domobran. U periodu od 1944. do 1945. godine bio je pripadnik Narod-
nooslobodilačke vojske. U Tuzlu dolazi 1946. godine gdje se zapošljava 
u geodetskoj službi Općine Tuzla.

Nakon rata, kao stručnjak geodetske struke, učestvovao je u radu 
komisija koje su, po različitim osnovama, oduzimale zemljišne posje-
de od fizičkih lica i vjerskih zajednica. Svjedočio je grubom kršenju 
prava vakufa, o čemu je kasnije govorio:

„Kada bi Komisija došla na teren, prvo bi provjeravali od koga se 
oduzima zemljište. Ako bi se radilo o fizičkom licu, govorili bi: ‘uzimaj 
koliko treba’, a kada se radilo o vakufu, samo bi konstatovali: ‘uzimaj 
sve’.“

Njegov stav o takvom postupanju vjerovatno je doprinio njegovom 
zatvaranju u periodu od 1948. do 1952. godine.

Prema svjedočenjima vjerskih službenika, Fočić je tokom 1980-ih 
godina redovno ukazivao na vakufske parcele koje su bile oduzete, s 
nadom da će doći vrijeme njihove restitucije. Godine 1990. tadašnji 
Odbor Islamske zajednice Tuzla uspostavio je saradnju s njim kako 
bi se objedinila i ažurirala katastarska i gruntovna dokumentacija 
vakufske imovine.

Njegovo višedecenijsko iskustvo kao inžinjera geodezije i sudskog 
vještaka bilo je od izuzetne vrijednosti. Ažurirao je podatke o vakuf-
skoj imovini, dopunio dokumentaciju o oduzetim parcelama i izvršio 
njihovu identifikaciju na terenu, što je bio izuzetno zahtjevan posao 
zbog neusklađenosti katastarskih i gruntovnih evidencija.

Preselio je na ahiret 9. aprila 1997. godine u Tuzli.

Fond za stipendiranje učenika i studenata: Dodijeljene 33 
stipendije za 2024/2025. školsku/akademsku godinu
Medžlis Islamske zajednice Tuzla u ponedjeljak, 17. februara 2025. 

godine, upriličio je potpisivanje ugovora s ovogodišnjim stipendistima 
Fonda za stipendiranje učenika i studenata Medžlisa Tuzla.

Potpisivanje ugovora, koje predstavlja jednu od aktivnosti u okviru 
programa obilježavanja Dana Medžlisa Tuzla, održano je u Centru za 
mlade.

Fond za stipendiranje ove školske godine dodijelio je ukupno 33 
stipendije, i to 16 za učenike osnovnih škola, 11 za učenike srednjih 
škola i šest stipendija za studente. 

Prigodnu poruku stipendistima uputio je glavni imam hafiz 
Ahmed-ef. Huskanović, izrazivši nadu da će dodijeljene stipendije 
biti dodatni podstrek za postizanje još boljih rezultata u školovanju, 
ali i motivacija da budu aktivni učesnici u životu svojih džemata i šire 
zajednice.

Fond iz kojeg se dodjeljuju stipendije osnovan je prije 13 godina, a 
finansira se prvenstveno iz izdvajanja uposlenika Medžlisa Islamske 
zajednice Tuzla, kao i priloga vakifa i džematlija s ovog područja. U 
proteklih 13 godina, kroz ovaj i slične projekte, stipendirano je oko 530 
učenika i studenata, što ovaj projekat svrstava među najznačajnije 
aktivnosti Medžlisa Tuzla.

Pri odabiru stipendista, kao i ranijih godina, prioritet su imali uče-
nici i studenti slabijeg imovinskog stanja, zatim oni s najboljim pro-
sjekom, kao i kandidati iz višečlanih porodica u kojima nema stalno 
zaposlenih. Ukupna sredstva izdvojena za stipendije u ovoj školskoj 
godini iznose oko 20.000 KM.

Medžlis Tuzla kroz ovaj projekat posebnu pažnju posvećuje uče-
nicima iz manjeg bosanskohercegovačkog entiteta RS. Ova praksa 
nastavljena je i ove godine, pa su među stipendistima i učenici iz 
medžlisa Srebrenica i Vlasenica.

Potpisivanju ugovora prisustvovali su i sekretar Medžlisa Mersad 
Pašić te pravnik Esmir Hasanović.

Redovna Skupština Medžlisa Tuzla: Usvojeni 
izvještaji o radu i planovi za 2025. godinu
U Centru za mlade u četvrtak, 20. februara 2025. godine, održa-

na je redovna godišnja Skupština Medžlisa Islamske zajednice Tuzla. 
Radom Skupštine rukovodilo je izabrano Radno predsjedništvo u sa-
stavu: mr. Ibrahim-ef. Softić – predsjednik, Ismet Pirić – zamjenik i 
Mersad Pašić – sekretar Medžlisa Tuzla.

Skupštini su prisustvovali izabrani delegati koji su jednoglasno dali 
podršku Izvještajima Medžlisa za period od 1. januara do 31. decembra 
2024. godine, kao i svim planovima rada za 2025. godinu.

– U protekloj godini usvojeni su brojni zaključci i važni Pravilnici, 
uključujući Pravilnik o članstvu i članarini u Medžlisu Tuzla, Pravil-
nik o plaćama i druge interne akte. Izvršni odbor je u okviru svojih 
ovlaštenja pratio aktivnosti svih džemata i mekteba, djelovanje Službi 
Medžlisa i svih odjela, te je razmatrao i usvajao informacije i izvještaje 
o realizovanim aktivnostima. Vođen je niz upravnih i sudskih postupa-
ka radi zaštite imovine i djelimične restitucije po važećim zakonima i 
propisima, pri čemu su svi postupci imali pozitivan ishod. Podneseni 
su zahtjevi za odobrenje gradnje obdaništa na platou pored Džamije 
„Kralj Abdullah“, vakufskog objekta Ahmed-bega Zaimovića kod Jalske 
džamije, kao i džamije u Tanovićima. Posebno je istaknuto i pitanje 
mesdžida Brčanska Malta, čije je rješenje traženo gotovo dvadeset 
godina, a rad na novoj lokaciji planiran je od ovog ramazana – istakao 
je predsjednik Izvršnog odbora prof. dr. Amir Karić.

Predsjednik Karić zahvalio se svim delegatima Skupštine, člano-
vima Izvršnog odbora, imamima i službenicima Medžlisa Tuzla na 
predanom radu i rezultatima prezentiranim kroz izvještaje za prošlu 
godinu.

Glavni imam hafiz Ahmed-ef. Huskanović predstavio je Izvještaj 
o radu Službe za vjerske i odgojno-obrazovne poslove. Poseban osvrt 
dat je na ključne projekte u oblasti vjerskog i odgojno-obrazovnog 
rada, uključujući imamet, hatabet, mektepsku nastavu, te sve druge 
programe na polju obrazovanja i odgoja.

Skupštini je prisustvovao sekretar Muftijstva tuzlanskog Muhamed 
Hasanspahić koji je u svom obraćanju čestitao članovima Skupštine, 
predsjedniku prof. dr. Kariću i glavnom imamu hafizu Huskanoviću 
na predanom radu i zalaganju, jasno prezentiranom kroz Izvještaje i 
Planove za 2025. godinu.

Izvještaje o radu Administrativno-pravne službe i Službe za eko-
nomsko-finansijske poslove podnijeli su rukovodioci službi Mersad 
Pašić i Azra Kovačević, detaljno prezentirajući aktivnosti i postignute 
rezultate u protekloj godini.

Održano gradsko takmičenje iz islamske vjeronauke
Gradsko takmičenje iz islamske vjeronauke održano je u srijedu, 

26. februara 2025. godine, u Osnovnoj školi „Gornja Tuzla“.
Učešće na takmičenju uzelo je ukupno 127 učenika iz 22 osnovne 

i 12 srednjih škola s područja Grada Tuzla. Takmičili su se učenici I 
razreda srednjih škola, kao i učenici VIII i IX razreda osnovnih škola.

Takmičenju su prisustvovali glavni imam Medžlisa Tuzla hafiz 
Ahmed-ef. Huskanović i glavni imam Medžlisa Gornja Tuzla Salih-ef. 
Jusić, koji su se učesnicima obratili prigodnim riječima. Hafiz Huska-
nović izrazio je zahvalnost Medžlisu Gornja Tuzla, školi domaćinu, 
rukovodstvu i nastavnicima koji su dali doprinos u organizaciji ovo-
godišnjeg takmičenja, kao i Aktivu vjeroučitelja, na čelu sa predsjed-
nicom Nedžmijom Hasanbašić, za kontinuiranu podršku učenicima 
i unapređenje nastave islamske vjeronauke.

Nakon završetka takmičenja, učenici su posjetili džamije u Gornjoj 
Tuzli, dok su vjeroučitelji obišli musafirhanu.

Rezultati gradskog takmičenja iz islamske vjeronauke
Srednja škola – I razred
1.	 Ajdin Jahić – Gimnazija „Meša Selimović“, mentor Almedina 

Imširović 
2.	 Berina Džindo – Gimnazija „Meša Selimović“, mentor Alme-

dina Imširović 
3.	 Belma Husić – Srednja medicinska škola, mentor Edina Suljić 
Osnovna škola – IX razred
1.	 Haris Topčić – OŠ „Novi Grad“, mentor Sumeja Karasalihović 
2.	 Razija Topić – OŠ „Gornja Tuzla“, mentor Sumeja Karasalihović 
3.	 Merjem Hodžić – OŠ „Solina“, mentor Senada Kulović 
Osnovna škola – VIII razred
1.	 Nedžma Imamović – OŠ „Slavinovići“, mentor Rahima Hujdur 
2.	 Fatima Rahmanović – OŠ „Tušanj“, mentor Almasa Šestan 
3.	 Dželila Garagić – OŠ „Slavinovići“, mentor Rahima Hujdur 
Gradsko takmičenje još jednom je potvrdilo značaj kontinuirane 

podrške Islamske zajednice u obrazovanju mladih, naglašavajući važ-
nost znanja i podrške učenika kroz mentorske programe vjeroučitelja.

Ramazan u Tuzli
Ramazanski vozić razveselio mališane džemata Slavinovići
U susret mubarek mjesecu ramazanu i povodom Dana nezavisno-

sti Bosne i Hercegovine, džemat Slavinovići priredio je poseban doga-
đaj koji je razgalio srca najmlađih – ramazanski vozić.

Ova radosna povorka okupila je polaznike mektepske pouke i nji-
hove roditelje, spajajući mektebe i srca u toplom duhu zajedništva i 
prijateljstva.

Ramazanski vozić krenuo je ispred mekteba Centar, gdje su se pri-
družili mekteblije džemata Sepetari i Centar. S osmijesima na licima, 
povorka se nastavila prema Bijeloj džamiji, a putem su im se pridružili 
i mekteblije džemata Hukići ispred škole Richmond Park.

Ispred Bijele džamije domaćin imam džemata Edib-ef. Avdić, do-
čekao je sve prisutne toplim riječima dobrodošlice i otvorio program.

Program je bio ispunjen duhovnim sadržajem – djeca su izvodila 
ilahije i recitale posvećene mubarek mjesecu ramazanu, dok su rodi-
telji s ponosom pratili njihove nastupe. Poseban trenutak uslijedio je 
kada je proučena dova, podsjećajući sve prisutne na suštinu ramazana 
– vrijeme duhovnog rasta, strpljenja i milosti.

Vrhunac ovog radosnog dana bio je podjela ramazanskih paketića 
svim učesnicima ramazanskog vozića, mali znak pažnje koji je izazvao 
osmijehe i iskrenu radost na dječijim licima.

Ovaj događaj nije bio samo prilika za igru i zabavu, već i za važne 
životne lekcije. Djeca su slušala prigodne savjete o tome kako najbo-
lje iskoristiti mubarek dane ramazana, njegovati ljubav prema vjeri i 
zajednici, te razvijati solidarnost i međusobno poštovanje.

Zajedništvo, radost i duh ramazana – sve je to večeras oživjelo u 
Slavinovićima, dok su djeca, ruku pod ruku sa svojim prijateljima i 
roditeljima, učila da je ramazan najljepši kada se srca spoje, a dobra 
djela i osmijesi dijele.

Predramazanski susret Medžlisa Tuzla s predstavnicima medija
U četvrtak, 27. februara 2025. godine, Medžlis Islamske zajednice 

Tuzla organizovao je redovni predramazanski susret sa predstavnici-
ma medijskih kuća sa područja Tuzle.

Prigodnom riječju prisutnima se obratio glavni imam Medžlisa 
Tuzla hafiz Ahmed-ef. Huskanović. U svom obraćanju zahvalio se 
medijima na kontinuiranom praćenju i izvještavanju o aktivnostima 
Medžlisa, posebno ističući značaj pokrivanja ramazanskih programa 
i vjerskih događaja u lokalnim džematima.

Tokom susreta, predstavljen je i program aktivnosti koje Medžlis 
Tuzla planira realizovati tokom mjeseca ramazana u svim tuzlanskim 
džematima, sa posebnim osvrtom na vjerske, kulturne i humanitarne 
projekte.

Susretu je prisustvovao i pravnik Medžlisa Tuzla Esmir Hasanović 
koji je pružio dodatne informacije o organizacionim i administrativ-
nim aspektima planiranih aktivnosti.

Ovaj susret predstavlja važnu priliku za jačanje saradnje Medžlisa 
Tuzla s lokalnim medijima, osiguravajući pravovremeno i tačno infor-
misanje javnosti o vjerskim, obrazovnim i društvenim inicijativama 
Islamske zajednice u Tuzli.

Društvena briga: Uspješno realizirana 
podjela 200 prehrambenih paketa
U četvrtak, 27. februara 2025. godine, ispred džamije u tuzlanskom 

naselju Miladije uspješno je realizirana podjela 200 prehrambenih 
paketa namijenjenih porodicama u potrebi. Ova humanitarna akcija 
organizovana je u saradnji Odjela za društvenu brigu Medžlisa Islam-
ske zajednice Tuzla i fondacije Hayrat iz Sarajeva.

Podjela je protekla u skladu s planom, a paketi su, uz koordinaciju 
imama, koordinatora iz džemata i volontera, dostavljeni porodicama 
u gotovo svim tuzlanskim džematima. Cilj ove aktivnosti bio je pružiti 
podršku građanima u teškoj materijalnoj situaciji i osigurati im osnov-
ne prehrambene potrepštine uoči mjeseca ramazana.

Fondacija Hayrat, osnovana 1974. godine u Istanbulu od stra-
ne Ahmeda Husreva Altinbašaka, poznata je po svojoj izdavačkoj 

djelatnosti, posebno štampanju i distribuciji Kur’ana, te posjeduje 
jednu od najvećih štamparija mushafa na svijetu, odmah nakon Me-
dine. Pored izdavačke djelatnosti, fondacija provodi brojne humani-
tarne projekte u više od 50 zemalja širom svijeta, uključujući Bosnu 
i Hercegovinu.

Iz Medžlisa Islamske zajednice Tuzla istakli su da ovakve akcije 
predstavljaju znak solidarnosti i zajedništva, te su izrazili zahvalnost 
fondaciji Hayrat na podršci i saradnji, kao i svim učesnicima koji su 
doprinijeli uspješnoj realizaciji predramazanske podjele pomoći. 

„Ramazan je mjesec milosti i suosjećanja, a ova akcija je naš skro-
mni doprinos da svi zajedno osjetimo toplinu zajedništva i brige jedni 
za druge,“ poručili su iz Medžlisa Tuzla.

Ova humanitarna aktivnost podsjeća na važnost međusobne po-
drške i brige, posebno u danima koji prethode mubarek mjesecu ra-
mazanu, te ističe kontinuiranu posvećenost Medžlisa Tuzla društve-
noj odgovornosti i pomoći najranjivijim kategorijama stanovništva.

Uz prvi teravih-namaz otvoren novi 
mesdžid u džematu Brčanska Malta
U petak, 28. februara 2025. godine, u džematu Brčanska Malta u Tuzli 

svečano je otvoren novi mesdžid, pružajući vjernicima ovog džemata 
adekvatan prostor za ibadet i zajedničke aktivnosti. Prigoda je dobila 

poseban značaj jer je u novootvorenom mesdžidu klanjan i prvi teravih-
namaz, što je dodatno uveličalo svečani trenutak uoči mubarek mjeseca 
ramazana.

Novi mesdžid predstavlja značajan iskorak u jačanju vjerskog života 
u džematu, nudeći prostor za zajedničko učenje, molitvu i međusobno 
povezivanje džematlija. Radosna atmosfera i veliki odaziv prisutnih po-
kazali su koliko je ovakav prostor bio potreban Zajednici.

Prvom teravih-namazu prisustvovali su muftija tuzlanski dr. Vahid-
ef. Fazlović, predsjednik Izvršnog odbora Medžlisa Tuzla prof. dr. Amir 
Karić, glavni imam hafiz Ahmed-ef. Huskanović, brojne džematlije i 
gosti.

Hafiz Ismail-ef. Fazlović, imam džemata Brčanska Malta, izrazio je 
radost što muslimani i muslimanke ovog džemata ulaze u ovogodišnji 
ramazan s posebnim osjećanjima, ističući značaj novog mesdžida kao 
optimalnog duhovnog staništa i mjesta susreta. Podsjetio je na historijat 
džemata Brčanska Malta, koji je tokom agresije na Bosnu i Hercegovi-
nu prije 32 godine započeo kao mekteb-mesdžid u prizemlju obližnje 
zgrade, od kada seže korijen ovog džemata.

– Za taj topli prostor nas veže mnoštvo lijepih uspomena, rezultata 
i uspješna evolucija našeg džemata. Posijano je mnogo dobra, i molimo 
Allaha Svemilosnog da primi zalog dosadašnjih imama, vjeroučitelji-
ca i velikog broja vrijednih džematlija koji su strpljivo gradili i razvijali 
ovaj džemat. Zahvaljujemo se našem Medžlisu Tuzla na kontinuiranoj 

podršci i olakšavanju rada onima koji su činili njegovu okosnicu – kazao 
je hafiz Fazlović.

Posebno je istaknuta višedecenijska briga hadžije Izeta Hadžića za 
džemat koji je kao predsjednik Džematskog odbora i mutevelija postao 
primjer predanosti i odgovornosti za rad i opstanak džemata. Hafiz Fa-
zlović podsjetio je i na plemenitog Gazi Turali-bega, koji je prije više od 
četiri stoljeća u ovom gradu ostavio značajne hajrate, među kojima je i 
zemljište na kojem je sada izgrađen novi vjerski i edukativni centar, na 
korist sadašnjih i budućih generacija džematlija Brčanska Malta. 

Glavni imam Medžlisa Tuzla hafiz Ahmed-ef. Huskanović uputio je 
zahvalnost svima koji su doprinijeli izgradnji mesdžida:

Taj prostor bio je veliki berekat svima koji su ga koristili. Nadam se da 
će svima biti lađa u Džennetu. Ali ništa ne biva osim kako Allah odredi, 
i drago nam je što smo nakon dugih godina uspjeli u ovom poduhvatu 
– kazao je glavni imam.

Muftija tuzlanski dr. Vahid-ef. Fazlović istakao je da je izgradnja 
mesdžida rezultat zajedništva, ustrajnosti i ljubavi prema vjeri koju su 
pokazali članovi džemata.

Širili ste poruku o potrebi da među ovim stambenim zgradama ima-
mo bolji duhovni centar, mjesto gdje možemo komotnije klanjati. Onaj 
prethodni mesdžid postao je tijesan, i hvala Bogu da ste uspjeli napre-
dovati. To je vaša vjera, snaga džemata, a Allahova milost uvijek nadilazi 
sve naše zasluge – kazao je muftija Fazlović.

Osim značaja novog prostora, muftija Fazlović podsjetio je na vri-
jednost mjeseca ramazana:

– Ramazan donosi bereket u našim porodicama i zajednici. Allahov 
rahmet teče, ali tokom ovog mubarek mjeseca potekao je jače i snaž-
nije. Sve što činimo u ime vjere, u našim porodicama, kroz zajedništvo 
i rad, biće pohranjeno i neće nestati. Našim prthodnicima poput Gazi 
Turali-bega dugujemo opredijeljenost i zalaganje – naglasio je muftija.

Dovu je ovom prilikom proučio predsjednik MIZ Tuzla prof. dr. Amir 
Karić.

Novootvoreni mesdžid smješten je u objektu “Nova Pecara” u naselju 
Brčanska Malta, pružajući džematlijama moderniji, komforniji i funk-
cionalniji prostor za molitvu, učenje i zajedništvo.

Hafiske mukabele u Tuzli 
U tuzlanskim džamijama, u petak, 28. februara 2025. godine, prou-

čene su prve mukabele ovogodišnjeg mubarek mjeseca ramazana. Ha-
fiske mukabele predstavljaju posebnu tradiciju ramazanskog bdijenja 
i zajedničkog učenja Kur’ani-kerima u Tuzli, a ove godine organizirane 
su tri mukabele – dvije za muškarce, koje vode hafizi, i jedna za žene, 
koju vode hafize.

Hafiske mukabele održavaju se u Džamiji „Kralj Abdullah“, Čaršijskoj 
džamiji i Amber-hatun džamiji, a već pri prvom susretu ramazanskog 
bdijenja prisustvovao je muftija tuzlanski dr. Vahid-ef. Fazlović, koji je 
bio prisutan u Džamiji „Kralj Abdullah“.

– Kur’ani-kerim je u našim srcima i dušama, a to pokazujemo i pu-
tem naših ramazanskih mukabela. Posebno su nam dragocjene hafiske 
mukabele, a ovdašnja mukabela ima dugu i lijepu tradiciju. Tome su 
doprinijeli hafiz Mirnes-ef. Spahić i ostali hafizi, ali i svi vi, poštovana 
braćo i sestre, jer među vama je mnogo istrajnih – naglasio je muftija 
Fazlović.

Hafisku mukabelu u Džamiji „Kralj Abdullah“ vode hafizi: Mirnes-ef. 
Spahić, Ahmed-ef. Huskanović, Edin-ef. Peštalić, Ahmed-ef. Rahmano-
vić, Abdullah-ef. Kapo, Amir-ef. Hodžić, Ismail-ef. Fazlović, Abdulah-ef. 
Okanović, Asmir-ef. Imamović i Nedim-ef. Dervišević.

Mukabeli su prisustvovali dr. Mensur-ef. Husić, rukovodilac Službe 
za vjerske poslove i obrazovanje Muftijstva tuzlanskog, te glavni imam 
Medžlisa Islamske zajednice Tuzla hafiz Ahmed-ef. Huskanović.

Nakon ikindije-namaza u Čaršijskoj džamiji, hafisku mukabelu pra-
tili su brojni vjernici, a prisutnima se obratio glavni imam hafiz Hu-
skanović, ističući značaj zajedničkog učenja Kur’ana i ibadeta tokom 
ramazana. Mukabelu u Čaršijskoj džamiji predvodi šest hafiza: hafiz 
Merim-ef. Đulović, hafiz dr. sci. Saudin Gobeljić, hafiz Nedžad Vehabo-
vić, hafiz Edin Smajić, hafiz mr. Eldar Ćatibušić i hafiz mr. Nermin Đuzić.

Hafiska mukabela za žene organizovana je u Amber-hatun džamiji, 
neposredno nakon podne-namaza, a učešće u njoj uzelo je jedanaest 
hafiza: kurra hafiza Zubejda Gobeljić, hafiza Amena Jusufović, hafiza 
Lamija Spahić, hafiza Lejla Begunić Mušanović, hafiza Emina Momko-
vić, hafiza Berina Kučković, hafiza Leila Klapić, hafiza Zulejha Omerba-
šić, Emina Osmanović, Aldina Osmanović i Meliha Huskanović.

Ove hafiske mukabele predstavljaju važan dio duhovnog života 
tuzlanskih džemata, simbolizirajući ljubav prema Kur’anu, zajedniš-
tvo vjernika i kontinuiranu tradiciju islamskog učenja koja se prenosi 
generacijama.

Iftar u Behram-begovoj medresi: 
Susret direktora škola i vjeroučitelja
U utorak, 18. marta 2025. godine, u prostorijama Behram-begove me-

drese, upriličen je tradicionalni iftar za nastavnike i profesore Islamske 
vjeronauke, kao i za direktore osnovnih i srednjih škola s područja Gra-
da Tuzla.

Iftaru su prisustvovali rukovodilac Službe za vjerske poslove i ob-
razovanje Muftijstva tuzlanskog dr. sc. Mensur-ef. Husić, glavni imam 
Medžlisa Tuzla hafiz Ahmed-ef. Huskanović te direktor Behram-begove 
medrese dr. sc. Admir Muratović.

U ime domaćina ovog ramazanskog susreta, prisutnima su se obratili 
glavni imam hafiz Huskanović i direktor medrese dr. Muratović, izraža-
vajući radost zbog zajedničkog druženja i značaja ovakvih okupljanja 
u mubarek mjesecu ramazanu. Prigodnu ramazansku poruku prisut-
nima je uputio dr. Husić, naglašavajući važnost saradnje s obrazovnim 

ustanovama u Tuzli, kao i potrebu kontinuiranog unapređenja postoje-
ćih projekata i otvaranja prostora za nove inicijative koje će doprinositi 
jačanju obrazovne i duhovne dimenzije zajednice.

Iftar je protekao u prijateljskoj i srdačnoj atmosferi, pružajući priliku 
za razmjenu iskustava, razgovor o izazovima i mogućnostima saradnje, 
te jačanje veze između obrazovnog i vjerskog sektora u našem gradu.

Zajednički iftar s predstavnicima 
Gradske uprave i institucija u Tuzli
U srijedu, 19. marta 2025. godine, Medžlis Islamske zajednice Tuzla 

priredio je tradicionalni iftar za predstavnike Gradske uprave i drugih 
institucija s područja Grada Tuzla.

Domaćini ovog ramazanskog susreta bili su predsjednik Izvršnog 
odbora Medžlisa Tuzla prof. dr. Amir Karić i glavni tuzlanski imam hafiz 
Ahmed-ef. Huskanović, koji su prisutnima uputili prigodne riječi dobro-
došlice i naglasili važnost zajedništva, uzajamne podrške i duhovnog 
značaja mjeseca ramazana.

Prof. dr. Karić je istakao da su ovakvi susreti prilika za jačanje veza 
među ljudima i institucijama te podsjetio na vrijednosti koje ramazan 
njeguje: strpljenje, milost i obavezu prema zajednici.

Glavni imam hafiz Huskanović u svom obraćanju govorio je o ema-
netima koje svaki čovjek nosi i o važnosti zajedničkog djelovanja:

„Ramazan je uvijek prilika da razmislimo o svojim ulogama u druš-
tvu. Doista smo, kako Allah dž.š. kaže, stvoreni od jednog ugruška. 
Nastali smo slabašni, a onda jačamo i razvijamo se. Sve što smo jači i 
moćniji stavlja nas u veću poziciju odgovornosti. Naša vjera, ali i druge 
monoteističke religije, nas uče tome, a nažalost, često vidimo koliko 
moć bez odgovornosti, morala i etike može biti porazna. Zato je važno 
cijeniti trud svih službi i pojedinaca koji pomažu drugima – jer svaka 
pomoć čovjeku je i pomoć samom sebi,“ istakao je hafiz Huskanović, 
dodajući da ramazan pruža posebnu priliku za zajedničko djelovanje 
i solidarnost.

Riječi zahvalnosti uputio je i gradonačelnik Tuzle Zijad Lugavić, koji 
je istakao važnost ovakvih susreta i priliku da svi prisutni osjete duh 
zajedništva i ljepotu susreta u mubarek mjesecu. 

Iftaru su prisustvovali gradonačelnik Lugavić i njegovi pomoćnici, 
ministar obrazovanja i nauke u Vladi TK Ahmed Omerović, šefovi službi 
i drugi uposlenici Gradske uprave, čelnici javnih preduzeća i ustanova, 
direktori i predstavnici zdravstvenih institucija, te ugledni pojedinci s 
kojima Medžlis Tuzla održava dugogodišnju saradnju. Prisustvovali su 
i službenici Medžlisa Tuzla koji su bili uključeni u organizaciju ovog 
susreta, osiguravajući njegovu uspješnu realizaciju.

Ovaj iftar još jednom je potvrdio važnost zajedništva, uzajamne po-
drške i prijateljskog dijaloga između Islamske zajednice i institucija u 

Tuzli, te je predstavljao lijep primjer ramazanskog duha zajedništva u 
praksi.

Centralni iftar Mreže mladih u Planama: Večer 
zajedništva i duhovne povezanosti
U tuzlanskom džematu Plane, tradicionalni ramazanski top ozna-

čio je početak iftara, nakon čega je upriličen omladinski iftar u or-
ganizaciji Mreže mladih Medžlisa Islamske zajednice Tuzla. Večer je 
okupila više od 100 mladih postača, koji su iftarsku sofru doživjeli u 
toploj, ramazanskoj atmosferi, uz bogat vjerski i kulturni program.

Među prisutnima su bili članovi Mreže mladih Medžlisa, učenici 
Behram-begove medrese, predvođeni profesorom Bekir-ef. Mehićem, 
te koordinator Mreže mladih Nihad-ef. Ibrišević.

Učenici Medrese svojim nastupima uljepšali su ovu ramazansku 
večer, izvodeći ilahije, kaside i druge prigodne tačke koje su dodatno 
obogatile atmosferu iftara i podstakle osjećaj zajedništva i duhovne 
povezanosti među mladima.

Domaćin susreta, Sadif-ef. Mahmutović, uputio je prisutnima toplu 
dobrodošlicu, ističući zadovoljstvo što se okupio veliki broj mladih 
koji su dijelili bereket zajedničke sofrе. Naglasio je da ovakva okup-
ljanja nisu samo prilika za zajednički obrok, već i trenutak za duhov-
no uzdizanje, jačanje zajedništva i međusobno poticanje na činjenje 
dobra.

Nakon iftara, druženje je nastavljeno u prijatnom razgovoru, uz 
poruke podrške i ohrabrenja mladima da nastave putem vjere, znanja 
i zajedništva.

U okviru svojih ramazanskih aktivnosti, učenici i učenice Behram-
begove medrese, zajedno sa svojim profesorima, posjećuju medžlise 
i džemate širom Tuzlanskog kantona. Kroz ove posjete, uz prigodan 
program i iftar, mladi se povezuju i druže s vršnjacima. Omladinski 
susret u Džematu Plane dio je ovogodišnjeg projekta „Autobus prija-
teljstva“ koji nastoji povezati mlade, jačati njihovo zajedništvo i učvr-
stiti vezu sa vrijednostima vjere i tradicije.

Centralni program povodom 27. noći ramazana 
održan u Džamiji “Kralj Abdullah”
Centralni program Medžlisa Islamske zajednice (MIZ) Tuzla povo-

dom mubarek noći Lejletul-kadr upriličen je u Džamiji “Kralj Abdu-
llah”, uz prisustvo velikog broja okupljenih vjernika.

Glavni imam hafiz Ahmed-ef. Huskanović održao je predavanje, 
podsjećajući prisutne na posebnu vrijednost i značaj ove mubarek 
noći, koja predstavlja priliku za duhovno pročišćenje, činjenje dobra 
i približavanje Allahu dž.š.

Poseban gost programa bio je učač Kur’ana hafiz Mohamed Ahmed 
El Sayed Hussein iz Egipta, čije milozvučno učenje odlomaka Kur’ana 
dodatno je obogatilo i uljepšalo ovu večer, unoseći duboku duhovnu 
atmosferu u zajednički susret.

U okviru programa dodijeljene su i nagrade polaznicima mekteba 
koji su ostvarili najbolje rezultate na takmičenju „O Kur’anu znam“ 
održanom proteklog vikenda. Najuspješniji polaznici bili su: Bakir 
Škripić (mekteb Bijela džamija), Senada Mumić (mekteb Hadžijska 
džamija), Dželila Garagić (mekteb Sepetari) i Mahir Malkočević (mek-
teb Lipnica).

Pored centralnog programa, u svim tuzlanskim džamijama 27. 
noć ramazana obilježena je raznovrsnim aktivnostima: zajednič-
kim iftarima, noćnim namazima, mukabelama i drugim prigodnim 

programima koji dodatno jačaju duhovnu povezanost zajednice i 
osjećaj zajedništva u mubarek mjesecu.

Dom penzionera: Predbajramska posjeta penzionerima
Odjeli za društvenu brigu i brak i porodicu Medžlisa Islamske za-

jednice Tuzla u četvrtak, 27. marta 2025. godine organizovali su tradi-
cionalnu predbajramsku posjetu tuzlanskom Domu penzionera.

U Domu trenutno boravi 191 korisnik, a predstavnici Medžlisa Tu-
zla ovom prilikom obradovali su ih prigodnim hedijama i toplom ri-
ječju. Sa njima su se srele i hedije uručile koordinatorice u džematima, 
muallime, supruge tuzlanskih imama i aktivistice, dodatno uljepšavši 
ovaj susret.

„Ova aktivnost, iz godine u godinu, dio je naših ramazanskih susre-
ta. Radimo je već šesnaestu godinu, i svaki put nas ovi susreti ispunja-
vaju radošću jer usrećujemo one koji žive u ovoj instituciji. Također, 
podsjećamo sebe i zajednicu da svi možemo uložiti više vremena u 
ovakve susrete, jer unose veliku radost u srca starijih osoba kojima 
pažnja i druženje izuzetno prijaju“, kazala je koordinatorica za brak i 
porodicu Medžlisa Tuzla Elmedina Osmić Brzović.

Podršku u realizaciji ovog predbajramskog zijareta dao je Odjel za 
društvenu brigu Medžlisa Tuzla, na čelu sa koordinatorom Seid-ef. 
Mujagićem, doprinoseći da svaki trenutak susreta protekne u toploj 
i prijateljskoj atmosferi.

Ovakve aktivnosti predstavljaju značajan dio ramazanskih i pred-
bajramskih inicijativa Medžlisa Tuzla, podsjećajući zajednicu na važ-
nost pažnje, zajedništva i brige za starije članove društva.

Obilježen Dan šehida u Tuzli
U ponedjeljak, 31. marta 2025. godine, drugog dana Ramazanskog 

bajrama, u Tuzli je svečano obilježen Dan šehida.
Centralni program obilježavanja za područje Medžlisa Tuzla odr-

žan je u Čaršijskoj džamiji gdje su prisutni proučili kelimei-tevhid i 
hatma-dovu.

Tradicionalno, programu u džamiji prethodio je prijem za porodice 
šehida, nakon čega su upriličene posjete i učenje Fatihe na tuzlanskoj 
Kapiji, te obilazak spomen-obilježja i mezarja na Slanoj Banji i šehid-
skog spomen-obilježja na Golom Brijegu, gdje je proučen Jasini-šerif.

Okupljanju su prisustvovali članovi porodica šehida, predstavnici 
udruženja boraca, dobitnika najvećih ratnih priznanja, ratnih vojnih 
invalida, kao i imami, omladina i džematlije Tuzle.

Glavni imam Medžlisa Tuzla, hafiz Ahmed-ef. Huskanović, istakao 
je da se i ovog dana prisjećamo šehida kroz prizmu ajeta:

“I ne kažite za one koji su na Allahovom putu poginuli: ‘Mrtvi su!’ 
Ne, oni su živi, ali vi to ne znate.” 

– „Svaki šehid, gdje god da je, a danas govorimo o velikim bosan-
skim šehidima, predstavlja sjeme posijano u zemlju koje klija i daje 
velike plodove za naš narod i domovinu“, kazao je hafiz Huskanović.

U svom obraćanju prisjetio se i šejha Mehmed-ef. Hafizovića, nje-
govih saboraca ukopanih na mezarju Goli Brijeg, ali i šehida Gaze, 
gdje se, kako je istaknuo, i na prvi dan Bajrama ubijaju djeca i stari, 
podsjećajući na univerzalnu vrijednost žrtve i hrabrosti.

Dan šehida obilježen je i u svim tuzlanskim džematima, gdje su 
tuzlanski imami zajedno sa džematlijama posjetili šehitluke, a u dža-
mijama su učenjem kelimei-tevhida i hatma-dovom odali počast svim 
šehidima Bosne i Hercegovine.

Bajramski susreti s jetimima i šehidskim porodicama
Drugog dana Ramazanskog bajrama Medžlis Islamske zajed-

nice Tuzla upriličio je bajramske susrete s jetimima i šehidskim 
porodicama.

Na susretu sa jetimima, koji je upriličen u Čaršijskoj džamiji, baj-
ramsku poruku prisutnima uputili su glavni imam hafiz Ahmed-ef. 
Huskanović i koordinator za društvenu brigu Seid-ef. Mujagić.

Glavni imam Huskanović se zahvalio svima koji su se odazvali te 
im uručio bajramluke.

Koordinator za društvenu brigu efendija Mujagić je govorio i o pla-
niranim aktivnostima koje imaju za cilj podršku  jetimima s područja 
Medžlisa Tuzla. Vrijedi istaći da tuzlanski Medžlis ukazuje posebnu 
pažnju i brigu prema jetimima tokom cijele godine, a posebno tokom 
bajramskih blagdana. Prijemu je prisustvovao sekretar Medžlisa Mer-
sad Pašić.

Glavni imam Huskanović upriličio je i prijem za šehidsku porodicu 
Ahmetspahić.

Profesorica Meliha Ahmetspahić dugogodišnja je saradnica Med-
žlisa Tuzla na edukativnim i drugim projektima. Njen doprinos se 
posebno ističe na polju rada sa djecom kroz projekat instruktivne 

nastave, ali i svim drugim aktivnostima Odjela za brak i porodicu od 
njegovog osnivanja do danas.

Meliha i njena majka Semida iskazale su zahvalnost za poziv i uka-
zanu pažnju istučući da im je ona značajna posebno jer je na dan kada 
se prisjećamo naših šehida i njihovog zaloga za našu domovinu.

Prijemu je prisustvovala koordinatorica za brak i porodicu Elme-
dina Osmić Brzović.

Brčanska Malta: Bajramska priredba
U Osnovnoj školi „Brčanska Malta“ u utorak, 1. aprila 2025. godine, 

održana je svečana bajramska priredba koja je okupila učenike, na-
stavnike i goste u atmosferi mira, ljubavi i međusobnog poštovanja.

Priredbi su prisustvovali glavni imam Medžlisa Tuzla hafiz Ahmed-
ef. Huskanović, tuzlanski imami Mumin-ef. Mumić i hafiz Ismail-ef. 
Fazlović, te vjeroučitelji osnovnih i srednjih škola s područja grada, 
kao i brojni drugi gosti.

Prigodnu bajramsku poruku uputili su glavni imam hafiz Huska-
nović i direktorica škole Sanela Hadžimehmedović, ističući važnost 

zajedništva, solidarnosti i međusobnog poštovanja u mubarek dane 
Bajrama.

Svečani program bio je raznovrstan i bogat kulturnim i edukativ-
nim sadržajem, s ciljem promovisanja vrijednosti zajedništva, tole-
rancije i solidarnosti. Učenici su izveli recitacije, dramske prikaze, 
horske izvedbe ilahija, kao i prikaze narodnih običaja vezanih za Baj-
ram, čime su dodatno obogatili program i prenijeli duh ramazanskog 
mjeseca.

Najmlađi učesnici bili su posebno obradovani bajramskim paketi-
ćima, dok su gosti uživali u bogatoj sofri koja je obuhvatala bajramske 
kolače i tradicionalna jela, simbolizirajući toplinu i radost zajedničkog 
slavlja.

Ova priredba još jednom je potvrdila važnost obrazovnih i vjerskih 
zajednica u jačanju duhovnih i moralnih vrijednosti kod djece, te nji-
hovog povezivanja s bogatom kulturnom i vjerskom tradicijom Tuzle.

Promocija knjige „Lav bosanski“ o Hasanu Čengiću
U Tuzli je 3. aprila 2025. godine održana svečana promocija knjige 

o Hasanu Čengiću, pod naslovom „Lav bosanski“, koju su priredile 
Fahira, Halisa, Emina i Sidika Čengić. Organizatori događaja bili su 

Muftijstvo tuzlansko, Medžlis Islamske zajednice Tuzla i Behram-be-
gova medresa.

Rahmetli Hasan Čengić ostavio je dubok trag u kolektivnom sjeća-
nju mnogih generacija, a muftija tuzlanski dr. Vahid-ef. Fazlović pri-
sjetio se svojih susreta s njim iz perioda školovanja, ističući njegovu 
nepokolebljivu posvećenost jasno zacrtanim životnim ciljevima.

– Moja generacija čuva sjećanje na Hasana Čengića još iz vremena 
kada smo kao učenici Gazi Husrev-begove medrese dijelili istu zgradu 
s njegovim kolegama s tadašnjeg Islamskog teološkog fakulteta. Hasa-
na nismo često viđali, ali njegov odlučan korak, uspravan stas i ozbi-
ljan pogled jasno su pokazivali njegov životni put. Njegova odlučnost 
potvrđivala se kroz godine, bez obzira na zaplete i kušnje – istakao je 
muftija Fazlović.

Posebno je istaknuo politički progon muslimanskih intelektuala-
ca 1983. godine i značajnu ulogu rahmetli Hasana u odbrani Bosne i 
Hercegovine.

– Intenzivan politički rad početkom devedesetih, a potom kolosal-
na uloga u odbrani naše domovine, Hasanu Čengiću osigurali su sta-
tus jednog od najzaslužnijih bošnjačkih predvodnika našeg vremena. 
Njegova moralna čvrstoća i spremnost na požrtvovanje nikada nisu 
bili dovedeni u pitanje – naglasio je muftija Fazlović.

U svojoj posvećenosti Islamskoj zajednici, Hasan Čengić je aktivno 
učestvovao u modernizaciji organizacionih modela i unaprjeđenju 
rada Zajednice.

– Svoj angažman pokazivao je jednako u neformalnim razgovori-
ma, kao i na pozicijama člana ili predsjednika Sabora Islamske zajed-
nice. Iako se s njim ponekad nismo slagali, uvijek je uživao naše po-
vjerenje. Vrijednost ljudskog djelovanja mjeri se veličinom povjerenja 
koje se zasniva na autentičnim vrlinama – dodao je muftija Fazlović.

Supruga rahmetli Hasana Čengića, prof. dr. Fahira Fejzić Čengić, 
prisjetila se njegovih životnih poruka:

– Živite časno i hrabro, bez obzira na teškoće. Hasan je kroz život 
pokazivao kako se časno i dostojanstveno vodi život. Njegova preda-
nost Zajednici bila je nepokolebljiva, a njegove transformacije i ino-
vacije pružile su okvir za njeno djelovanje danas – istakla je Fejzić 
Čengić.

Izedin Šikalo, urednik knjige, kazao je da je izdavaštvo ovog djela 
velika čast i odgovornost, naglašavajući posebnu saradnju s rahmetlim 
Hasanom i njegovim doprinosom „Dobra knjiga“ projektu.

– Hasan je prepoznao vrijednost onoga što radimo i uvijek nas pod-
sticao. Naša je obaveza da čuvamo njegovo sjećanje – rekao je Šikalo.

Dr. Sead Seljubac prisjetio se godina provedenih s rahmetli Ha-
sanom Čengićem, te je  istakao  njegovu imansku snagu i neumornu 
borbu za vjeru i zajednicu.

– Njegova zahtjevnost i energija proizvele su izuzetne rezultate. 
Bio je uvijek prvi, podsticao je druge i svojim radom davao primjer 
kako živjeti u skladu s vjerom i moralom – kazao je dr. Seljubac.

O knjizi, životu i djelu Hasana Čengića govorile su i njegove kćerke 
Halisa Čengić i Sidika Čengić-Hamidović, te novinarka Almasa Had-
žić, dok je promociju moderirao Esmir Hasanović.

Promocija knjige „Lav bosanski“ je svjedočila bogatom životnom 
i duhovnom naslijeđu rahmetli Hasana Čengića, ostavljajući snažan 
utisak na sve prisutne i potvrđujući važnost čuvanja kolektivnog sje-
ćanja i vrijednosti predanog života posvećenog vjeri i zajednici.

Tribina: Časna uloga Armije RBIH u odbrani naše Domovine
Medžlis Islamske zajednice Tuzla i Behram-begova medresa po-

vodom Dan Armije RBIH organizirali su tribinu u četvrtak, 16. aprila 
2025. godine u Velikoj sali Bosanskog kulturnog centra TK.

Uvodničari na tribini bili su major Harun Hodžić, zlatni ljiljan Edin 
Haračić-Klej i Dževad Ikanović-Ozrenac.

Riječi dobrodošlice, u ime organizatora, uputio je direktor Behram-
begove medrese dr. Admir Muratović.

Uvodinačari su prisutne podsjetili na osnivanje Armije, njenu ča-
snu ulogu u odbrani naše Domovine.

U svom obraćanju major Harun Hodžić se, govoreći o Armiji, dota-
kao i svog doprinosa u njegovanju pisanog narativa o njoj kroz knjigu 
koju je napisao. “Zalog za domovinu” sadrži 33 svjedočenja pripad-
nika Armije i MUP-a RBiH o borbi za slobodnu i cjelovitu Bosnu i 
Hercegovinu.

Autor knjige je pojasnio zašto je nastala knjiga “Zalog za domovinu”.

-Nužno je da ispričamo priču o običnim vojnicima Armije Repu-
blike Bosne i Hercegovine, o njenim komandantima, ovo je projekat 
koji ima taj cilj -  kazao je major Hodžić.

Zlatni ljiljan Haračić i Ikanović su govorili o značaju Armije RBIH, 
upućujući važne poruke prisutnima da je na svima nama, a posebno 
na mladim generacijama, da sačuvamo od zaborava činjenicu da je 
naša Armija hrabro i časno odbranila našu Domovinu.

Učešće u programu uzeo je hor Behram-begove medrese koji je 
izvedbom pažljivo biranih kasida program dodatno uljepšao. Tribi-
nu i razgovor o ovim važnim temama moderirao je hafiz Ismail-ef. 
Fazlović.

Mihatovići: Predstavljena knjiga „Miloduh“ 
muallime Hasibe Saračević
U džematu Mihatovići u nedjelju, 20. aprila 2025. godine, održana 

je svečana i dirljiva promocija knjige „Miloduh“, autorice muallime 
Hasibe Saračević.

Ova priredba okupila je brojne džematlije i goste iz okolnih mjesta, 
potvrđujući snažnu povezanost zajednice s duhovnim i kulturnim 
vrijednostima koje knjiga promoviše.

Program je otvorio imam džemata Amir-ef. Saletović koji je prisut-
nima uputio srdačne selame i riječi dobrodošlice. Uslijedilo je izvo-
đenje ilahija i kasida u izvedbi hora „Bagremik“ i mektepskog hora 
džemata Mihatovići, čime je dodatno obogaćena duhovna atmosfera 
večeri. Susret je moderirala koordinatorica Mersada Saletović. 

U centralnom dijelu večeri, muallima Hasiba Saračević predstavila 
je svoju autobiografsku knjigu „Miloduh“. Kroz stranice djela autorica 

dijeli sjećanja na bezbrižno djetinjstvo, proces odrastanja, te ističe 
značajne osobe i događaje koji su oblikovali njen životni put.

Posebno je istaknut njen društveni angažman u okupljanju mladih 
i starijih, kao i humanitarni rad, koji je prepoznat i nagrađen Plaketom 
Grada Lukavac za izuzetno humane akcije i pomoć ljudima u potrebi. 
Već deset godina muallima Hasiba vodi Odjel za brak i porodicu Muf-
tijstva tuzlanskog ustrajući u  tradiciji  posvećenog rada u zajednici.

Druženje je nakon promocije nastavljeno u džamijskim prostori-
jama, uz prijatnu besjedu i razgovor, što je dodatno učvrstilo osjećaj 
zajedništva i povezanosti unutar džemata.

	

Svečano otvorena Behram-begova (Šarena) džamija
U prisustvu velikog broja vjernika, 5. maja je u Tuzli svečano otvo-

rena obnovljena Behram-begova, poznata i kao Šarena džamija, jedna 
od najstarijih džamija u Bosni i Hercegovini.

Otvorenju su prisustvovali reisul-ulema Islamske zajednice u Bosni 
i Hercegovini Husein-ef. Kavazović i muftija tuzlanski dr. Vahid-ef. Fa-
zlović, zamjenik generalnog direktora Generalne direkcije vakufa Re-
publike Turske Erkan Ömeroğlu, direktor Vakufske direkcije hafiz dr. 
Senaid Zajimović, predsjednik Izvršnog odbora Medžlisa Tuzla prof. 

60Godišnjak za 2025. godinu



dr. Amir Karić, glavni tuzlanski imam hfz. Ahmed-ef. Huskanović, 
premijer Tuzlanskog kantona Irfan Halilagić, te brojni drugi vjerski 
i politički zvaničnici.

U svom obraćanju reisul-ulema Husein-ef. Kavazović istakao je da 
današnji događaj ispunjava srca radošću i toplinom. – U ovome gradu 
danas, u ovoj lijepoj prijestonici duhovnosti, obrazovanja i kulture 
našega naroda u sjeveroistočnoj Bosni, u Tuzli, srca su naša ispunjena 
radošću i toplinom – kazao je reisul-ulema, dodavši da se obnovom 
Behram-begove džamije vjernicima predaje kuća vjere i pobožnosti 
da se u njoj napajaju s izvora čiste vjere Muhammedove.

Govoreći o ulozi džamije, reisul-ulema je poručio da ona okuplja 
ljude radi namaza i dove, učvršćuje međuljudske veze te unosi mir u 
srca vjernika.

– Džamije su Allahove kuće na Zemlji i domovi zajednice musli-
mana – rekao je reisul-ulema, prisjećajući se kako je Behram-begova 
džamija stoljećima bila dom pobožnih ljudi, dobrih ljudi, kuća softa-
ma koji su svojim molitvama i hajratima podizali ovaj grad.

Upozorio je i na opasnost sve veće duhovne praznine u savreme-
nom svijetu. Naglasio je da čovjek ne pripada samo materijalnom, već 
i višim, duhovnim razinama, ali da „današnji čovjek čini sve da svoj 
duhovni temelj zaboravi“. Upozorio je da tamo gdje nestane vjere, 
nade i dobrote, nastupaju ništavilo, sila i nasilje.

– Nikada čovjek nije raspolagao s većim materijalnim mogućno-
stima, a nikada njegov život nije bio jeftiniji. Ako ne obnovimo naš 
duhovni život, ovako kako smo obnovili ovu džamiju, sve smo bliži 
bezdanu iz kojeg neće biti povratka – poručio je reisul-ulema, izra-
žavajući zabrinutost zbog toga što, kako je rekao, “kao da se više ne 
damo dozvati na poziv mujezina i crkvenog zvona”.

Reisul-ulema Kavazović poručio je da Behram-begova džamija tre-
ba biti nadahnuće svima nama da se uzdignemo i učvrstimo u svojoj 
vjeri.

– Neka ova džamija bude naša inspiracija da se uzdignemo u tom 
našem stalnom pregnuću da se učvrstimo i budemo stameni Allaho-
vi pokornici. Neka ova naša džamija bude istinska oaza mira i upu-
te na Pravi put – kazao je reisul-ulema. U ime Islamske zajednice u 
Bosni i Hercegovini posebno je zahvalio Generalnoj direkciji vakufa 

Republike Turske, direktoru Sinanu Aksuju, Vakufskoj direkciji na čelu 
s hafizom dr. Senaidom Zajimovićem, muftiji tuzlanskom dr. Vahid-ef. 
Fazloviću, predsjedniku i glavnom imamu Medžlisa Islamske zajedni-
ce Tuzla, Džematskom odboru i izvođaču radova te svima koji su na 
bilo koji način doprinijeli njenoj obnovi.

Muftija tuzlanski dr. Vahid-ef. Fazlović u svom obraćanju je istakao 
da su džamije mjesta u kojima se trajno čuvaju temeljna načela islam-
skog učenja – vjera u Jednog Boga (tevhid) i zajedništvo muslimana 
(džemat).

– One su izvor pobožnosti i smiraja onih koji u njih dolaze, kao i 
njihove dobrote i plemenitosti koju šire među ljudima. Zahvalni smo 
Gospodaru svjetova što nas je u ovoj lijepoj zemlji Bosni odlikovao 
uzvišenom vjerom dini-islamom i što je put naših dobrih predaka ja-
sno orijentirao džamijama, medresama, bibliotekama…

Jedno od svijetlih svjedočanstava jeste i Behram-begova džamija, 
sagrađena na brežuljku ravne tuzlanske čaršije, s kojeg su pogledi la-
gahno dopirali na sve strane prema lijepim mahalama i drugim dža-
mijama koje su u njima sagrađene.

Sadašnja ljepota džamije s imenom vakifa Behram-bega, posve ra-
zložno označene kao Šarena džamija, nosi sa sobom duboko nadah-
nuće iz prošlosti, kao i nadu i optimizam prema budućnosti – poručio 
je muftija Fazlović.

Posebno je naglasio važnost obnove vakufskih institucija i izrazio 
nadu da će se uskoro, ako Bog da, u blizini Behram-begove džamije, 
na mjestu gdje je stoljećima postojala, podići i zgrada Medrese s istim 
imenom.

Erkan Ömeroğlu, zamjenik generalnog direktora Generalne direk-
cije vakufa Republike Turske, tokom današnje svečanosti je istakao 
da svi zajedno dijelimo radost ponovnog otvaranja ove historijske i 
duhovne građevine koja stoljećima zrači duhovnim svjetlom na ovim 
prostorima. U svom obraćanju, kazao je da ovom prilikom prenosi 
selame iz Turske, “posebno selame predsjednika Recepa Tayyipa 
Erdoğana, ministra Mehmeta Nurija Ersoya i generalnog direktora 
Sinana Aksua”.

Naglasio je da je obnova džamije uspješno završena zahvaljujući 
saradnji Generalne direkcije vakufa Republike Turske, Vakufske direk-
cije Islamske zajednice u Bosni i Hercegovini, lokalnih institucija i uz 
snažnu podršku Islamske zajednice u Bosni i Hercegovini.

– Zajedničkim snagama, kroz izuzetno pažljiv i predan rad, s po-
nosom svjedočimo današnjem izgledu Behram-begove džamije – po-
ručio je Ömeroğlu, izražavajući zahvalnost Gospodaru što su imali 
priliku učestvovati u obnovi vakufske zadužbine, koja danas ponovo 
sjaji u svom izvornom obliku.

Senaid Zajimović, direktor Vakufske direkcije, u svom govoru ista-
kao je da danas svjedočimo jednom od onih trenutaka koji spajaju 
prošlost, sadašnjost i budućnost.

– Pred nama je obnovljena i uzdignuta Šarena džamija – džamija 
koja u sebi sabira priču i simboliku, vjeru i grad, pamćenje i viziju – 
kazao je Zajimović.

Podsjetio je na različita imena koja džamija nosi, poput Atik, Ča-
sna, Gradska, Behram-begova i Šarena džamija, naglašavajući da se 
njeno ime ne odnosi samo na njene boje već na bogatstvo značenja 
koje nosi.

Zajimović je također podsjetio da se ova džamija nalazi na uzviše-
nju iznad Jale, gdje su još u neolitu ljudi gradili svoje živote i gdje od 
sredine 16. stoljeća odzvanja ezan.

– Ovdje su se okupljali vjernici, učili, klanjali, dove upućivali – re-
kao je, dodajući da je na ovom mjestu nastala najstarija tuzlanska 

mahala, Časna mahala, a oko džamije je rasla Donja Tuzla, kako du-
hovno tako i urbano.

Istakao je da obnova ove džamije nije samo čin očuvanja kultur-
no-historijskog naslijeđa već i potvrda kontinuiteta našeg identiteta, 
te zaključio da svaki kamen i svaki detalj ove džamije svjedoči o pri-
sutnosti i trajanju naroda te o “našem pravu da budemo i ostanemo”.

Premijer Tuzlanskog kantona Irfan Halilagić poselamio je i pozdra-
vio prisutne u ime Vlade Tuzlanskog kantona, izrazivši čestitke Muf-
tijstvu tuzlanskom i Medžlisu Islamske zajednice Tuzla na uspješno 
realiziranom projektu obnove Behram-begove džamije. Istakao je da 
ova restauracija nije samo fizička rekonstrukcija jedne građevine već 
kulturološko, vjersko, identitetsko i svako drugo uzdignuće svih nas 
koji ovdje živimo.

Halilagić je posebno zahvalio Generalnoj direkciji vakufa Repu-
blike Turske, koja je bila glavni finansijer projekta, naglasivši da je 
zahvaljujući toj podršci ovaj važni poduhvat uspješno priveden kraju.

– Dijelimo sreću što je Šarena džamija još jedan od objekata koji 
će predstavljati ogledalo, ne samo Tuzle i Tuzlanskog kantona nego 
cijele Bosne i Hercegovine – poručio je premijer Halilagić.

Glavni imam Medžlisa Islamske zajednice Tuzla hafiz Ahmed-ef. 
Huskanović izrazio je posebno zadovoljstvo zbog toga što su vjernici 
ponovo dobili svoju džamiju na raspolaganje.

– Drago mi je i zahvaljujem Generalnoj direkciji vakufa Repu-
blike Turske, našoj Vakufskoj direkciji, a posebno mi je drago zbog 
svih naših džematlija koji su dugo priželjkivali da ova naša džamija 
bude otvorena i da se počnu obavljati namazi u njoj – poručio je hafiz 
Huskanović.

Dodao je, da je ovo trenutak ponosa za sve Tuzlake, ali i poziv svim 
musafirima, iz domovine i inostranstva, da dođu i zajedno osjete lje-
potu Šarene džamije.

Ukupna vrijednost projekta rekonstrukcije Šarene džamije izno-
sila je oko 2,1 milion KM, a u potpunosti ju je finansirala Generalna 
direkcija vakufa Republike Turske, posredstvom Vakufske direkcije 
Islamske zajednice u BiH.

Dovu je u ovom svečanom momentu proučio raniji dugogodiš-
nji imam Šarene džamije Hasan-ef. Spahić, a program su izvedbama 
uljepšali članovi hora Medžlisa Tuzla i Behram-begove medrese.

Reisul-ulema Kavazović je ovom prilikom posjetio tuzlansku Kapi-
ju gdje se učenjem Fatihe sjetio ubijene mladosti Tuzle. Ove godine se 
obilježava trideset godina od masakra na Kapiji, na kojoj je 25. maja 
1995. godine granata ispaljena sa Ozrena ubila 71 građanina Tuzle, a 
ranila ih 150. Prosjek godina ubijenih bio je 23, a najmlađa žrtva imala 
je samo dvije godine. Delegacija je posjetila i portal Berham-begove 
medrese koji se nalazi nedaleko od danas svečano otvorene Šarene 
džamije.

Proučena ikrar dova za tuzlanske hadžije
U nedjelju, 18. maja 2025. godine u Hadžijskoj džamiji proučena je 

tradicionalna ikrar dova za ovogodišnje hadžije i hadži-hanume s pod-
ručja Medžlisa Islamske zajednice Tuzla. Ova džamija je od 1999. godine 
mjesto s kojeg se hadžije ispraćaju na put u Mekku i Medinu.

Na početku programa prisutnima su selame i dobrodošlicu uputili 
glavni tuzlanski imam hafiz Ahmed-ef. Huskanović.

Dovi su prisustvovali: muftija tuzlanski dr. Vahid-ef. Fazlović, muftija 
banjalučki Ismail-ef. Smajlović, predsjednik IO Medžlisa Tuzla prof. dr. 
Amir Karić, glavni tuzlanski imam hafiz Ahmed-ef. Huskanović, direk-
tor Gazi Husrev-begove medrese mr. Dževad Pleh, brojni imami i mu-
derrisi, buduće hadžije i hadži-hanume, njihove porodice, džematlije 
i gosti.

Muftija Fazlović govorio je o duhovnoj vrijednosti ikrar dove:
„Hadžije imaju priliku da se približe Allahovoj blizini. Dova mora do-

laziti iz dubine srca, biti stalna i upućena s potpunim strpljenjem. Allah 
dž.š. prima dovu u pravo vrijeme i s najvećom mudrošću. Najvrijednije 
su dove iz Kur’ani-kerima i one koje je učio Poslanik a.s.“

Muftija Smajlović istakao je značaj ibadeta ikrar dove, čestitao had-
žijama i poželio im ugodan i sadržajan put.

Program su vodili tuzlanski imami, a izvedbe je obogatio hor „Gazi 
Turali-beg“. Završnu ikrar dovu proučio je Ibrahim-ef. Softić, dugogo-
dišnji imam u Dobrnji. 

Na ovogodišnji hadž iz Medžlisa Tuzla odlazi 51 hadžija i hadži-ha-
numa, među kojima su: Hava Lolić, Mustafa Tanjić, Mensur Selimović, 
Enesa Mehemdović, Mevla Mehanović, Muhamed Mehemdović, Enes 
Avdibašić, Rasema Osmanović, Džemo Nurkić, Mevlija Nurkić, Benja-
min Bajrektarević, Jasmina Bajrektarević, Asmir Dorić, Šejla Dorić, Nu-
sret Mehmedović, Amela Šestan, Izet Hadžić, Naza Hadžić, Izeta Ćor-
hodžić, Muhamed Ćorhodžić, Mujo Čikarić, Asmira Vehabović, Fahru-
din Vehabović, Haris Omerović, Fikreta Avdibašić, Vernes Aljić, Senada 
Aljić, Idriz Memić, Jusuf Talović, Asim Mehmedović, Elvira Omerović, 
Mersada Agović, Almedin Bućaj, Alen Čelebić, Sadmir Avdibegović, 
Hasan Alić, Muharem Ferhatbegović, Hađija Avdić, Muzafera Skokić, 
Zana Krdžalić, Goran Krdžalić, Samir Nakičević, Mirsad Jusić, Enver 
Abazović, Sadika Murić, Ekrem Murić, Edina Ahmetović, Fatima Aljić, 
Izet Jahić, Safida Huskanović i Mensur Bilalić.

Delegacija istanbulskih škola posjetila Medžlis Tuzla
U utorak, 20. maja 2025. godine Medžlis Islamske zajednice Tuzla 

posjetila je delegacija dvije istanbulske škole: Havuzbaşı Atilla Baykal 
İlkokulu i Gaziosmanpaşa Ortaokulu.

Domaćin susreta bio je glavni imam hafiz Ahmed-ef. Huskanović, 
koji je goste srdačno pozdravio i upoznao s vjerskim životom i aktiv-
nostima na području Medžlisa Tuzla.

Ove dvije škole bratske su Osnovnoj školi „Brčanska Malta“ iz Tu-
zle, koja je proteklih dana bila domaćin predstavnicima istanbulskih 
škola, njihovim nastavnicima i učenicima.

Direktori istanbulskih škola, Halime Nisan i İbrahim Karadoğan, 
izrazili su zadovoljstvo prilikom posjete i naglasili važnost upoznava-
nja s radom i iskustvima Islamske zajednice u Tuzli.

Susretu su prisustvovali i direktorica Osnovne škole „Brčanska Mal-
ta“ Sanela Hadžimehmedović sa saradnicima, te službenici Medžlisa 
Tuzla, koji su osigurali prijatan i sadržajan razgovor s gostima.

Tuzlanski imami posjetili medžlise Livno i Glamoč
U srijedu i četvrtak, 21. i 22. maja 2025. godine, tuzlanski imami su 

u sklopu ovogodišnjeg programa obilježavanja Dana džamija posjetili 
medžlise Livno i Glamoč (Muftijstvo mostarsko).

Delegacija, predvođena predsjednikom Izvršnog odbora prof. dr. 
Amirom Karićem i glavnim imamom hafizom Ahmed-ef. Huska-
novićem, u Livnu se sastala s glavnim imamom hafizom Mahir-ef. 
Kevrićem i imamom Sadmir-ef. Mustafićem. Program je uključivao 

obilazak livanjskih džamija i zajednički namaz u džamiji Ćurčinici, 
gdje su upriličeni susret i razgovor s džematlijama.

Gosti su također posjetili Medžlis Livno i lokalne znamenitosti, 
uključujući Duman – izvor rijeke Bistrice i planinu Cincar.

U Glamoču su tuzlanskim imamima dobrodošlicu izrazili glavni 
imam Muhamed-ef. Dragolovčanin, te predsjednik i član Izvršnog od-
bora Amel Saltaga i Arif Kovačević. Domaćini su predstavili vjerski 
život i svakodnevicu Bošnjaka na ovom području, ističući izazove, ali 
i svoja zalaganja i trud u očuvanju tradicije.

Ove posjete potvrđuju brigu i povezanost tuzlanskih imama s vjer-
nicima u drugim dijelovima Bosne i Hercegovine, s ciljem jačanja za-
jedništva i solidarnosti.

Svečani program
povodom deset godina rada Odjela za brak i porodicu
U ambijentu nedavno otvorene Behram-begove (Šarene) džamije, 

u srijedu, 4. juna 2025. godine, upriličen je svečani program povodom 
deset godina rada Odjela za brak i porodicu Medžlisa Islamske zajed-
nice Tuzla.

Na početku programa prisutnima je dobrodošlicu, u ime domaći-
na – Šarene džamije, uputila koordinatorica u ovom džematu Amina 
Fazlović.

Tokom programa, kroz razgovor i prisjećanja na početke rada, o 
formiranju Asocijacije žena i kasnijem razvoju Odjela govorile su prva 
predsjednica Asocijacije Amina Đulović i koordinatorica Odjela za 
brak i porodicu Muftijstva tuzlanskog Hasiba Saračević. Razgovor je 
vodila koordinatorica za brak i porodicu Elmedina Osmić Brzović, a 
učesnice su evocirale uspomene na prve aktivnosti, projekte i susre-
te koji su obilježili početak organiziranog rada sa ženama u okviru 
Medžlisa Tuzla.

Poseban doprinos programu dale su ovogodišnje učenice generaci-
je – hafiza Lejla Baturić, učenica Behram-begove medrese, i Esma Zu-
lić, učenica Gazi Husrev-begove medrese – koje su učenjem odlomaka 
iz Kur’ana i izvođenjem ilahija dodatno upotpunile sadržaj večeri.

Riječi zahvalnosti uputila je koordinatorica Elmedina Osmić Brzo-
vić, prisjećajući se početaka rada i ističući značaj kontinuirane podrš-
ke rukovodstva Medžlisa Tuzla u svim segmentima djelovanja Odjela.

Prigodnu poruku i čestitke uputila je i profesorica Azra Fazlović, 
koja je tokom svih godina djelovanja Asocijacije i Odjela aktivno uče-
stvovala u njihovom radu, pružajući podršku projektima usmjerenim 
na edukaciju, osnaživanje i povezivanje žena u džematima.

Podsjećamo je da je Asocijacija žena Medžlisa Tuzla osnovana 
2009. godine, u okviru tadašnje Vjersko-prosvjetne službe. Od osni-
vanja je realizovala brojne projekte i aktivnosti usmjerene ka ženama 
i porodici. Nakon formiranja Odjela za brak i porodicu pri Rijasetu 
Islamske zajednice, rad Asocijacije usklađen je s njegovim smjerni-
cama, a aktivnosti su nastavljene kroz institucionalni okvir Odjela na 
nivou Medžlisa.

Od marta 2016. godine u tuzlanskim džematima imenovane su 
koordinatorice za rad sa ženskim dijelom džemata, s ciljem jačanja 
međusobne povezanosti i organiziranog djelovanja muslimanki kroz 
institucije Islamske zajednice.

Svečani program bio je prilika da se ukaže na rezultate ostvarene u 
proteklom periodu, ali i da se izrazi zahvalnost koordinatoricama, biv-
šim koordinatoricama, vjeroučiteljicama, muallimama, saradnicama 

i aktivisticama koje su svojim radom dale doprinos razvoju i kontinu-
itetu aktivnosti Odjela.

U programu su nastupile i članice Mreže mladih Amina Hadži-
mehmedović i Amna Hasić, koje su izvele ilahije, dok je program mo-
derirala Emina Muratović.

Predbajramska posjeta Centru za obrazovanje, vaspitanje i rehabi-
litaciju slušanja i govora

Glavni imam Medžlisa Islamske zajednice Tuzla, hafiz Ahmed-ef. 
Huskanović, posjetio je u četvrtak, 5. juna 2025. godine Centar za ob-
razovanje, vaspitanje i rehabilitaciju slušanja i govora u Tuzli.

Tokom posjete upriličen je susret s direktoricom Centra, mr. 
Amrom Sinanović, i njenim saradnicima, na kojem je razgovarano o 
radu ove ustanove, kao i o mogućnostima unapređenja dugogodišnje 
saradnje između Centra i Medžlisa Tuzla.

U okviru predbajramskih aktivnosti, glavni imam je djeci koja 
pohađaju Centar uručio bajramske paketiće, dok su učenici, uz po-
dršku nastavnika i roditelja, pripremili i izveli kraći program u znak 
zahvalnosti.

Hafiz Huskanović je ovom prilikom uputio i prigodnu bajramsku 
poruku, ističući važnost pažnje, podrške i zajedništva, posebno u da-
nima koji prethode Bajramu.

Posjeti su prisustvovali i koordinator za društvenu brigu Seid-ef. 
Mujagić te koordinatorica za brak i porodicu Medžlisa Tuzla Elmedina 
Osmić Brzović.

Tom prilikom uručena je i novčana donacija Odjela za brak i poro-
dicu, namijenjena unapređenju aktivnosti roditelja i djece u Centru. 
Donacija predstavlja simboličan doprinos koordinatorica tuzlanskih 
džemata povodom obilježavanja deset godina uspješnog rada ovog 
odjela.

Katedra fikha za žene: Završen sedmi ciklus edukacije
Sedmi ciklus Katedre fikha za žene okončan je završnim susretom 

upriličenim u četvrtak, 12. juna 2025. godine.

Na početku susreta riječi dobrodošlice i selame uputila je koordi-
natorica za brak i porodicu Medžlisa Tuzla Elmedina Osmić Brzović.

Katedra fikha za žene predstavlja edukativni program koji se re-
alizuje od 2018. godine, s ciljem sistematske edukacije muslimanki 
o temama iz oblasti fikha, u ambijentu koji omogućava interaktivan 
pristup i aktivno učešće polaznica. Program zajednički organizuju 
Odjel za brak i porodicu Medžlisa Tuzla i Behram-begova medresa, 
uz podršku Muftijstva tuzlanskog. Susreti se održavaju svake druge 
sedmice, u periodu od novembra do maja, u bosanskoj sobi Behram-
begove džamije, a predavač je profesorica Azra Fazlović.

 Na završnom susretu prisutnima se obratila profesorica Fazlović, 
naglašavajući važnost istrajnosti u činjenju dobrih djela, ističući da su 
takva djela posebno vrijedna i draga Allahu, dž. š. Uputila je zahval-
nost svim učesnicama koje kontinuirano prate program i pokazuju 
spremnost za sticanje i produbljivanje znanja o islamu.

Tokom susreta posebna pažnja posvećena je i fetvi o genocidu nad 
Bošnjacima u Srebrenici, koju je donijelo Vijeće muftija 16. ramazana 
1436. h.g., odnosno 3. jula 2015. godine. S obzirom na obilježavanje 30 
godina od genocida, ovo je bila prilika da se prisutne prisjete šehida i 
dodatno osvijeste važnost njegovanja kulture sjećanja.

Učesnicama su upućene riječi zahvalnosti za kontinuiranu podrš-
ku programu, uključujući koordinatorice za brak i porodicu Muftijstva 

tuzlanskog i Medžlisa Tuzla, profesorice i sve polaznice koje aktivno 
učestvuju u njegovoj realizaciji.

Završnom susretu prisustvovale su i gošće iz medžlisa Gračanica 
i Lukavac, kao i koordinatorice i džematlijke iz tuzlanskih džemata 
čime je dodatno potvrđen značaj ovog programa na širem području 
Muftijstva.

Program su izvođenjem kasida upotpunile članice hora lukavačkog 
mekteba „Bagremik“.

Najavljena manifestacija “Dani sjećanja na genocid u Srebrenici”
U Tuzli će i ove godine, u periodu od 30. juna do 12. jula, biti 

održana manifestacija “Dani sjećanja na genocid u Srebrenici”. Kroz 
sadržajan i raznovrstan program, cilj manifestacije je njegovanje 
kulture sjećanja na genocid počinjen nad Bošnjacima u julu 1995. 
godine.

Manifestaciju drugu godinu zaredom zajednički organizuju Med-
žlis Islamske zajednice Tuzla, JU Bosanski kulturni centar TK, In-
stitut za društvena i religijska istraživanja, JU Specijalna biblioteka 
„Behram-beg“, Behram-begova medresa, Narodno pozorište Tuzla, 
BZK Preporod, Centar za kulturu Tuzla, Centar za multidisciplinar-
na istraživanja i neformalna grupa građana „8372 za Srebrenicu“, uz 
podršku Muftijstva tuzlanskog i Grada Tuzla.

Tim povodom održana je konferencija za medije na kojoj je pred-
stavljen program manifestacije, koji obuhvata sljedeće sadržaje:

•	 Ponedjeljak, 30. juni u 19:00 sati – promocija knjige “Negira-
nje: posljednja faza genocida”, Plava sala BKC TK

•	 Utorak, 1. juli u 18:30 sati – razgovor s mr. Ramizom Salkićem 
o genocidu i ratnim zločinima u bosanskom Podrinju, čitaonica bi-
blioteke „Behram-beg“

•	 Srijeda, 2. juli u 19:00 sati – otvaranje izložbe “Imami šehidi 
žrtve genocida u Srebrenici”, BKC TK

•	 Četvrtak, 3. juli u 19:00 sati – promocija knjige “Bijeli cigani”, 
Plava sala BKC TK

•	 Ponedjeljak, 7. juli u 18:30 sati – projekcija filma “Liplje – 
povratak u slobodu”, amfiteatar Behram-begove medrese

•	 Srijeda, 9. juli u 19:30 sati – međunarodna predstava “A come 
Srebrenica (A kao Srebrenica)”, Narodno pozorište Tuzla

•	 Četvrtak, 10. juli u 18:30 sati – mirna šetnja “8372 koraka za 
Srebrenicu”, ispred BKC TK

•	 Četvrtak, 10. juli u 20:50 sati – centralni program manifesta-
cije, Trg slobode

•	 Subota, 12. juli u 19:30 sati – međunarodna predstava “The 
Flowers of Srebrenica (Cvijeće Srebrenice)”, Narodno pozorište 
Tuzla

Govoreći na konferenciji za medije, glavni imam Medžlisa Islam-
ske zajednice Tuzla hafiz Ahmed-ef. Huskanović istakao je važnost 
kontinuiranog podsjećanja na genocid.

– Ove manifestacije nas pozivaju da ne zaboravimo. Dok svake 
godine govorimo o važnosti sjećanja, istovremeno traje proces ne-
giranja genocida. Pitam se šta bi bilo da šutimo. Zato je važno da svi 
mi, uz podršku institucija i zajednice, budemo glas istine i opomene 
– poručio je hafiz Huskanović, naglasivši i značaj uključivanja mla-
dih, kao i zadovoljstvo velikim odzivom građana na ranije programe.

Organizatori su pozvali građane Tuzle i Tuzlanskog kantona da 
svojim prisustvom podrže manifestaciju i na dostojanstven način 
odaju počast nevinim žrtvama najvećeg zločina na tlu Evrope nakon 
Drugog svjetskog rata.

Prvo šerijatsko vjenčanje u 1447. hidžretskoj godini 
Prvo šerijatsko vjenčanje u 1447. hidžretskoj godini na području 

Medžlisa Islamske zajednice Tuzla obavljeno je u subotu, 28. juna, 
odnosno 3. muharrema, u Gazi Turali-begovoj džamiji.

Šerijatsko vjenčanje obavio je hafiz Merim-ef. Đulović.
Ovom svečanom činu prisustvovala je stručna saradnica za brak i 

porodicu Medžlisa Tuzla Elmedina Osmić Brzović, koja je bračnom 
paru Kenanu i Emiri Mazalović uputila čestitke, te im uručila prigod-
ne hedije koje je Medžlis Tuzla pripremio ovim povodom.

Medžlis Tuzla i ove godine nastavio je praksu darivanja para koji 
prvi zaključi šerijatski brak u novoj hidžretskoj godini, čime se do-
datno afirmišu vrijednosti braka i porodice. Tokom susreta istaknuta 
je važnost braka kao zajednice u kojoj se njeguju moralne, duhovne 
i porodične vrijednosti.

Kroz svoje redovne aktivnosti, a posebno djelovanje Odjela i Sa-
vjetovališta za brak i porodicu, Medžlis Tuzla kontinuirano pruža 
podršku jačanju porodice kao temelja društva, te afirmaciji braka 
kao osnovne zajednice u kojoj se razvijaju i prenose vrijednosti od 
značaja za širu društvenu zajednicu.

Predstavljena knjiga “Negiranje: posljednja faza genocida”
Promocijom knjige “Negiranje: posljednja faza genocida”, održanom 

u ponedjeljak, 30. juna 2025. godine u Plavoj sali Bosanskog kulturnog 
centra Tuzlanskog kantona, zvanično je otvorena manifestacija “Dani 
sjećanja na genocid u Srebrenici”, koja se i ove godine održava u Tuzli i 
traje do 12. jula. Manifestacija je posvećena njegovanju kulture sjećanja 
na genocid počinjen nad Bošnjacima u julu 1995. godine.

Knjiga, čiji su urednici John Cox, Amal Khoury i Sarah Minslow, pred-
stavlja zbornik naučnih radova nastalih na međunarodnoj konferenciji 
održanoj 2019. godine u Sjedinjenim Američkim Državama. Domaće iz-
danje, u prevodu Resula Mehmedovića, objavilo je udruženje Dialogos.

Djelo se bavi praksama negiranja i veličanja genocida, kao i feno-
menom tzv. trijumfalizma – pojave u kojoj se počinjeni zločini ne samo 
poriču, nego i javno glorificiraju.

U ime organizatora prisutnima se obratio glavni imam Medžlisa 
Islamske zajednice Tuzla hafiz Ahmed-ef. Huskanović.

O knjizi su govorili promotori prof. dr. Vedad Gurda sa Pravnog fa-
kulteta Univerziteta u Tuzli i dr. Hikmet Karčić, naučni saradnik Insti-
tuta za istraživanje zločina protiv čovječnosti i međunarodnog prava u 
Sarajevu, dok je promociju moderirao mr. Nedim Alić.

Govoreći o značaju teme, prof. dr. Gurda istakao je da negiranje ge-
nocida u Bosni i Hercegovini nije izolovan fenomen, već dio šireg i siste-
matskog pokušaja revizije historijskih činjenica i kolektivnog pamćenja.

– U bosanskohercegovačkom kontekstu suočavamo se ne samo s 
negiranjem genocida, već i s njegovom javnom glorifikacijom, što pred-
stavlja dodatnu fazu zločina – fazu trijumfalizma – kazao je Gurda.

Upozorio je i da postojeći pravni mehanizmi, uprkos formalnim iz-
mjenama zakona, nisu dali očekivane rezultate u zaštiti istine i dosto-
janstva žrtava, naglašavajući da napredak Bosne i Hercegovine ka evrop-
skim integracijama podrazumijeva i odgovorno suočavanje s prošlošću.

Slične stavove iznio je i dr. Hikmet Karčić, koji je ujedno autor 
jednog od poglavlja u knjizi i učesnik konferencije na kojoj su radovi 
predstavljeni.

– Danas živimo u vremenu u kojem se genocid ne samo negira, nego 
i veliča. Trijumfalizam se manifestira kroz različite društvene sfere – 
sport, medije i društvene mreže – kroz svakodnevne poruke koje dodat-
no vrijeđaju žrtve i opterećuju društvo – istakao je Karčić.

Naglasio je da su ovakve pojave rijetke u drugim postgenocidnim 
društvima, te da je upravo zbog toga važno kontinuirano govoriti o nji-
ma i suprotstavljati im se argumentima i činjenicama.

Učesnici promocije saglasni su da knjiga “Negiranje: posljednja faza 
genocida” predstavlja vrijedan doprinos razumijevanju procesa negira-
nja, glorifikacije i institucionalne šutnje u postkonfliktnim društvima. 
Istaknuta je i potreba da ovakve publikacije budu dostupnije široj jav-
nosti, posebno mladima, kako bi se razvijala svijest o važnosti istine i 
očuvanja historijskog pamćenja.

Otvorena izložba “Imami šehidi – 
žrtve genocida u Srebrenici”
Izložba pod nazivom “Imami šehidi – žrtve genocida u Srebrenici” 

otvorena je u utorak, 1. jula 2025. godine u Bosanskom kulturnom centru 
u Tuzli. Riječ je o projektu koji je rezultat višemjesečnog naučnoistraži-
vačkog rada autora Emira Šečića, sekretara Instituta za društvena i reli-
gijska istraživanja u Tuzli. Izložbu je svečano otvorio muftija tuzlanski 
dr. Vahid-ef. Fazlović.

U svom obraćanju muftija Fazlović ukazao je na duboku simboliku 
šehidske žrtve u odbrani Bosne i Hercegovine, naglašavajući da su šehi-
tluci širom zemlje trajni podsjetnik i opomena budućim generacijama.

– Sjećanje na šehide treba biti sastavni dio naše svijesti, jer učvršćuje 
osjećaj pripadnosti i odanosti Bosni i Hercegovini. To je naša zemlja – u 
njoj se rađamo, s njom se poistovjećujemo i njoj pripadamo – kazao je 
muftija Fazlović.

Govoreći o ulozi Islamske zajednice, podsjetio je da su imami, mu-
derisi i drugi službenici kroz historiju dijelili sudbinu svoga naroda, uk-
ljučujući i najteža vremena agresije.

– Bosanska ulema je zajedno sa svojim džematlijama stala u redove 
odbrane dini-islama i domovine. Samo u zaštićenoj zoni Srebrenica ži-
vot je izgubilo dvadeset i pet imama. Ovom izložbom ukazujemo na nji-
hove živote, njihovu misiju i njihovu žrtvu – istakao je muftija Fazlović.

Izložba je koncipirana kroz dvije sadržajne cjeline. Prvu čine infor-
mativni panoi sa biografijama imama šehida, njihovim fotografijama, 
prikazima džamija u kojima su službovali i fotografijama nišana. Drugi 
dio obuhvata umjetničke portrete rađene na osnovu dostupnih fotogra-
fija prikupljenih tokom istraživanja.

Autor izložbe Emir Šečić podsjetio je na ulogu imama tokom agre-
sije na Bosnu i Hercegovinu, naglašavajući njihovu bliskost s narodom 
i spremnost da dijele njegovu sudbinu.

– U genocidu je ubijeno 25 imama, hatiba, muallima, kao i svršenika 
i učenika Gazi Husrev-begove medrese. Pored 12 imama iz Srebrenice, 
ubijeni su i imami sa područja Bratunca, Zvornika, Vlasenice i Višegra-
da. Najmlađi je imao 20, a najstariji 68 godina – kazao je Šečić.

Govoreći o procesu identifikacije, naveo je da su u protekle tri dece-
nije posmrtni ostaci 21 imama pronađeni i identificirani u sekundarnim 
grobnicama na području Srebrenice, Bratunca i Zvornika. Devetnaest ih 
je ukopano u Memorijalnom centru Srebrenica–Potočari, dok su dvo-
jica, prema željama porodica, ukopani u Kamenici kod Zvornika i na 
Ravnim Bakijama u Sarajevu.

– Do danas nisu pronađeni posmrtni ostaci četverice imama: Eju-
ba-ef. Husejinovića, Sulje-ef. Memića, Ahmeda-ef. Memića i Adila-ef. 
Rizvanovića – podsjetio je Šečić.

Glavni imam Medžlisa Islamske zajednice Srebrenica Damir-ef. Pe-
štalić istakao je da izložba nosi snažne i emotivne poruke, dok je autor 
portreta Fikret Ibričić zahvalio na podršci, naglašavajući da je rad na 
ovoj postavci za njega predstavljao duboko lično i duhovno iskustvo.

Izložba će biti otvorena u Tuzli do 7. jula, nakon čega će biti po-
stavljena u Memorijalnom centru Srebrenica–Potočari, gdje će ostati 
dostupna do 8. augusta.

Realizaciju izložbe podržali su Muftijstvo tuzlansko, Institut za druš-
tvena i religijska istraživanja, Medžlis Islamske zajednice Tuzla i Medžlis 
Islamske zajednice Srebrenica, a u Tuzli je postavljena u okviru progra-
ma obilježavanja 30 godina od genocida u Srebrenici.

Promovisana knjiga “Bijeli Cigani”
Program „Dani sjećanja na genocid u Srebrenici“ nastavljen je pro-

mocijom knjige “Bijeli Cigani” autora Adnana Ćatovića, održanom u 
četvrtak, 3. jula 2025. godine.

Roman „Bijeli Cigani“, koji je već doživio treće izdanje u izdanju 
“Mladinske knjige”, kroz snažan narativ utemeljen na historijskim či-
njenicama donosi svjedočanstvo o višestoljetnom kolektivnom iskustvu 
bošnjačkog naroda.

O knjizi su, pored autora, na promociji govorili prof. dr. Mirsad Kunić 
i prof. dr. Izet Šabotić, dok je moderator bio mr. Sead Husić.

Istaknuto je da roman ne samo da doprinosi književnoj sceni, već 
i otvara prostor za dublje promišljanje o historiji, identitetu i procesu 
pamćenja, posebno u kontekstu genocida počinjenog nad Bošnjacima 
u julu 1995. godine.

Prof. dr. Kunić naglasio je da je ovo školski primjer pamćenja prošlo-
sti i stradanja Bošnjaka, te da smo dužni upoznati se sa tom prošlošću 
i čuvati sjećanje, čime roman predstavlja vrijedan doprinos tom cilju.

Kroz priču o Arslanu Softiću, mladom gimnazijalcu iz Zenice, čitatelj 
uranja u svijet zaboravljenih tajni i neispričanih historijskih događaja. 
Njegovo putovanje počinje jednostavnom pozivnicom za Bajram od 

starog prijatelja, a završava otkrivanjem sudbinske uloge Čuvara – ču-
vara sjećanja na prošlost, duše i istine.

Prof. dr. Šabotić istakao je da je ovo roman sa snažnom historijsko-
geografskom osnovom, kakvih ranije u domaćoj književnosti nije bilo. 
Kroz uzbudljivu i emotivnu sagu čitatelji putuju kroz vrijeme i proživ-
ljavaju događaje koji su oblikovali dvije porodice i cijeli bošnjački na-
rod. Od Sjenice 1809. preko Kolašina 1858. do krvave Vraneške doline 
1924. godine, roman otkriva tajne koje su Duhovi Pakosti željeli zauvijek 
sakriti.

„Bijeli Cigani“ je više od historijskog romana – to je priča o časti, 
hrabrosti i sjećanju, inspirisana stvarnim događajima koji su oblikovali 
prošlost našeg naroda. Ovaj potresan i napet roman, na 612 stranica, 
prvi put je izdat 2023. godine.

Promocija knjige dio je programa manifestacije „Dani sjećanja na 
genocid u Srebrenici“, koja se u Tuzli održava od 30. juna do 12. jula 2025. 
godine, s ciljem njegovanja kulture sjećanja i podsjećanja na stradanje 
Bošnjaka u julu 1995. godine.

Održana projekcija dokumentarnog filma 
“Liplje – povratak u slobodu”
U ponedjeljak, 7. jula 2025. godine, u amfiteatru Behram-begove me-

drese održana je projekcija dokumentarnog filma “Liplje – povratak u 
slobodu”, autora Avde Huseinovića.

Riječi dobrodošlice u ime organizatora uputio je direktor Medrese 
dr. Admir Muratović. Prigodnim riječima obratio se i Alija Gluhović Br-
kanić, producent dokumentarnih filmova i dugogodišnji saradnik auto-
ra, ističući da je ovo svojevrsna premijera filma jer je njegova zvanična 
premijera prekinuta početkom juna u selu Liplje kod Zvornika zbog 
iznenadnog isključenja električne energije, koje je, prema indicijama, 
bilo namjerno, jer je dotad energija bila isključena samo u ovom selu.

Projekciji su prisustvovali muftija tuzlanski dr. Vahid-ef. Fazlović, 
glavni imam Medžlisa Islamske zajednice Tuzla hafiz Ahmed-ef. Huska-
nović, direktor Instituta za društvena i religijska istraživanja dr. Šefko 
Suljemanović, direktori javnih institucija i institucija Islamske zajedni-
ce, porodice žrtava, preživjeli logoraši, džematlije i brojni gosti.

 Film “Liplje – Povratak u slobodu” dokumentuje jedini oslobođeni 
logor tokom agresije na Republiku Bosnu i Hercegovinu, smješten u 
općini Zvornik. Logor su, 25. maja 1992. godine, uspostavile srpske vojne 
snage zajedno sa jedinicom “Beli orlovi” iz Službe državne bezbjednosti 
Srbije. Iako smješten u jednoj kući, logor je koristio i više objekata u 
kojima su ljudi mučeni, ubijani, a žene seksualno zlostavljane. Logor 
je oslobođen nakon devet dana, 2. juna 1992. godine, u hrabroj akciji 
pripadnika Teritorijalne odbrane sa slobodnih teritorija Zvornika, koji 
su, nakon bijega jedne djevojke iz logora, saznali za strahote koje su se 
tamo događale.

Autori filma ističu da je riječ o priči koja govori o hrabrosti i odluč-
nosti stanovnika ovog kraja koji su, iako slabo naoružani sa svega tride-
setak pušaka, uspjeli pružiti otpor mnogo nadmoćnijem agresoru. Film 
ne samo da dokumentuje stradanje i zločine, već svjedoči o herojstvu lo-
kalnog stanovništva i važnosti očuvanja sjećanja na događaje iz agresije.

Programom na Trgu slobode okončana manifestacija 
“Dani sjećanja na genocid u Srebrenici”
U četvrtak, 10. jula 2025. godine, na Trgu slobode u Tuzli upriličen je 

centralni program ovogodišnje manifestacije „Dani sjećanja na genocid 
u Srebrenici“.

Ovaj događaj organizuje se već nekoliko godina zaredom, dan prije 
kolektivne dženaze i komemoracije u Potočarima. Program je obuhvatio 

poetske, dramske, dokumentarne i dokumentarno-igrane segmente, 
prožete duhovnim i edukativnim sadržajima, s ciljem odavanja počasti 
žrtvama i podsjećanja na historijske činjenice vezane za genocid.

Učesnici su kroz izvedbu objedinjavali poeziju, muziku, dokumen-
tarne isječke i narativne elemente u kolektivni emotivni čin prisjeća-
nja. Poseban simbolički trenutak bio je što izvođači na kraju nisu izveli 
klasični pozorišni naklon – naklon je bio upućen žrtvama, njihovim 
porodicama i preživjelima genocida.

 Scenarij je obuhvatao poeziju autorice Emine Begić i Mehmeda 
Meše Delića, dok su dokumentarni segmenti preuzeti iz istraživačkih i 
novinarskih tekstova mr. Hikmeta Karčića, Mladena Obrenovića, Avde 
Huseinovića (dokumentarni film “Naslovna strana genocida”) te iz obja-
va Memorijalnog centra Potočari – Srebrenica.

Glumačke dionice izvele su glumice Remira Osmanović, Jasmina 
Dedić Ibrić, Melisa Smajić i Sadika Avdić, dok su vokalne izvedbe pri-
pale Muhamedu Gaguliću, horu Medžlisa Tuzla „Gazi Turali-beg“, horu 
Osnovne škole “Pazar” Tuzla i vokalnom ansamblu „Iskre“. Dizajn tona i 
svjetla realizovao je producent Nermin Brković, a scenario i režiju pot-
pisuje Ermin Avdić. Voditelji programa bili su Esmir Hasanović i Emina 
Muratović.

Medžlis Islamske zajednice Tuzla već sedam godina zaredom or-
ganizuje programe sjećanja na genocid nad Bošnjacima, a posljednje 

dvije godine program se realizuje u saradnji sa JU Bosanskim kultur-
nim centrom TK, Institutom za društvena i religijska istraživanja, JU 
Specijalnom bibliotekom „Behram-beg“, Behram-begovom medresom, 
Narodnim pozorištem Tuzla, BZK Preporod, Centrom za kulturu Tuzla, 
Centrom za multidisciplinarna istraživanja i neformalnom grupom gra-
đana „8372 za Srebrenicu“, uz podršku Muftijstva tuzlanskog i Grada 
Tuzla.

Centralnom programu prethodila je tradicionalna mirna šetnja „8372 
za Srebrenicu“. Nekoliko stotina učesnika pješačilo je simboličnih 8.372 
metra – po jedan metar za svaku žrtvu genocida. Šetnja je krenula ispred 
Bosanskog kulturnog centra, a završila na Trgu slobode, gdje je potom 
upriličen svečani centralni program manifestacije.

Stazama Poslanika islama: 
16. mevludska manifestacija u Tuzli
Ovogodišnja, 16. mevludska manifestacija „Stazama Poslanika 

islama“, u organizaciji Medžlisa Islamske zajednice Tuzla, svečano je 
najavljena press-konferencijom održanom danas u haremu Behram-
begove (Šarene) džamije.

Manifestacija će se realizovati bogatim i raznovrsnim programom 
od 24. augusta do 22. septembra 2025. godine, a obuhvatiće centralne 
događaje, tribine, promocije knjiga, radionice i interaktivne susrete s 
ciljem približavanja ličnosti Božijeg Poslanika Muhammeda a.s. svim 
generacijama.

Na konferenciji su govorili dr. Mensur Husić, rukovodilac Službe za 
vjerske poslove Muftijstva tuzlanskog, glavni imam hafiz Ahmed-ef. 
Huskanović i koordinator projekta Esmir Hasanović.

Dr. Husić je istakao univerzalnu poruku Poslanika a.s. i značaj 
mevluda u savremenom društvu:

– Mevlud nije samo duhovni čin, već podsjetnik da je Muhammed 
a.s. milost svim svjetovima u svakom vremenu. Posebno danas, u vri-
jeme krize morala i vrijednosti, njegova poruka nas uči dobroti, pra-
vednosti i zajedništvu. Kroz raznovrstan program nastojimo približiti 
njegov život i učenja svima, kazao je dr. Husić.

Glavni imam hafiz Huskanović podsjetio je na tradiciju i ljubav 
naroda prema Poslaniku:

– Naš narod je kroz stoljeća pokazivao posebnu odanost Mu-
hammedu a.s., obilježavajući mevlude u trenucima radosti i žalosti. 
Moto ovogodišnje manifestacije je kur’anski ajet: „A svaku blagodat 
koju uživate od Allaha je.“ Najveća blagodat je biti sljedbenik Poslani-
ka a.s. Program realizujemo uz podršku institucija Islamske zajednice, 
gradskih ustanova i naših džematlija, kazao je hafiz Huskanović, upu-
ćujući srdačnu dobrodošlicu svima na mevludske aktivnosti.

Koordinator manifestacije Esmir Hasanović predstavio je raznovr-
snost ovogodišnjeg programa:

– U realizaciju su uključeni svi sektori Medžlisa Tuzla: Mreža 
mladih, Odjel za brak i porodicu, Odjel za društvenu brigu, nevladin 
sektor, Aktiv vjeroučitelja, kao i tuzlanski imami i drugi službenici. 
Dio programa se realizuje u saradnji s Behram-begovom medresom, 
Bibliotekom „Behram-beg“ i Institutom za društvena i religijska istra-
živanja, a dio aktivnosti s javnim ustanovama Tuzlanskog kantona. 
Sve je podržano od strane Muftijstva tuzlanskog, kazao je Hasanović.

Povodom početka manifestacije, aktivisti Medžlisa Tuzla građa-
nima su u centru grada dijelili ruže i slatkiše s prigodnim porukama, 
podsjećajući prolaznike na duhovnu dimenziju događaja i važnost 
obilježavanja života Poslanika a.s.

Mevludska posjeta Osnovnoj školi 
„Podrinje“ u Mihatovićima
U okviru manifestacije „Stazama Poslanika islama“, u ponedjeljak, 

1. septembra 2025. godine, delegacija Medžlisa Islamske zajednice Tu-
zla posjetila je Osnovnu školu „Podrinje“ u Mihatovićima.

Školu su obišli koordinatori za društvenu brigu Muftijstva tuzlan-
skog i Medžlisa Tuzla, Mumin-ef. Mumić i Seid-ef. Mujagić, te imam 
džemata Mihatovići Amir-ef. Saletović. Delegacija je obišla sva odjelje-
nja, a svim učenicima uručene su prigodne novčane mevludske hedije, 
simbol pažnje i podrške najmlađima.

Direktor škole Nijaz Mehmedović, zajedno s nastavnicima i učeni-
cima, zahvalio se na ovom gestu, ističući važnost međusobne saradnje 
vjerskih institucija i obrazovnih ustanova.

 – Mevludske aktivnosti inspirisane su primjerom Poslanika a.s., 
a posjeta ovoj školi dokaz je nastojanja da se ta tradicija prenese i na 
najmlađe generacije. Tokom mjeseca mevluda Odjel za društvenu bri-
gu realizovat će još niz aktivnosti usmjerenih na podršku osjetljivim 
kategorijama građana, poručili su iz Medžlisa Tuzla.

Centralna mevludska svečanost: Muhammed, a.s., ostavio najljep-
še obrasce praktične vjere koja se živi cijelim bićem

Centralna mevludska svečanost u okviru manifestacije „Stazama 
Poslanika islama“, povodom rođenja Muhammeda, a.s., održana je u 
srijedu, 3. septembra 2025. godine, u Džamiji „Kralj Abdullah“ u Tuzli.

Program, u kojem su učestvovali horovi Behram-begove medrese 
i Gazi Turali-beg, okupio je veliki broj vjernika, a prisutnima su se 
obratili muftija tuzlanski dr. Vahid-ef. Fazlović i direktor Uprave za 
vjerske poslove Rijaseta Islamske zajednice u Bosni i Hercegovini hafiz 
dr. Mensur-ef. Malkić.

Muftija Fazlović u obraćanju je istakao duboko ukorijenjenu tra-
diciju obilježavanja mevluda u Bosni i Hercegovini. Naglasio je da ovi 
dani nisu samo vjerski i emotivni trenuci, već i prilika za preispitivanje 
svakodnevnog života, učvršćivanje moralnih vrijednosti i usklađivanje 
života s primjerom Poslanika Muhammeda, a.s.

– U srcima vjernika ovih dana jače trepere osjećaji radosti i zahval-
nosti. Tradicija mevluda u našim džematima njeguje se stoljećima, i 
to sa odgovornošću i ljubavlju prema Poslaniku, a.s. – kazao je muftija 
Fazlović. – Muhammed, a.s., ostavio je najljepše, najsavršenije obrasce 
praktične vjere, koji se cijelim bićem žive i pokazuju kroz naš odnos 
prema Allahu, porodici i društvu. Mevlud nas poziva da oživimo ple-
menite osobine i primijenimo ih u svakodnevnom životu.

 Hafiz dr. Mensur-ef. Malkić istakao je da Muftijstvo tuzlansko, 
Medžlis Islamske zajednice Tuzla i Behram-begova medresa predstav-
ljaju svijetli primjer očuvanja islama na ovim prostorima. Naglasio je 
da su mevludski dani podsjetnik muslimanima da slijede Poslanika 
a.s. kroz dobre karakterne osobine, ljubav prema Allahu i primjenu 
sunneta u svakodnevnom životu.

– Mevludi nas uče kako biti dobri ljudi, vjernici i članovi zajednice, 
te kako ljubav prema Poslaniku Muhammedu, a.s., potvrđivati kroz 
svoja djela – poručio je hafiz Malkić.

Glavni imam Medžlisa Tuzla, hafiz Ahmed-ef. Huskanović, nagla-
sio je da centralna mevludska svečanost u Džamiji „Kralj Abdullah“ 
uvijek pruža posebnu priliku za zajedništvo i radost vjernika. Pod-
sjetio je da je zadatak svakog muslimana svjedočiti vrijednosti vjere 
kroz svoj život, tako da posmatrači mogu prepoznati uzor Poslanika.

– Na nama je da svojim životom prikažemo Poslanika Muhamme-
da, a.s., kako bi svako ko nas posmatra mogao vidjeti plemenite oso-
bine i vrijednosti vjere – kazao je hafiz Huskanović.

 Manifestacija „Stazama Poslanika islama“, koja se ove godine odr-
žava šesnaesti put, realizuje se pod motom „Svaka blagodat koju uži-
vate od Allaha je“. U okviru svečanosti prisutni mektebski polaznici 
obradovani su prigodnim novčanim mevludskim hedijama, a događaj 
je ispunjen pjesmom, salavatom i zajedničkim duhovnim uživanjem.

Ova centralna svečanost još jednom je pokazala koliko duboko tra-
dicija mevluda prožima život muslimana u Tuzli, jačajući zajedništvo 
i ljubav prema Poslaniku Muhammedu, a.s.

Direktor Uprave za vjerske poslove 
Rijaseta IZ posjetio MIZ Tuzla
U srijedu, 3. septembra 2025. godine, Medžlis Islamske zajednice 

Tuzla imao je čast ugostiti direktora Uprave za vjerske poslove Rija-
seta Islamske zajednice u Bosni i Hercegovini, hafiza dr. Mensura-ef. 
Malkića, koji je boravio u službenoj posjeti.

Tokom radnog sastanka u sjedištu Medžlisa, glavni imam hafiz 
Ahmed-ef. Huskanović i predsjednik Izvršnog odbora prof. dr. Amir 
Karić predstavili su direktoru Malkiću aktuelne programe i aktivnosti 
koje MIZ Tuzla realizira na svom području, skrećući posebnu pažnju 
na projekte edukacije, društvene brige i vjerskog angažmana.

Razgovarano je i o potencijalnim oblicima saradnje između Uprave 
za vjerske poslove i Medžlisa Tuzla, s ciljem jačanja vjerskog, kultur-
nog i društvenog djelovanja Islamske zajednice na lokalnom nivou.

Sastanku je prisustvovao i rukovodilac Službe za vjerske poslove i 
obrazovanje Muftijstva tuzlanskog, dr. Mensur-ef. Husić.

 Hafiz dr. Malkić istog dana predvodio je i centralnu mevludsku 
svečanost u Džamiji „Kralj Abdullah“, naglašavajući kroz svoj vaz zna-
čaj obilježavanja rođenja Poslanika Muhammeda, a.s., i kontinuiranu 
misiju Islamske zajednice u jačanju duhovnih vrijednosti zajednice.

Centralna mevludska svečanost za žene u džamiji Tušanj
U subotu, 13. septembra 2025. godine, u džamiji Tušanj, održana je 

centralna mevludska svečanost za žene u okviru manifestacije “Staza-
ma Poslanika islama”, u organizaciji Odjela za brak i porodicu Medžli-
sa Islamske zajednice (MIZ) Tuzla.

Program su izvele članice Mreže mladih, a prisutne su, u svojstvu 
domaćina, poselamili i obratili se imam Ramiz-ef. Bajić i koordinato-
rica džemata Fatima Bajić.

Prigodno predavanje održala je prof. islamskih nauka hafiza Ame-
na Jusufović    koja je govorila o Poslaniku Muhammedu, a.s., ističući 
ga kao najveći dar čovječanstvu. Hafiza Jusufović naglasila je univer-
zalnost njegove poruke i vrijednosti koje se prenose kroz generacije, 
oblikujući život muslimana u svim sferama svakodnevnog života.

Koordinatorica za brak i porodicu Medžlisa Tuzla, prof. Elmedina 
Osmić Brzović, uputila je prigodnu poruku svim prisutnim gošćama, 
naglašavajući važnost očuvanja duhovne tradicije i Poslanikove poru-
ke u porodici i zajednici.

 Prisutne gošće, koje su stigle iz gotovo svih tuzlanskih džemata, 
uživale su u učenju odlomaka mevluda, ilahija, kasida i kur’anskih 
ajeta. Program je bio protkan nadahnutim govorom i sjećanjem na 

Poslanika a.s., čijim dolaskom je, kako je istaknuto, “došlo svjetlo koje 
je pobijedilo tminu”.

Radost mevluda posebno se ogleda kroz izgovorene salavate i riječi 
o Resullulahu a.s., u svakom detalju ove svečanosti, koja se tradicional-
no priređuje svake godine u jednom od tuzlanskih džemata. 

Hafiz Botić na tribini „Poslanik a.s., naša vječna inspiracija“
U okviru ovogodišnje mevludske manifestacije „Stazama Poslanika 

islama“, u utorak, 16. septembra 2025. godine, u velikoj sali Bosanskog 
kulturnog centra TK održana je centralna tribina za mlade pod nazi-
vom „Poslanik a.s. – naša vječna inspiracija“.

Gost predavač bio je hafiz Nedim Botić, koji je u emotivnom i 
nadahnutom obraćanju podsjetio prisutne na to kako mu Poslanik 
Muhammed, a.s., predstavlja životni uzor u svim teškoćama, iskuše-
njima i izazovima. Kroz niz primjera iz vlastitog iskustva, hafiz Botić 
je govorio o sagledavanju životnih okolnosti kroz prizmu sunneta 
Poslanika, naglašavajući važnost zahvalnosti Allahu, molitve, odnosa 
prema porodici i džematu. Istakao je da nas Poslanikov primjer uči 
kako njegovanje ispravnog odnosa prema Bogu, porodici i zajednici 
jača našu vjeru i oblikuje naš moralni karakter.

 Tribinu je otvorio i prisutnima se obratio glavni imam Medžlisa 
Tuzla hafiz Ahmed-ef. Huskanović, uputivši riječi dobrodošlice i na-
glasivši zadovoljstvo i zahvalnost što se iz godine u godinu nastavljaju 
ovakvi edukativni i inspirativni programi za mlade.

Moderator tribine bio je koordinator tuzlanske Mreže mladih Ni-
had-ef. Ibrišević, koji je svojim vođenjem diskusije dodatno osigurao 
interaktivnu i motivirajuću atmosferu za sve učesnike.

Mevlud u u ženskom odjeljenju Kazneno popravnog zavoda
U ženskom odjeljenju Kazneno-popravnog zavoda Tuzla u srijedu, 

17. septembra 2025. godine upriličen je mevlud u okviru manifestacije 
„Stazama Poslanika islama“.

Mevludski program, koji je obuhvatio odlomke iz Kur’ana, dijelove 
mevludskog spjeva i prigodne kaside, izvele su članice Mreže mladih 
Amina Hadžimehmedović i Amna Hasić, doprinoseći svečanom i do-
stojanstvenom ambijentu.

Prigodnim vazi-nasihatom prisutnima se obratila mr. Mevla Meha-
nović, dok je koordinatorica za brak i porodicu Medžlisa Tuzla Elmedi-
na Osmić Brzović govorila o značaju mevluda i susreta koji su inspirisani 
sjećanjem na Poslanika Muhammeda, a.s., te njegovim primjerom u 
svakodnevnom životu.

Nakon programa, prisutne su počašćene mevludskim šerbetom, a 
susret je nastavljen u toploj atmosferi kroz druženje i razgovor.

Mevlud u ovoj ustanovi predstavlja dio kontinuiranih aktivnosti koje 
se realizuju u Kazneno-popravnom zavodu Tuzla, gdje se tokom cijele 
godine održavaju edukativni susreti za osuđenice. U mjesecu rebiul-
evvelu ovi susreti posebno su usmjereni na život i poruku Poslanika 
Muhammeda, a.s., čime se dodatno podstiče duhovna dimenzija i lični 
razvoj učesnica.

Promovisana knjiga Hasan-ef. Spahića: „Život u okrilju vjere“ – svje-
dočanstvo posvećenosti i postojanosti u misiji Islamske zajednice

U Behram-begovoj medresi u Tuzli, u srijedu 17. septembra 2025. go-
dine, u okviru 16. mevludske manifestacije „Stazama Poslanika islama“ 
koju organizuje Medžlis Islamske zajednice Tuzla, upriličena je promo-
cija knjige „Život u okrilju vjere“ autora Hasan-ef. Spahića, dugogodiš-
njeg imama Behram-begove džamije i predsjednika Medžlisa Islamske 
zajednice Tuzla.

Muftija tuzlanski dr. Vahid-ef. Fazlović zahvalio je Hasan-ef. Spahiću, 
poznatom tuzlanskom alimu i predanom pregaocu, što je kroz ovu knji-
gu podijelio dragocjena iskustva iz više decenija bogate imamske službe.

– Knjiga „Život u okrilju vjere“ plod je ljubavi Hasan-ef. Spahića pre-
ma imamskom pozivu i odgovornosti za duhovne emanete koje je preu-
zimao. Ovo djelo predstavlja svojevrsni vakuf generacijama koje trebaju 
mudrost i snagu kako bi sačuvale vrijednosti svoga naroda i širile dobro 
među ljudima. Poruka ove knjige bit će od velike koristi našoj ulemi, 
ali i brojnim džematlijama. Ona je uvid u složeno, bremenito vrijeme, 
svjedočanstvo o prijelomnim zbivanjima i postojanosti u misiji Islamske 
zajednice, istaknuo je muftija Fazlović, naglašavajući Spahićevu umje-
renost, blagost i lijepu riječ.

Autor knjige Hasan-ef. Spahić istakao je da je nakon više od četiri 
decenije službe, posebno u Medžlisu Tuzla, pronašao vrijeme da sabere 
i oblikuje svoje hutbe, predavanja i ranije objavljene radove.

– U knjigu sam uvrstio četrdeset hutbi i predavanja, te desetak ra-
dova objavljenih u Takvimu, Glasniku, Preporodu i Hikmetu. Sve teme 
govore o islamskim propisima, ponašanju, spoznaji islama, vrijednosti-
ma vjere i čuvanju od harama, kazao je Spahić, zahvalivši svima koji su 
učestvovali u pripremi i izdavanju djela.

Glavni imam Medžlisa Tuzla hafiz Ahmed-ef. Huskanović istakao je 
da izdavanje knjige predstavlja priznanje za višedecenijski rad autora i 
doprinos zajednici:

– Ova knjiga je kruna njegovog ukupnog rada kao imama i predsjed-
nika Medžlisa. Jasno pokazuje koliko pažnje i truda je Hasan-ef. Spahić 
ulagao pripremajući svoje hutbe, predavanja i govore, kazao je hafiz 
Huskanović, podsjećajući i na autorov angažman u Behram-begovoj 
džamiji, medresi i biblioteci Behram-beg.

O knjizi su govorili promotori dr. Mensur Husić i mr. Esnaf Imamo-
vić, recenzenti djela, naglašavajući duhovni i moralni habitus autora:

– Djelo „Život u okrilju vjere“ odražava odgovornost Hasan-ef. Spa-
hića prema preuzetom emanetu i njegovu ljubav prema znanju. Hutbe 
i predavanja pisane su jednostavnim i razumljivim jezikom, protkane 
ajetima, hadisima i mudrim izrekama, što čini knjigu dragocjenim šti-
vom za imame i hatibe, istaknuo je dr. Husić.

– Tematska raznovrsnost knjige obuhvata važne islamske discipline i 
društvene teme, obrađene jednostavno i pristupačno, bez nepotrebnog 
kompliciranja, dodao je mr. Imamović. 

Prisjećajući se časova i predavanja Hasan-ef. Spahića u Behram-be-
govoj džamiji prije više od 30 godina, primarijus dr. Muhidin Muhić 
podijelio je s prisutnima svoje uspomene, ističući utjecaj autora na ge-
neracije učenika i vjernika.

Knjiga sadrži hutbe, predavanja, ranije objavljene radove, intervjue 
i dova koju autor redovno uči poslije sabah-namaza, te se bavi važnim 
temama imana, islama i ihsana.

Promocija knjige održana je u okviru programa obilježavanja Dana 
Udruženja ilmijje, a Hasan-ef. Spahiću uručeno je prigodno priznanje 
Općinskog odbora ilmijje Tuzla. Priznanje je uručio predsjednik OO Il-
mijje Sadif-ef. Mahmutović. Ranije su mu priznanja dodijelili Muftijstvo 
tuzlansko i Medžlis Islamske zajednice Tuzla.

Otvorena izložba “Uči o Allahu” u Tuzli
Izložba pod nazivom „Uči o Allahu“ otvorena je u petak, 19. septem-

bra 2025. godine u Bosanskom  kulturnom  centaru Tuzla, okupljaju-
ći brojne posjetioce zainteresirane za spoj umjetnosti, duhovnosti i 
edukacije.

Autor izložbe, konceptualni umjetnik Almir Dervišević, kroz ovu 
postavku tematizira Allahova lijepa imena, nastojeći približiti njihovo 
značenje i poruku putem prijevoda Kur’ana na bosanski jezik.

U središtu izložbe nalazi se 99 Allahovih lijepih imena – atributa 
kojima Stvoritelj opisuje Sebe, predstavljeni kroz umjetnički oblikova-
ne levhe, uz koje su istaknuti odgovarajući kur’anski ajeti. Postavka je 
dodatno obogaćena interaktivnom radionicom, osmišljenom da po-
sjetioce potakne na promišljanje, učenje i primjenu stečenog znanja 
u svakodnevnom životu, inspirisana porukom prvog kur’anskog ajeta 
o učenju i spoznaji.

Izložbu je svečano otvorio Vahid-ef. Fazlović, koji je u svom obraća-
nju naglasio važnost dubljeg upoznavanja sa Stvoriteljem kroz Njegova 
imena i atribute.

– Čovjek svojim čulima i razumom ne može obuhvatiti suštinu Alla-
ha, ali mu je darovana mogućnost da kroz vjeru, srce i razum stalno 
napreduje u spoznaji. Upravo kroz Allahova lijepa imena pružena nam 
je prilika da Ga upoznajemo i da Mu se približavamo, istakao je muftija 
Fazlović.

On je posebno naglasio da promišljanje o Allahovim imenima vodi 
ka izgradnji moralnih vrijednosti, poput plemenitosti, strpljivosti i po-
svećenosti učenju, što predstavlja put ka duhovnom usavršavanju.

U ime organizatora prisutnima se obratio i Ahmed-ef. Huskanović, 
ističući značaj ovakvih sadržaja koji povezuju umjetnost i vjeru, te do-
prinose jačanju duhovne svijesti u zajednici.

Govoreći o konceptu izložbe, autor Dervišević naglasio je da ona 
predstavlja susret forme i sadržaja, s ciljem razvijanja svijesti o čovje-
kovoj potrebi za duhovnošću i povezanošću sa Stvoriteljem. Allahova 
lijepa imena, kako je istakao, mogu se razumjeti kao univerzalni sistem 
vrijednosti prema kojem čovjek može oblikovati vlastiti život.

Izložba „Uči o Allahu“ prvi put je predstavljena 2022. godine u Gazi 
Husrev-begovom hanikahu, a namjera autora je da ovaj projekat bude 
dostupan publici širom Bosne i Hercegovine.

Organizatori izložbe su Muftijstvo tuzlansko, Medžlis Islamske za-
jednice Tuzla, Bosanski kulturni centar Tuzlanskog kantona i Behram-
begova medresa, s ciljem da kroz ovakve projekte spoje estetski doživljaj 
i edukativnu vrijednost, te podstaknu posjetioce na dublje promišljanje 
i duhovno bogaćenje.

Najbolji učenici tuzlanskih škola na prijemu kod glavnog imama
Glavni imam Medžlisa Islamske zajednice Tuzla Ahmed-ef. Huska-

nović upriličio je u ponedjeljak i utorak, 22. i 23. septembra 2025. godi-
ne, prijem za učenike generacije osnovnih i srednjih škola s područja 
Grada Tuzla. Prijem je organizovan u okviru mevludske manifestacije 
„Stazama Poslanika islama“.

Obraćajući se prisutnim učenicima, hafiz Huskanović uputio je če-
stitke na ostvarenim rezultatima, ističući značaj znanja, ustrajnosti i 
odgovornosti u daljem životnom i obrazovnom putu. Poželio im je mno-
go uspjeha u nastavku školovanja, te ih pozvao da njeguju ljubav prema 
domovini, jačaju osjećaj zajedništva i ostanu posvećeni vrijednostima 
koje su oblikovale njihov dosadašnji uspjeh.

Posebno je naglasio važnost poštovanja roditelja, ističući njihovu 
ključnu ulogu u odgoju i podršci kroz sve životne faze.

Učenici su, zahvaljujući na prijemu, podijelili svoja iskustva i govorili 
o obrazovnom putu, postignutim rezultatima i planovima za nastavak 
školovanja. Ovom prilikom uručene su im i prigodne hedije kao znak 
priznanja za njihov trud i uspjeh.

Prijemu su prisustvovali i Saudin Dedić, Esmir Hasanović i Elmedina 
Osmić Brzović, koji su zajedno s domaćinima izrazili podršku mladima 
u njihovom daljem obrazovanju i ličnom razvoju.

Posjeta Roditeljskoj kući i Udruženju „Srce za djecu oboljelu od raka“
U okviru aktivnosti mevludskog mjeseca, u ponedjeljak, 29. septem-

bra 2025. godine, upriličena je posjeta Srce za djecu oboljelu od raka i 
Roditeljskoj kući u Tuzli, s ciljem pružanja podrške djeci oboljeloj od 
raka i njihovim porodicama.

Kuću su posjetili koordinatori Seid-ef. Mujagić, Ismail-ef. Fazlović i 
Elmedina Osmić Brzović.

Tokom posjete razgovarano je s voditeljicom Roditeljske kuće Atifom 
Buldić-Bešić, koja je predstavila aktuelne projekte i upoznala goste s 
radom ove ustanove, kao i s potrebama i brojem korisnika koji trenutno 
borave u kući.

Jedan od povoda posjete bilo je i obilježavanje „Zlatnog septembra“, 
mjeseca posvećenog podizanju svijesti o dječijem raku. Medžlis Tuzla 
već duži niz godina kroz različite aktivnosti kontinuirano pruža podršku 
porodicama koje se suočavaju s teškim zdravstvenim iskušenjima svoje 
djece.

Ovom prilikom za potrebe Roditeljske kuće donirane su higijenske 
potrepštine, pidžame i druge korisne stvari koje će olakšati svakodnevni 
boravak njenim korisnicima.

Razgovarano o projektima društvene brige u Medžlisu Tuzla
U srijedu, 1. oktobra 2025. godine, Medžlis Islamske zajednice Tuzla 

posjetili su rukovodilac Ureda za društvenu brigu Ibrahim Malanović 
i rukovodilac Ureda za zekat Vehid Arnaut.

Tokom sastanka razgovarano je o aktuelnim i budućim projekti-
ma iz oblasti društvene brige, s posebnim fokusom na unapređenje 
pomoći najugroženijim kategorijama stanovništva. Malanović je tom 
prilikom predstavio ključne projekte Ureda za društvenu brigu, nagla-
šavajući njihov značaj u sistemskom pristupu socijalnoj podršci kroz 
institucije Islamske zajednice.

Glavni imam Ahmed-ef. Huskanović zahvalio je gostima na posjeti, 
ističući važnost kontinuiranog razvoja i jačanja projekata društvene 
brige. Naglasio je opredijeljenost Medžlisa Tuzla da i u narednom 
periodu aktivno podržava sve inicijative koje imaju za cilj pružanje 
pomoći i podrške najpotrebnijima u džematima.

 U razgovoru je istaknuta dosadašnja uspješna saradnja Medžlisa 
Tuzla s uredima Rijaseta, te su razmatrane mogućnosti njenog daljeg 
unapređenja kroz zajedničke projekte. Poseban akcenat stavljen je na 

projekat „Briga o starim i iznemoglim licima – kućna njega“, koji se na 
području Medžlisa Tuzla realizuje od 2021. godine.

U implementaciji ovog projekta učestvuju imami Sifet-ef. Suljić, 
Nedim-ef. Dervišević, Ramiz-ef. Bajić, Muhamed-ef. Mehmedović, 
Mumin-ef. Mumić, Edib-ef. Avdić i Sabit-ef. Mehidić, uz podršku ko-
ordinatora za društvenu brigu i brak i porodicu, kao i brojnih aktivista, 
članova Mreže mladih i džematlija.

Sastanku su prisustvovali i Amela Brdar, Mumin-ef. Mumić, Seid-
ef. Mujagić i Elmedina Osmić Brzović.

Zaključeno je da će se i u narednom periodu nastaviti jačanje sa-
radnje i razvoj projekata koji doprinose unapređenju kvaliteta života 
i pružanju konkretne podrške najugroženijim članovima društva.

Učenici Mješovite srednje škole posjetili Medžlis Tuzla
U srijedu, 22. oktobra 2025. godine, Medžlis Islamske zajednice 

Tuzla posjetili su učenici Mješovite srednje škole Tuzla, u pratnji di-
rektora Ćamila Ahmetovića i profesorice islamske vjeronauke Alme 
Mehidić.

Domaćin susreta bio je glavni imam hafiz Ahmed-ef. Huskanović, 
koji je učenicima uputio riječi dobrodošlice te ih upoznao s radom 
Medžlisa, vjerskim životom i brojnim aktivnostima koje se realizi-
raju na ovom području. Također je predstavio osnovne informacije 

o organizaciji i djelovanju Islamske zajednice u Bosni i Hercegovini. 
Tom prilikom zahvalio je direktoru Ahmetoviću na kontinuiranoj po-
dršci, kao i profesorici Mehidić na predanom radu u odgoju i obrazo-
vanju mladih.

 Posjeta je organizirana u okviru nastavnih jedinica „Vakufi u Bosni 
i Hercegovini“ i „Islamska zajednica u Bosni i Hercegovini“. Učenici 
četvrtih razreda obišli su prostorije Medžlisa, Gazi Turali-begov vakuf, 
kao i Behram-begovu (Šarenu) džamiju, gdje su imali priliku upoznati 
se s historijskim i kulturnim naslijeđem Tuzle.

Tokom susreta učenici su aktivno učestvovali u razgovoru, dijeleći 
svoja razmišljanja i iskustva, te ističući važnost doprinosa zajednici 
kroz angažman u džematima.

Susretu je prisustvovao i sekretar Medžlisa Mersad Pašić, dok je 
u Behram-begovoj džamiji gostima dodatne informacije o njenom 
historijatu i značaju predstavio imam hafiz Ismail-ef. Fazlović.

Ova posjeta još je jedan primjer uspješne saradnje Medžlisa Islam-
ske zajednice Tuzla s obrazovnim institucijama, usmjerene ka jačanju 
znanja, identiteta i društvene odgovornosti mladih.

Dan roze mahrame: Podizanje svijesti o zdravlju žene
Odjel za brak i porodicu Medžlisa Islamske zajednice Tuzla i ove 

godine obilježio je Dan roze mahrame nizom različitih aktivnosti 
usmjerenih na podizanju svijesti o zdravlju žene.

Centralna aktivnost upriličena je u srijedu, 29. oktobra 2025. go-
dine, na Trgu slobode, gdje su koordinatorice tuzlanskih džemata, 
aktivistice i učenice Behram-begove medrese dijelile promotivne 
materijale i roze trakice, te razgovarale s građanima o važnosti brige 
o zdravlju i prevenciji bolesti.

 Ovogodišnji program započeo je krajem septembra učešćem u 
događaju „Trka za ozdravljenje“, a nastavljen je kroz edukativne i te-
matske susrete u džematima, posjete i pružanje podrške oboljelim 
džematlijkama. Završne aktivnosti na Trgu slobode zaokružile su vi-
šesedmični angažman posvećen ovoj važnoj temi.

Cilj aktivnosti je ukazati na rasprostranjenost raka dojke, ali i na-
glasiti značaj rane dijagnostike, koja u velikom broju slučajeva omo-
gućava uspješno liječenje.

Dan roze mahrame prvi put je obilježen 2004. godine u Sjedinje-
nim Američkim Državama, a pokrenule su ga muslimanske srednjoš-
kolke u gradu Columbia (Missouri). Ova inicijativa danas ima globalni 
karakter i okuplja desetine hiljada učesnica širom svijeta.

U znak podrške, uposlenice Medžlisa Tuzla nosile su roze mahra-
me, dok su njihove kolege simbolično nosile roze vrpce, šaljući snaž-
nu poruku solidarnosti i podrške ženama koje se suočavaju s ovom 
bolešću.

Briga o zdravlju u islamu podrazumijeva sveobuhvatan pristup, 
te su aktivnosti usmjerene na očuvanje zdravlja sastavni dio djelova-
nja Medžlisa Tuzla već dugi niz godina. Odjel za brak i porodicu već 
petnaest godina aktivno učestvuje u globalnoj kampanji podizanja 
svijesti o raku dojke, a posebnu pažnju ovoj temi posvećuje tokom 
mjeseca oktobra.

U saradnji s partnerskim organizacijama, u proteklim godinama 
omogućeni su i brojni besplatni mamografski i ultrazvučni pregledi 
za džematlijke, čime se dodatno potiče redovna briga o zdravlju i pra-
vovremena dijagnostika.

Nastavak uspješne saradnje 
Medžlisa Tuzla sa Sigurnom kućom
U okviru redovnih aktivnosti Odjela Medžlisa Islamske zajednice 

Tuzla, u četvrtak, 30. oktobra 2025. godine upriličena je posjeta Sigur-
noj kući u Tuzli.

Sigurnu kuću su posjetili:  koordinatorica za brak i porodicu Elme-
dina Osmić Brzović, koordinator za društvenu brigu Seid-ef. Mujagić i 
koordinator za saradnju sa nevladinim organizacijama hafiz Ismail-ef. 
Fazlović.

Domaćin susreta bila je voditeljica Sigurne kuće Danijela Huremo-
vić sa svojim saradnicama. Tokom posjete razgovarano je o aktuelnim 
aktivnostima koje se realizuju u okviru Sigurne kuće, kao i o potenci-
jalnim zajedničkim projektima i inicijativama u narednom periodu.

Sigurna kuća Udruženja Vive žene jedna je od pet takvih ustanova 
na području Federacije Bosne i Hercegovine. Ona pruža sigurno okru-
ženje, toplinu, prijateljstvo, stručnu pomoć i zaštitu ženama i djeci 
koji se nalaze u kriznim situacijama. 

Medžlis Islamske zajednice Tuzla potpisao je 2022. godine spora-
zum o saradnji sa Udruženjem Vive žene, čime je dodatno unaprije-
đena prethodna saradnja. Ovaj sporazum omogućava kontinuiranu 
podršku i zajedničke aktivnosti koje doprinose dobrobiti korisnica 

Sigurne kuće i jačanju kapaciteta Medžlisa u oblasti društvene brige 
i humanitarnog djelovanja.

Ova posjeta predstavlja nastavak dobre prakse Medžlisa Tuzla u ak-
tivnom pružanju podrške ranjivim grupama, posebno ženama i djeci, 
u skladu sa principima socijalne i moralne odgovornosti zajednice. 

 

Započela osma sezona edukativnog 
programa Katedra fikha za žene
Osma sezona Katedre fikha za žene započela je u četvrtak, 30. ok-

tobra 2025. godine, susretom upriličenim u bosanskoj sobi Džamije 
„Kralj Abdullah“ u Tuzli.

Ovaj edukativni program, pokrenut 2018. godine, ima za cilj osnaži-
vanje muslimanki kroz znanje iz oblasti fikha, uz interaktivno učešće i 
mogućnost postavljanja pitanja predavaču u prijateljskom i ugodnom 
ambijentu.

Program se realizuje u organizaciji Odjela za brak i porodicu Med-
žlisa Islamske zajednice Tuzla i Behram-begove medrese, uz podršku 
Muftijstva tuzlanskog. Susreti se održavaju svake druge sedmice, od 
novembra do maja, u Bosanskoj sobi džamije, a predavač je profeso-
rica Azra Fazlović.

Susret je otvorila koordinatorica za brak i porodicu Medžlisa Tu-
zla, Elmedina Osmić Brzović, riječima dobrodošlice svim prisutnim 
učesnicama.

Profesorica Fazlović je govorila o važnosti i pravilnom razumijeva-
nju ibadeta, naglašavajući svijest o njemu kao najuzvišenijem stepenu 
poštovanja i pokornosti prema Gospodaru. Učenice su kroz diskusi-
ju i pitanja dodatno produbile svoje znanje, dok je susret obogaćen 
učenjem Kur’ana i kraćim zikrom koje je vodila Merzija Kasumović, 
profesorica u Behram-begovoj medresi.

Poseban doprinos programu dale su učenice četvrtog razreda Me-
drese, koje su izvele nekoliko kasida, dodatno oplemenivši susret i 
stvarajući atmosferu duhovnosti i zajedništva.

 Osma sezona Katedre fikha za žene predstavlja nastavak kontinu-
iranog edukativnog rada, pružajući muslimankama u Tuzli priliku da 
prodube svoje znanje, ojačaju duhovnu povezanost i osnaže u svojoj 
svakodnevnoj praksi.

Edukativni program za žene “Lijepa riječ”: Susretima u 
Džamiji “Kralj Abdullah” i Planama započela peta sezona
Edukativni program „Lijepa riječ“, koji se već petu godinu realizuje 

u tuzlanskim džematima, započeo je u subotu, 1. novembra 2025. go-
dine, susretima u Džamiji “Kralj Abdullah” i džematu Plane.

U Džamiji “Kralj Abdullah” prisutne su na početku poselamili 
imam hafiz Ahmed-ef. Rahmanović i koordinatorica Amila Glavić 
Korajlić. Hafiz Rahmanović je istakao značaj ovakvih susreta, nagla-
šavajući važnost sticanja znanja, posebno kroz programe namijenjene 
ženama.

Predavanje je održala Adisa Hodžić, koordinatorica za brak i poro-
dicu Medžlisa Kalesija, koja je govorila o porodici kao temelju islam-
skog života. Posebno je naglasila vrijednosti bračnog i porodičnog od-
nosa, ističući da porodica predstavlja prostor u kojem se razvijaju naj-
važnije životne vrijednosti i kroz koji se čovjek približava Gospodaru.

Susretu je prisustvovala i koordinatorica za brak i porodicu Med-
žlisa Tuzla Elmedina Osmić Brzović, koja je uputila prigodnu poruku 
prisutnim džematlijkama.

 U džematu Plane prisutnima su se na početku obratili imam Sadif-
ef. Mahmutović i koordinatorica Nihada Mahmutović, izražavajući 
dobrodošlicu i radost zbog nastavka ovog programa.

Predavanje je održala profesorica islamskih nauka Ajla Keserović 
Kapo, koja je govorila o inspirativnim ženama spomenutim u Kur’anu. 
Kroz primjere hazreti Have, hazreti Hadžere, majke poslanika Mu-
saa, supruge poslanika Ejuba i majke Merjeme, ukazala je na uni-
verzalne poruke strpljenja, povjerenja u Boga, odanosti i društvene 
odgovornosti.

– Svaka od nas može pronaći inspiraciju za vlastiti život u kaziva-
njima o ovim plemenitim ženama – istakla je Keserović Kapo.

Nakon oba susreta, džematlijke su imale priliku za druženje i raz-
govor s predavačicama, čime je dodatno osnažen osjećaj zajedništva 
i razmjene iskustava.

Edukativni program „Lijepa riječ“ realizirat će se u narednih 
pet mjeseci, a njegovim sadržajima bit će obuhvaćeni svi tuzlanski 
džemati. 

„I o blagodati Gospodara svoga kazuj“: Započeo novi ciklus eduka-
tivnog programa za mlade

Edukativni program za mlade pod nazivom „I o blagodati Gospo-
dara svoga kazuj“ nastavljen je u subotu, 1. novembra 2025. godine 
susretima održanim u džamijama Plane i „Kralj Abdullah“ u Tuzli.

U džematu Plane prisutne je na početku poselamio i poželio dobro-
došlicu imam Sadif-ef. Mahmutović, nakon čega je predavanje održao 
Esmir-ef. Hasanović. Govoreći o ulozi mladih u životu džemata i šire 
zajednice, Hasanović je naglasio da su upravo mladi nosioci pozitivnih 
promjena, ističući da njihov angažman, znanje i energija mogu biti 
snažan pokretač društvenog napretka. Posebno je ukazao na važnost 
ličnog doprinosa svakog pojedinca, naglasivši da i najmanji koraci 
mogu imati značajan utjecaj na zajednicu.

Susret je protekao u poticajnoj atmosferi, uz otvoren razgovor i 
međusobno upoznavanje, čime je dodatno osnažen osjećaj zajedniš-
tva među mladima.

 U Džamiji „Kralj Abdullah“ okupljene je poselamio imam hafiz 
Edin-ef. Peštalić, dok je predavanje održao hafiz Mirnes Spahić, pro-
fesor u Behram-begovoj medresi. U svom izlaganju govorio je o ravno-
teži duhovnog i tjelesnog aspekta čovjeka, prateći njegov razvoj kroz 
različite životne faze – od rođenja do smrti.

Program „I o blagodati Gospodara svoga kazuj“ realizuje se već 
petu godinu zaredom, a susreti se održavaju svake subote nakon ja-
cija-namaza u više tuzlanskih džemata. Kroz predavanja, radionice 
i interaktivne sadržaje, mladi imaju priliku proširiti svoja znanja o 
vjeri, ali i o savremenim temama koje se tiču njihovog svakodnevnog 
života. U realizaciji programa učestvuju imami, profesori i stručnjaci 
iz različitih oblasti.

Promovisana knjiga hfz. dr. Saudin-ef. Gobeljića o muslimanskoj 
teologiji religija kao temelju dijaloga i razumijevanja

U Bosanskom kulturnom centru u Tuzli, u utorak, 5. novembra 
2025. godine, održana je promocija knjige „Muslimanska teologija re-
ligija – klasična muslimanska teološka percepcija drugih religijskih 
tradicija“, autora hafiza dr. Saudina-ef. Gobeljića, u organizaciji Muf-
tijstva tuzlanskog i Medžlisa Islamske zajednice Tuzla.

Na promociji su, uz muftiju tuzlanskog dr. Vahid-ef. Fazlovića i 
glavnog imama Medžlisa Tuzla hafiza Ahmed-ef. Huskanovića, pri-
sustvovali brojni glavni imami, imami, profesori, džematlije, studenti 
i drugi ugledni gosti. O knjizi su govorili muftija sarajevski prof. dr. 
Nedžad Grabus, rektor Univerziteta u Tuzli prof. dr. Amir Karić i ruko-
vodilac Službe za vjerske poslove i obrazovanje Muftijstva tuzlanskog 
prof. dr. Mensur Husić. Promociju je moderirao književnik Mehmed 
Pargan, doprinoseći da večer protekne u dostojanstvenom i inspira-
tivnom ozračju.

Muftija tuzlanski dr. Vahid-ef. Fazlović istakao je da je riječ o izni-
mno vrijednom naučnom djelu koje kombinira teorijski i praktič-
ni pristup. Posebno je naglasio da autor u knjizi povezuje klasičnu 

muslimansku teologiju, teologiju religija i komparativnu historiju sa 
savremenim društvenim i kulturnim izazovima, s posebnim osvrtom 
na bosanskohercegovački kontekst. 

– Gobeljić kroz svoj rad ne govori samo o klasičnoj muslimanskoj 
teologiji religija, nego i o bosansko-muslimanskoj teologiji religija, po-
kazujući otvorenost našeg naroda i uleme prema drugim religijama, 
posebno prema kršćanstvu i judaizmu. To je dimenzija koja uči kako 
očuvati tradiciju, a istovremeno razvijati dijalog i međureligijsko ra-
zumijevanje – istakao je muftija Fazlović.

Govoreći o autoru, muftija Fazlović je napomenuo da je Gobeljić 
ugledni imam i čovjek izuzetnog karaktera, čija predanost radu i od-
nos prema zajednici privlači sve generacije džemata.

Muftija sarajevski prof. dr. Nedžad Grabus naglasio je da Gobeljić u 
knjizi analizira muslimanski pristup judaizmu, kršćanstvu i azijskim 
religijama, oslanjajući se na klasične arapske tekstove. – Najveći do-
prinos knjige je što je nastala u Bosni, na Fakultetu islamskih nauka, 
pokazujući da muslimanski akademici imaju kredibilitet i sposobnost 
istraživati ove teme na svjetskom nivou – rekao je muftija Grabus.

Rektor Univerziteta u Tuzli prof. dr. Amir Karić istakao je historijski 
i civilizacijski značaj proučavanja drugih religija u islamskoj tradici-
ji, naglašavajući da je muslimansko bavljenje drugima kroz historiju 
temeljeno na znanju, otvorenosti i snazi duha. – Samo s otvorenošću 
duha i poznavanjem drugog moguće je izgraditi toleranciju i dijalog 
– kazao je rektor Karić.

Prof. dr. Mensur Husić govorio je o strukturi knjige, ističući da djelo 
sadrži uvod, četiri poglavlja i zaključak, te da autor sustavno

 razmatra razvoj, domete i značaj teologije religija u islamskoj tra-
diciji. Poseban naglasak stavljen je na povijesni pregled, klasične per-
cepcije judaizma i kršćanstva, kao i teološke opservacije o istočnoa-
zijskim religijama. – Knjiga daje opsežan uvid u razumijevanje drugih 
religijskih tradicija i pokazuje da tolerancija i dijalog među religijama 
imaju dugu historijsku tradiciju – kazao je dr. Husić.

Autor hafiz dr. Saudin-ef. Gobeljić prisutnima je istaknuo da je 
knjiga rezultat intelektualnog i duhovnog putovanja, kroz koje je istra-
živao različite religijske perspektive i razvio razumijevanje važnosti 
međureligijskog dijaloga. – Osnovna namjera djela bila je pokazati 

smisao intertekstualnog dijaloga i komparativnog pristupa, te ukazati 
na vrijednost poznavanja drugih religijskih tradicija kao temelja me-
đusobnog razumijevanja i poštovanja – kazao je Gobeljić.

Promocija knjige hfz. dr. Gobeljića bila je prilika da se javnosti 
predstavi intelektualno naslijeđe muslimanske teologije religija, njena 
historijska širina i savremena primjena u izgradnji dijaloga, tolerancije 
i međureligijskog razumijevanja u Bosni i Hercegovini i šire.

Održana kino premijera albuma „Milost 
svjetovima“ Mustafe Isakovića
U okviru programa obilježavanja Dana državnosti Bosne i Hercego-

vine, u Bosanskom kulturnom centru u Tuzli u četvrtak, 27. novembra 
2025. godine održana je kino premijera albuma ilahija i kasida „Milost 
svjetovima“ izvođača Mustafe Isakovića.

Premijeri je prisustvovao veliki broj posjetilaca, a kroz program 
je, uz narativni prikaz nastanka albuma, vodio Benjamin Mušinović.

Prigodnu poruku uputio je glavni imam Medžlisa Islamske zajed-
nice Tuzla hafiz Ahmed-ef. Huskanović, ističući značaj ovakvih pro-
jekata koji doprinose očuvanju i savremenoj interpretaciji duhovne 
muzičke tradicije.

 Album „Milost svjetovima“ predstavlja autorski i produkcijski 
projekat kojim Isaković na savremen način oživljava tradicionalne 
ilahije i kaside, naglašavajući univerzalne poruke milosti, zahvalnosti 

i duhovne posvećenosti. Riječ je o spoju klasičnih tekstova i novih 
kompozicija, snimanih na više lokacija i oblikovanih kroz pažljivo 
osmišljene muzičke aranžmane.

Projekat je realiziran u saradnji s Media centrom Islamske zajedni-
ce u Bosni i Hercegovini, a autor je istakao da je njegova namjera bila 
ponuditi publici svojevrsno duhovno putovanje, ali i približiti ovakav 
sadržaj mlađim generacijama kroz savremeni muzički izraz.

Organizatori premijere bili su Islamska zajednica u Bosni i Herce-
govini, Medžlis Islamske zajednice Tuzla i Mreža mladih, uz podršku 
partnera i sponzora koji su osigurali tehničku i produkcijsku realiza-
ciju događaja.

Publika je imala priliku, kroz filmsku formu, pratiti proces nastan-
ka albuma, kao i inspiraciju koja stoji iza ovog umjetničkog projekta. 
Emotivna atmosfera, snažan narativ i vizuelno upečatljive sekvence 
dodatno su doprinijele ukupnom doživljaju večeri.

Održan kolokvij o šejhu hafizu Salih-ef. Suljiću 
i hafizu Sulejman-ef. Damadžiću
U organizaciji Medžlisa Islamske zajednice Tuzla, u utorak, 2. de-

cembra 2025. godine, u Centru za mlade Tuzla održan je kolokvij po-
svećen životu i djelu šejha hafiza Salih-ef. Suljića i hafiza Sulejman-ef. 
Damadžića, povodom 155, odnosno 140 godina od njihovog rođenja.

O naslijeđu i značaju dvojice istaknutih tuzlanskih alima govorili 
su dr. Sead Seljubac, dr. Edin Dedić i Emir Šečić, dok je program mo-
derirao mr. Elmedin Avdibašić.

Muftija tuzlanski dr. Vahid-ef. Fazlović u svom obraćanju istakao 
je važnost njegovanja sjećanja na istaknute ličnosti iz vjerskog i druš-
tvenog života, naglasivši da su izlagači na ovom skupu na uspješan i 
uravnotežen način predstavili dvije snažne, ali različite životne i mi-
sijske dimenzije ovih alima.

 Govoreći o širem značaju ovakvih susreta, muftija Fazlović pod-
sjetio je da vrijednost svakog djela proizlazi iz njegove duhovne 
utemeljenosti.

– Naša djela moraju imati svoje ishodište u srcu i duši. Ako su 
utemeljena u iskrenom imanu, ona će trajati i ostaviti dubok trag 

– poručio je muftija, naglasivši da su doprinos i utjecaj ovih alima i 
danas prisutni u kolektivnom pamćenju zajednice.

O životu i djelovanju šejha hafiza Salih-ef. Suljića govorio je dr. 
Edin Dedić, istakavši njegov duhovni autoritet, skromnost i snažnu 
povezanost s narodom. Posebno je naglašeno da, uprkos oskudnim 
pisanim izvorima, usmena predanja svjedoče o njegovoj izuzetnoj ulo-
zi u vjerskom životu Bosne i Hercegovine s kraja 19. i prve polovine 
20. stoljeća.

Suljić je rođen 1870. godine u okolini Srebrenika, školovao se u Gra-
dačcu, a najveći dio života proveo je u Tuzli, gdje je služio kao imam 
Brđanske džamije. Bio je poznat po svom duhovnom radu, putovanji-
ma i bliskosti s vjernicima.

O životu i radu hafiza Sulejman-ef. Damadžića govorio je dr. Sead 
Seljubac, predstavivši ga kao istaknutog imama i društveno angažira-
nog intelektualca. Veći dio svog radnog vijeka proveo je u Tuzli, obav-
ljajući imamske dužnosti u Mejdanskoj i Jalskoj džamiji, uz aktivno 
učešće u radu vjerskih i društvenih institucija.

Doprinos hafiza Damadžića ogleda se i u njegovom angažmanu u 
obrazovnim i organizacionim procesima unutar Islamske zajednice, 
kao i u radu različitih udruženja.

Emir Šečić govorio je o istraživačkom radu vezanom za ovu dvojicu 
alima, s posebnim osvrtom na dokumente iz njihove ostavštine. Izdvo-
jio je zanimljiv primjer testamenta hafiza Damadžića iz 1914. godine, 

koji je, kako je istakao, nastao kao svojevrstan obrazac za pravilno 
sastavljanje oporuke, napisan arebicom i bogat jezikom tog vremena.

U okviru programa obratili su se i predsjednik Tarikatskog centra 
u Bosni i Hercegovini dr. Ćazim Hadžimejlić, dok je Esad Baždalić, 
turbetar iz Travnika, predstavio dio eksponata koji su pripadali šejhu 
hafizu Salih-ef. Suljiću, a danas se čuvaju u Ilhaminom turbetu.

Kolokvij je još jednom potvrdio značaj očuvanja sjećanja na ista-
knute ličnosti koje su svojim djelovanjem obilježile vjerski i društveni 
život ovog prostora.

Promovisana knjiga „Život u pramenu kose“: 
Potresno svjedočanstvo o zločinima u Foči
U organizaciji Magazina za ženu i porodicu „Bosanska Sumejja“ i 

Odjela za brak i porodicu Medžlisa Islamske zajednice Tuzla, u srijedu, 
17. decembra 2025. godine u Centru za mlade Tuzla održana je promo-
cija knjige „Život u pramenu kose“ autorice Emine Grabus.

Knjiga donosi autentično i potresno svjedočanstvo Zehre Murguz, 
rođene Kovačević iz Foče, o zločinima počinjenim nad Bošnjacima 
tokom agresije na Bosnu i Hercegovinu.

Kroz narativ koji prati njen životni put – od djetinjstva i porodič-
nog života do ratnih stradanja – knjiga svjedoči o teškim iskustvima 
koja su započela okupacijom Foče 1992. godine. Posebno je naglašen 
period od aprila do augusta iste godine, obilježen zločinima, progo-
nom i ličnom golgotom koju je autorica svjedočenja preživjela.

Obraćajući se prisutnima, Zehra Murguz govorila je o ličnom isku-
stvu i potrebi da se istina iznosi javno i dostojanstveno.

– Odlučila sam progovoriti u ime onih koji više nisu među nama. 
Naša je obaveza da govorimo, jer svaka neispričana priča ostavlja pro-
stor zaboravu i nekažnjenim zločinima – poručila je Murguz.

Govoreći o svom životnom putu nakon izlaska iz Foče u augustu 
1992. godine, istakla je i svoju dugogodišnju borbu za pravdu, koja je 
rezultirala sudskim procesom protiv počinioca zločina nad njom i 
njenom porodicom.

Autorica knjige Emina Grabus naglasila je da je riječ o svjedočan-
stvu koje nadilazi individualnu priču i govori o stradanju velikog broja 
žena tokom rata.

– Ova knjiga nosi tešku, ali važnu priču žene koja je preživjela zlo-
čin, ali i smogla snage da o njemu govori. To je priča o boli, ali i o 
hrabrosti, dostojanstvu i borbi za istinu – kazala je Grabus.

Istakla je da je proces nastanka knjige bio rezultat međusobnog 
povjerenja i dugih razgovora, tokom kojih je Zehra Murguz odlučila 
podijeliti i najteže dijelove svog iskustva.

Promocija je održana u okviru obilježavanja 25 godina djelova-
nja Magazina „Bosanska Sumejja“, a u ime organizatora prisutnima 
se obratila Amina Đulović. Program je moderirala Elmedina Osmić 
Brzović.

Ovaj događaj još jednom je ukazao na važnost kulture sjećanja i 
svjedočenja, kao i na potrebu očuvanja istine o ratnim stradanjima 
kroz pisanu riječ i javni govor.

Klanjana dženaza Ismet-ef. Avdibašiću
U Tuzli je 29. decembra 2025. godine klanjana dženaza Ismet-ef. 

Avdibašiću, dugogodišnjem imamu Bijele džamije.
Muftija tuzlanski dr. Vahid-ef. Fazlović prenio je porodici i džema-

tlijama taziju reisul-uleme Husein-ef. Kavazovića, istakavši životni i 
misijski doprinos rahmetli imama.

– Okupili smo se s tugom, ali i s ponosom na život i djelo Ismet-ef. 
Avdibašića. Bio je čovjek blizak ljudima, otvoren i principijelan, uvijek 
prisutan u džematu i među vjernicima. Uživao je poštovanje kolega, 
ali i mlađih imama, među kojima su i brojni njegovi učenici. Njegov 
život ostaje trajna pouka o vrijednostima iskrenosti, čestitosti i od-
govornosti – kazao je muftija Fazlović, uputivši dovu da mu Uzvišeni 
podari milost i oprost.

Od rahmetli Ismet-efendije prigodnim riječima oprostili su se i nje-
gov sin Elmedin-ef. Avdibašić, Mustafa-ef. Spahić u ime generacije 
Gazi Husrev-begove medrese, te Edib-ef. Avdić, imam džemata.

Dženaza-namaz predvodio je njegov unuk, hafiz Ahmed-ef. 
Avdibašić.

Ismet-ef. Avdibašić rođen je u Kikačima kod Kalesije, gdje je za-
vršio osnovno obrazovanje, a potom i Gazi Husrev-begovu medresu 
u Sarajevu. Tokom više od četiri decenije rada u Islamskoj zajednici 
obavljao je dužnosti imama, hatiba i muallima u džematima Seljublje 
i Slavinovići.

Obavljao je i funkciju glavnog imama Medžlisa Islamske zajednice 
Kalesija, a radio je i kao nastavnik islamske vjeronauke u Osnovnoj 
školi „Slavinovići“. Najduži dio svoje imamske službe proveo je u dže-
matu Bijele džamije u Slavinovićima, gdje je djelovao 27 godina, osta-
vivši dubok trag u vjerskom i društvenom životu zajednice.

Uspješna akcija darivanja krvi
U Centru za mlade Medžlisa Islamske zajednice Tuzla u utorak, 

30. decembra 2025. godine uspješno je realizovana osamnaesta akcija 
dobrovoljnog darivanja krvi.

Akcija je organizovana u saradnji s Poliklinikom za transfuziologiju 
Univerzitetsko-kliničkog centra Tuzla, a njenu realizaciju koordinirao 
je Mumin-ef. Mumić.

Prema njegovim riječima, akciji se odazvalo 46 davalaca, od kojih 
su 44 uspješno darovala krv, čime je još jednom potvrđena spremnost 
građana i džematlija da učestvuju u humanitarnim aktivnostima i pru-
že podršku zdravstvenom sistemu.

Medžlis Islamske zajednice Tuzla redovno organizuje akcije da-
rivanja krvi dva puta godišnje, koje iz godine u godinu bilježe dobar 
odziv. Ovim akcijama kontinuirano se pridružuju džematlije, građani 
Tuzle, kao i imami s područja Medžlisa, dajući doprinos jačanju svi-
jesti o značaju dobrovoljnog darivanja krvi i solidarnosti u zajednici.

Devetnaesta Večer Kur’ana: Priznanje za 
doprinos izučavanju Kur’ana i islamskih 
nauka uručeno porodici Haušić
U prepunoj Džamiji „Kralj Abdullah“ u Tuzli, u srijedu, 31. decem-

bra 2025. godine, održana je devetnaesta Večer Kur’ana u organizaciji 
Medžlisa Islamske zajednice Tuzla, koja je i ove godine okupila veliki 
broj vjernika i gostiju.

Program je bio ispunjen učenjem odabranih ajeta iz Kur’ana, koje 
su učili hfz. dr. Maid Ibrahimović, Muhamed-ef. Mujkić, Muhamed 
Gagulić i Ömer Mansur Duran, dok su posebnu ljepotu večeri upot-
punili ilahije i kaside u izvedbi tuzlanskih imama, članova hora „Gazi 
Turali-beg“.

Na početku programa prisutnima se obratio glavni imam hafiz 
Ahmed-ef. Huskanović, uputivši riječi dobrodošlice i podsjetivši na 
značaj ove tradicionalne manifestacije, koja već godinama zauzima 
posebno mjesto u vjerskom i društvenom životu Tuzle i šire.

– Noć provedena uz Kur’an, dovu i pokajanje posebna je prilika da 
se približimo Allahu, tražeći oprost za sebe i za sve ljude – poručio je 
hafiz Huskanović.

Centralni dio programa bila je dodjela Priznanja za doprinos izu-
čavanju Kur’ana i islamskih nauka, koje Izvršni odbor Medžlisa Tuzla 
tradicionalno dodjeljuje već šesnaest godina. Ovogodišnje priznanje 
uručeno je porodici Haušić, poznatoj po tome što u njenom okrilju 
djeluju četiri hafiza.

 Priznanje je profesoru Salih-ef. Haušiću uručio muftija tuzlanski 
dr. Vahid-ef. Fazlović, dok je nagradu predao predsjednik Izvršnog 
odbora Medžlisa Tuzla prof. dr. Amir Karić. Titule hafiza u ovoj po-
rodici nose Selma, Zuhra i Abdulah Haušić, kao i njihov unuk Yusuf 
Halilović.

U svom obraćanju, Salih-ef. Haušić podsjetio je na vrijednost 
okupljanja u Allahovim kućama radi učenja i izučavanja Kur’ana, na-
glašavajući da takva okupljanja donose smirenost, milost i Allahovu 
blizinu.

Muftija tuzlanski dr. Vahid-ef. Fazlović u svom obraćanju istakao 
je da Kur’an predstavlja temelj vjere i snažnu vezu između čovjeka i 
njegovog Gospodara.

– Kur’an je Allahovo uže za koje se vjernici drže, izvor snage, upute 
i duhovne postojanosti – kazao je muftija Fazlović, podsjetivši i na 
značaj stalnog učenja Kur’ana i činjenja zikra kao puta ka duhovnom 
čišćenju i jačanju srca.

Poseban doprinos programu dao je i gost iz Turske, muftija Sabri 
Kütükçü, dok je program moderirao hafiz Ahmed-ef. Rahmanović.

Večer Kur’ana još jednom je potvrdila svoju važnost kao događaj 
koji njeguje ljubav prema Kur’anu, jača zajedništvo i podsjeća na te-
meljne vrijednosti vjere, okupljajući vjernike u duhu ibadeta, znanja 
i međusobne povezanosti.

3.2.	AKTIVNOSTI DŽEMATA 
Bijela džamija: Hatmenski ispit kao 
kruna predanog učenja Kur’ana
U Bijeloj džamiji u Slavinovićima održano je svečano polaganje 

hatmenskog ispita, čime je krunisan višemjesečni trud polaznika hal-
ke Kur’ana.

Nakon višemjesečnog intenzivnog učenja Kur’ana, polaznici halke 
Kur’ana džemata Bijele džamije u Slavinovićima uspješno su završi-
li svoje hatme, a tim povodom organizovano je svečano polaganje 
hatmenskog ispita. Ovaj događaj, održan 27. i 28. januara 2025. godine, 
okupio je učesnike, mentore i članove komisije, koji su zajedno svje-
dočili uspjehu ispitanika.

Pod mentorstvom efendije Ediba Avdića i mualima Šejle Avdić i 
Nizame Avdibašić, hatmu je položilo ukupno 43 učesnika. Prvi dan 
ispita, 27. januara, pred komisijom kojom je predsjedavao hafiz Abdu-
llah-ef. Okanović, hatmu je uspješno završilo deset odraslih džematli-
ja i osamnaest polaznika mektepske pouke. Dan kasnije, 28. januara, 
ispit su položile i džematlijke, njih ukupno petnaest, pred hafizom 
Amenom Jusufović.

Prisutnost stručnih članova komisije dodatno je uveličala ovaj sve-
čani trenutak, dajući posebnu težinu trudu i predanosti polaznika. 
Ovaj značajan događaj ne samo da predstavlja individualni uspjeh 
svakog učesnika, već je i veliko priznanje za cijeli džemat, koji kroz 
ovakve aktivnosti pokazuje svoju posvećenost očuvanju i promovisa-
nju islamskih vrijednosti.

Džemat Bijele džamije još jednom je potvrdio da u njegovim re-
dovima postoji velika želja za učenjem i usavršavanjem, a rezultati 
poput ovih najbolja su promocija islamske zajednice. Ovom prilikom 
upućene su čestitke svim polaznicima na njihovom postignuću, uz 
želju da nastave svoj put učenja i širenja znanja o Kur’anu.

Lejletul-berat u Bijeloj džamiji: Noć ibadeta, znanja i zajedništva
U prepunoj Bijeloj džamiji džemata Slavinovići u četvrtak, 13. 

februara 2025. godine vjernici su se okupili kako bi obilježili muba-
rek noć Lejletul-berat – noć oprosta, milosti i ibadeta. Svečanost je 

započela riječima dobrodošlice koje je uputio imam Edib-ef. Avdić, 
a potom nastavljena prelijepim mevludskim programom, koji su 
izveli imami Medžlisa Islamske zajednice Tuzla. Duhovni ugođaj 
upotpunilo je nadahnuto i poučno predavanje glavnog imama hafiza 
Ahmeda-ef. Huskanovića.

Poseban trenutak večeri bio je svečani čin uručenja diploma po-
laznicima mekteba i halki Kur’ana za odrasle. Ukupno 43 muškarca 
i žene uspješno su završili hatmu, pokazujući posvećenost učenju 
Allahove riječi. Njihov trud i istrajnost svijetli su primjer ljubavi pre-
ma znanju i vjeri. Također, zahvalnice su uručene i koordinatorici 
Aktiva žena Šejli Avdić , kao i muallimi Nizami Avdibašić, u znak 
priznanja za njihov predan rad i doprinos u radu halke Kur’ana u 
ovom džematu.

 U znak zahvalnosti za nesebičan rad i trud, članovima džemat-
skog odbora uručene su zahvalnice.

Ova mubarek noć ostavila je neizbrisiv trag u srcima prisutnih, 
podsjećajući nas na važnost zajedništva, znanja i duhovnog uzdiza-
nja. Neka nam Lejletul-berat bude inspiracija za još veću predanost 
vjeri i činjenju dobra, kako danas, tako i u vremenima koja dolaze 

– jedna je od poruka ovog događaja održanog u tuzlanskoj Bijeloj 
džamiji.

Donja Obodnica: Prigodnim programom 
obilježen Lejletul-berat
U mesdžidu Kamenjaši (džemat Donja Obodnica) u četvrtak, 13. 

februara 2025. godine održana je tradicionalna mevludska svečanost 
povodom Lejletul-berata.

Imam Fehim-ef. Gačić obratio se na početku programa i iskazao 
toplu dobrodošlicu prisutnima.

Mevlud su proučili dugogodišnji imami koji su imamsku misiju 
obnašali u džematu Donja Obodnica, a ilahije i kaside su interpre-
tirali polaznici mekteba Iman Gačić i Bilal Gačić.

Predavanje je kazivao Abdullah-ef. Joldić, imam u penziji koji je 
bio na imamskoj službi u ovom tuzlanskom džematu.

 Ovom svečanom prilikom uručena su priznanja i zahvalnice 
imamima koji su službovali u džematu Donja Obodnica za njihov 
nesebični i predani rad kao i angažman u imamsko-hatibskom radu.

Imamsku službu u Donjoj Obodnici obavljali su: Abdullah-ef. 
Joldić, Ibrahim-ef. Saletović, Amir-ef. Saletović, Sanel-ef. Hodžić i 
hfz. Eldar-ef. Ćatibušić.

Današnji imam u džematu efendija Gačić iskazao je zahvalnost 
svim ranijim imamima, dodajući da je ovo jedan od načina da im 

se ukaže pažnja za sve što su činili na imamskom putu u Donjoj 
Obodnici.

Također, uručene su zahvalnice trojici džematlija za njihov do-
prinos džematu. Zahvalnice su uručene Samedu Hodžiću, Semiru 
Salamoviću i Ferdinu Salihoviću.

Bila je ovo prilika i za druženje koje je uslijedilo poslije održanog 
programa.

Džemat Dobrnja: Obilježen Međunarodni 
dan maternjeg jezika
U petak, 21. februara 2025. godine u džematu Dobrnja, rodnom 

mjestu autora prvog rječnika bosanskog jezika Muhameda Hevaija 
Uskufija, bogatim sadržajima obilježen je Međunarodni dan mater-
njeg jezika.

Program obilježavanja započeo je ispred spomen obilježja Muha-
med Hevai Uskufi koje se nalazi u haremu stare džamije u Dobrnji. 
Prisutne je poselamio i dobrodošlicu poželio imam džemata Dobr-
nja hafiz Abdullah-ef. Okanović.

 Pored džematlija obilježavanju Međunarodnog dana maternjeg 
jezika prisustvovali su dugogodišnji imam ovog džemata mr. Ibra-
him-ef. Softić i direktor Osnovne škole “Mramor” Denis Ibrišević 
zajedno sa učenicima i nastavnim osobljem.

Na temu maternjeg jezika govorila je nastavnica bosanskog jezika 
Demira Aličić. Istakla je zašto se obilježava ovaj dan i kako se odno-
siti prema maternjem jeziku. Nastavnica Aličić je ukazala na važnost 
prvog rječnika bosanskog jezika kojeg je sastavio Muhamed Hevai 
Uskufi 1631. godine, a učenici su izveli prigodan program.

Obilježavanje Međunarodnog dana maternjeg jezika nastavljeno 
je u Kulturnom centru Muhamed Hevai Uskufi gdje su učenici po-
dručne škole “Dobrnja” zajedno sa svojim učiteljima i nastavnicima 
izveli dirljiv i poučan program o bosanskom jeziku i domovini.

Poslije zvaničnog dijela programa priređen je zajednički doručak 
za sve učenike područne škole “Dobrnja”, a nastavno osoblje je za-
jedno sa džematlijama nastavilo prigodno druženje. 

 

Grabovica: Promovirana knjiga „Itikaf – poziv na razgovor“
Povodom mubarek noći Lejletul-bedr, u džematu Grabovica u 

nedjelju, 16. marta 2025. godine, upriličena je promocija knjige “Iti-
kaf – poziv na razgovor”, autora Rasim-ef. Hamidovića.

Susret je otvorio imam džemata mr. Dženan-ef. Sinanović, koji je 
prisutne pozdravio i uputio riječi dobrodošlice, naglašavajući zna-
čaj okupljanja u duhovnom ambijentu ramazana. O knjizi je potom 
govorio prof. Emir Šečić, sekretar Instituta za društvena i religijska 
istraživanja, ističući njen jedinstveni doprinos istraživanju islamske 
duhovnosti i prakse itikafa.

Ova knjiga, 33. izdanje Instituta za društvena i religijska istraživa-
nja, predstavlja posebno duhovno i literarno iskustvo autora. Rasim-
ef. Hamidović u knjizi opisuje svoje itikafske dane provedene u deset 
različitih džamija, bilježeći svoja zapažanja o prostorima, ljudima 
i duhovnim trenucima koje je doživio. Pažljivo birajući džamije u 
kojima je provodio posljednje dane mjeseca ramazana, autor je svoj 
itikaf realizovao u džamijama širom Bosne i Hercegovine, Hrvatske, 
Srbije i Crne Gore.

Jedinstvenost knjige ogleda se u tome što na našim prostorima, 
pa ni u drugim muslimanskim sredinama, nije zabilježeno da je neko 
na ovakav način obavljao itikaf i ostavio pisani trag o svom duhov-
nom iskustvu. Autorovo svjedočanstvo o itikafu, njegovim mislima, 

osjećanjima i susretima, čini ovu knjigu inspirativnim vodičem za 
sve koji žele produbiti svoju duhovnu povezanost u ramazanu. 

Prof. Šečić je istakao da knjiga nosi posebnu dimenziju duhovno-
sti, te da se njeno čitanje posebno preporučuje u mubarek danima 
ramazana, kada je traganje za unutrašnjim mirom, kontemplacijom 
i ibadetom najintenzivnije.

Promocija knjige „Itikaf – poziv na razgovor“ u Grabovici nije 
bila samo književni događaj, već i prilika za zajedničko razmišljanje 
o ramazanskim praksama, ličnom duhovnom rastu i vrijednostima 
koje itikaf nosi kroz generacije.

 

 Behram-begova džamija: Večer Kur’ana
Uoči svečanog otvorenja, u nedjelju, 4. maja 2025. godine, u Be-

hram-begovoj džamiji održan je program Večeri Kur’ana, događaj 
koji je okupio brojne vjernike i ljubitelje islamske duhovnosti.

Posebnost ove večeri ogleda se u tome što su učači Kur’ana bili 
učenici bosanskohercegovačkih medresa i Fakulteta islamskih nau-
ka u Sarajevu, čime je program dobio dodatnu simboliku duhovnog 
i obrazovnog kontinuiteta.

Riječima dobrodošlice prisutnima se obratio imam Šarene dža-
mije hafiz Ismail-ef. Fazlović, a potom i direktor Behram-begove 

medrese dr. Admir Muratović, koji je istakao značaj večeri i njenu 
povezanost sa svečanim otvorenjem džamije.

– Neizmjerno sam radostan što večeras zajedno s vama prisu-
stvujem ovom ibadetskom činu učenja i slušanja Kur’ani-kerima, 
što predstavlja uvertiru za svečano otvorenje Atik, Šarene i Behram-
begove džamije u Tuzli. Ovime evociramo i obnavljamo sjećanja na 
Ferhadiju, Arnaudiju i druge džamije, mektebe i sakralne objekte 
porušene tokom rata 1992-1995. godine. Dok su neki rušili, drugi su 
gradili i obnavljali – hvala Allahu dž. š. što nam je dao priliku pri-
padati onima koji grade, obnavljaju i održavaju džamije – kazao je 
dr. Muratović. 

Učači Kur’ana koji su svojim učenjem uljepšali večer bili su: hfz. 
Nail Salkanović (Behram-begova medresa), hfz. Jusuf Šošić (Elči 
Ibrahim-pašina medresa), hfz. Muhamed Vehab (Gazi Husrev-bego-
va medresa), Ahsen Čavak (Karađoz-begova medresa), hfz. Mustafa 
Džakmić (Medresa “Osman-ef. Redžović“), Amin Mujić (Medresa 
“Džemaluddin-ef. Čaušević“), Muhamed Mešić (Medresa “Ibra-
him- ef. Maglajlić”) i Armin Arnautović (Fakultet islamskih nauka 
Sarajevo).

Prisutnima se obratio i Seid-ef. Eminović, rukovodilac Odjela 
za srednje obrazovanje pri Upravi za obrazovanje i nauku Rijaseta 
Islamske zajednice u Bosni i Hercegovini, ističući zadovoljstvo što 

su Uprava, Muftijstvo tuzlansko, Medžlis Tuzla i medrese dio ovog 
značajnog mubareka događaja.

– Pozivam vas da budete aktivni graditelji i sudionici hajra, da se 
taj hajr množi i bude dio vaše sreće na dunjaluku, ali i neizmjerne 
radosti na ahiretu – kazao je Eminović.

Prigodnu poruku prisutnima uputio je i glavni tuzlanski imam 
hafiz Ahmed-ef. Huskanović, naglašavajući zahvalnost i radost po-
vodom otvorenja Behram-begove džamije. Evocirao je sjećanja na 
džematlije i imame koji su obavljali dužnost u ovoj džamiji, posebno 
ističući Hasan-ef. Spahića, koji je ovu dužnost obavljao trideset i 
šest godina.

Program su dodatno obogatili članovi hora Behram-begove me-
drese izvedbama kasida i salavata, čime je večer dobila posebnu 
duhovnu dimenziju. 

 

Proučena tradicionalna dova u džematu Dobrnja
U utorak, 13. maja 2025. godine, prije podne-namaza, u džamiji 

Dobrnja proučena je tradicionalna dova za muškarce. Dovi su prisu-
stvovali glavni imam Medžlisa Islamske zajednice Tuzla hafiz Ahmed-
ef. Huskanović, profesor Behram-begove medrese hafiz Mirnes-ef. 
Spahić, dugogodišnji imam džemata Dobrnja mr. Ibrahim-ef. Softić, 
veliki broj imama Medžlisa Tuzla i Medžlisa Srebrenik, te džematlije 
iz Tuzle i okolnih džemata.

U uvodnoj riječi, imam džemata hafiz Abdullah-ef. Okanović pose-
lamio je prisutne i istakao značaj stoljetne tradicije učenja dova u dže-
matu Dobrnja, podsjećajući i na dvojicu istaknutih velikana rodom 
iz ovog džemata: Šejha Hasan-efendiju i Muhameda Hevai Uskufija.

 
Mevludski program izveli su tuzlanski imami, dok je hafiz Mirnes-

ef. Spahić održao nadahnut vazu-nasihat. Tokom programa, prigod-
nu poruku uputio je i hafiz Ahmed-ef. Huskanović, glavni tuzlanski 
imam. Završnu dovu proučio je mr. Ibrahim-ef. Softić, dugogodišnji 
imam džemata Dobrnja.

U srijedu, 14. maja, u istoj džamiji proučena je i dova za žene. Dovi 
je prisustvovao veći broj vjernica. Program su izvodile džematlijke, 

a ilahije i recitacije izvele su članice mektepskog hora. Hafiza prof. 
Amena Jusufović održala je vazu-nasihat i prisutnim vjernicama upu-
tila niz praktičnih savjeta značajnih za svakodnevni život i vjerski 
angažman.

Dove u Dobrnji dio su ciklusa koji se svake godine održava prvog 
utorka po Rozi-Hidru za muškarce, a sutradan, u srijedu, za žene. Tra-
dicionalno, nakon Dobrnje, dove se održavaju i početkom juna kod 
Turbeta na Taušanu. Zbog toga što se održavaju utorkom, ove dove su 
poznate kao “utorkovače”, a zbog proljetnog perioda kada se održava-
ju, često ih nazivaju i “kišne dove”.

 Solina: Svečano obilježena Nova hidžretska godina
Povodom Nove 1447. hidžretske godine, u džematu Solina u utorak, 

25. juna 2025. godine upriličen je svečani program. Prisutni su imali pri-
liku pratiti sadržajan program koji je, uz izraženu duhovnu dimenziju, 
podsjetio i na značaj hidžre u historijskom i savremenom kontekstu.

Uvodno obraćanje održao je imam džemata Sanel-ef. Hodžić, koji 
je ukazao na važnost kontinuiranog učenja i predanosti vjeri. Istakao 
je da je u protekle tri godine osam džematlija proučilo hatmu, te su im 
ovom prilikom uručene diplome. Također, deset diploma dodijeljeno je 
mektebskim učenicima i džematlijama koji su uspješno završili sufaru.

Programu je prisustvovao i glavni imam Medžlisa Islamske zajednice 
Tuzla hafiz Ahmed-ef. Huskanović koji je u svom obraćanju naglasio 
da savremene društvene okolnosti zahtijevaju ozbiljno promišljanje o 
vlastitoj odgovornosti i ulozi u zajednici.

U nastavku programa nastupio je hor Gazi Turali-beg, dok je preda-
vanje održao profesor kiraeta u Behram-begovoj medresi hafiz Mirnes-
ef. Spahić, koji je govorio o hidžri iz historijske perspektive, ukazujući 
na njene trajne poruke i značaj za muslimane danas.

Na kraju programa djeci koja pohađaju mekteb podijeljeni su pake-
tići, što je izazvalo posebno oduševljenje najmlađih. 

Večer je završena vatrometom, nakon čega je upriličeno druženje u 
ugodnoj džematskoj atmosferi.

 

Tuzlanski džemati podržali obnovu katoličkog groblja
Imami džemata Donja Obodnica i Solina, Fehim-ef. Gačić i Sanel-

ef. Hodžić, posjetili su župu Breške gdje su ovom prilikom donirali 250 
KM za obnovu katoličkog groblja u ovom mjestu. Donacija je uručena 
prakantoru Blašku Jukiću.

Tokom susreta istaknuta je važnost dobrosusjedskih odnosa i među-
sobne podrške među vjerskim zajednicama.

– Dobrosusjedski odnosi i međusobna pomoć temelj su zdravog 
društva. Ovo nije prvi put da pomažemo jedni druge i sigurno nije po-
sljednji – kazao je efendija Hodžić.

Ova gesta potvrđuje da vjerske razlike ne moraju biti prepreka, nego 
mogu predstavljati prostor za izgradnju povjerenja, saradnje i zajednič-
kog djelovanja u korist šire društvene zajednice. 

Riječ je o jednoj u nizu aktivnosti međusobne podrške između župe 
Breške i okolnih tuzlanskih džemata, što dodatno svjedoči o kontinuite-
tu dobrih odnosa i spremnosti na konkretna djela solidarnosti.

Proučena tradicionalna dova na Taušanu
U nedjelju, 24. augusta 2025. godine, u džematu Avdibašići, na mu-

salli dovišta Taušan, održana je tradicionalna dova, okupljajući brojne 
vjernike iz okolnih džemata.

Program je započeo zajedničkim učenjem Jasin-i-šerifa, a u ime 
domaćina okupljenima se obratio mjesni imam mr. Ibrahim-ef. Softić, 
naglašavajući važnost očuvanja ove duhovne tradicije.

Zikr su proučili derviši nakšibendijske tekije „Šejh Ahmed Nuruddin“, 
predvođeni šejhovima Edibom Kravićem i Hasanom Mustafićem, dok 
su mevludski program izveli imami Tuzlanskog medžlisa zajedno sa 
članovima hora „Gazi Turali-beg“.

Vazu-nasihat održao je dr. Esmir Halilović, profesor Islamskog peda-
goškog fakulteta u Zenici, koji je prisutnima prenio nadahnutu poruku, 
nudeći praktične savjete za život u skladu sa islamskim vrijednostima. 

 Prigodnu poruku okupljenima uputio je glavni imam Medžlisa 
Islamske zajednice Tuzla, hafiz Ahmed-ef. Huskanović, ističući značaj 
tradicije i truda uloženog u oživljavanje i očuvanje dovišta Taušan.

Svečano obilježena 25. godišnjica rada Džamije “Kralj Abdullah”
Džemat Džamije „Kralj Abdullah“ u nedjelju, 14. septembra 2025. go-

dine svečano je obilježio 25 godina postojanja. Tim povodom upriličena 

je bogata mevludska svečanost kojoj je prisustvovao veliki broj vjernika, 
a nakon programa organizovano je i zajedničko druženje džematlija.

Mevludski program upotpunili su odlomci iz Kur’ana, ilahije i 
mevludski stihovi, uz nastupe hora Osnovne škole „Novi Grad“ pod 
vodstvom nastavnice islamske vjeronauke Rahime Alibegović, članica 
Mreže mladih Medžlisa Tuzla i džematlija. Atmosfera je bila ispunje-
na dostojanstvom i svečanim duhom, dok su se smjenjivale recitacije 
Kur’ana, kaside i mevludske melodije.

Okupljenim vjernicima prigodnu riječ uputio je glavni imam Med-
žlisa Tuzla hafiz Ahmed-ef. Huskanović, ističući značaj ovog jubileja i 
ulogu džemata i džamije u životu vjernika. Posebne čestitke i poruku 
zajedništva uputio je hafiz dr. Edin-ef. Peštalić, jedan od imama džamije, 
zahvalivši svima koji su pružili podršku u realizaciji brojnih projekata 
i aktivnosti džemata.

Tokom svečanosti, pred duše džematlija koji su preselili, proučena 
je hatma koju su učile džematlijke i džematlije u okviru redovnih halki 
Kur’ana u džamiji.

 Džamija Kralja Abdulaha bin Abdulaziza el-Sauda svečano je otvo-
rena 16. septembra 2000. godine, a izgradnja je počela godinu ranije. 
Sa kapacitetom od oko 3.000 vjernika, uključujući harem, radi se o naj-
prostranijoj džamiji u Medžlisu Tuzla. Adaptirana 2013. godine, danas 
predstavlja centralnu džamiju Muftijstva tuzlanskog.

U proteklom periodu u džamiji su službu imama obavljala četiri hafi-
za, među kojima se posebno ističu hfz. Ahmed-ef. Huskanović, sadašnji 
glavni imam MIZ Tuzla, i hfz. Sabahudin-ef. Skejić. Trenutno u džema-
tu imamsku službu obavljaju hfz. dr. Edin-ef. Peštalić i hfz. Ahmed-ef. 
Rahmanović.

Posebna pažnja u radu džemata posvećuje se djeci i omladini. „Djeca 
su naša budućnost, zato im osiguravamo znanje, duhovnost i sigurno 
okruženje”,  kazao je hfz. Peštalić, dodajući da je ove godine veliki broj 
djece upisao mektepsku pouku. U planu su i dva značajna projekta – 
izgradnja nadstrešnice u haremu džamije te izgradnja islamskog centra 
u neposrednoj blizini.

Poslije programa uslijedilo je druženje džematlija i gostiju, potvrdivši 
da Džamija „Kralj Abdullah“ nije samo centralno mjesto vjerskog okup-
ljanja, već i simbol duhovnosti muslimana u Tuzli.

Večer Kur’ana u džematu Moluhe povodom 30 godina rada
U džematu Moluhe u nedjelju, 26. oktobra 2025. godine, upriličena je 

svečana Večer Kur’ana povodom obilježavanja 30. godišnjice rada ovog 
džemata.

Događaj je okupio brojne vjernike, imame i goste, koji su u ozrač-
ju duhovnosti i zajedništva prisustvovali sadržajnom i nadahnutom 
programu. Riječi dobrodošlice uputio je imam džemata Memsudin-ef. 
Gobeljić, nakon čega su uslijedila učenja odabranih kur’anskih ajeta 
koje su proučili Mumin-ef. Mumić, Nihad-ef. Ibrišević i Muhamed Ga-
gulić. Programu je prisustvovao i glavni imam Medžlisa Islamske zajed-
nice Tuzla hafiz Ahmed-ef. Huskanović.

Svečanu atmosferu dodatno su obogatili nastupi horova „Gazi Tura-
li-beg“, džemata Moluhe i džemata Mihatovići, čije su izvedbe ilahija i 
kasida unijele posebnu toplinu i duhovni ugođaj.

Centralni dio programa obilježilo je inspirativno predavanje dr. sc. 
Admir-ef. Muratovića, direktora Behram-begove medrese, koji je pod-
sjetio na neprolazni značaj Kur’ana kao izvora snage, upute i duhovnog 
oslonca u životu vjernika.

Večer Kur’ana u Moluhama bila je snažno svjedočanstvo vjere, za-
jedništva i kontinuiteta djelovanja ovog džemata, koji već tri decenije 
njeguje vrijednosti islama, tradicije i međusobne povezanosti svojih 
članova.

 

Amber-hatun džamija: Održano predavanje i dodijeljene stipendije
U četvrtak, 30. oktobra 2025. godine, u Centru za mlade tuzlanskog 

džemata Amber-hatun džamije održano je predavanje na temu “Kako 
zaustaviti stres i depresiju, ‘ubice’ 21. stoljeća?”, u organizaciji džemata 
i Mreže mladih Muftijstva tuzlanskog. Predavanje je održao prof. dr. 

Redžo Čaušević, koji je govorio o savremenim izazovima mentalnog 
zdravlja te načinima kako ih prepoznati, razumjeti i prevazići kroz 
duhovni i društveni angažman.

Profesor Čaušević istakao je važnost razvijanja pozitivnih osobina 
i unutrašnje snage kao najsnažnije zaštite protiv stresa i depresije. 
Naglasio je psihološke faktore koji utiču na uspješnost, među kojima 
su zadovoljstvo, motivacija, emocionalna kompetentnost, otpornost 
na stres, stav prema promjenama, posvećenost radu i percepcija oso-
bina lidera.

Posebnu vrijednost događaju dala je dodjela stipendija za 17 stu-
denata, učenika i polaznika mekteba, u okviru inicijative džemata 
Amber-hatun o osnivanju Fonda “Prof. dr. Almir Šestan”.

Dr. sc. Almir Šestan, koji je preselio na ahiret u martu ove godine, 
bio je dugogodišnji profesor na Prirodno-matematičkom fakultetu 
Univerziteta u Tuzli. Njegov stručni i ljudski doprinos ostaje u sjećanju 
brojnih generacija studenata, kolega i prijatelja koji su imali privilegiju 
učiti od njega i dijeliti s njim znanje, inspiraciju i ljudsku toplinu.

 – To je osoba koja nas je zadužila. Gospodar svjetova nam je dao 
da to uvidimo i shvatimo, da osnujemo fond iz kojeg ćemo, ovo je prvi 
put, ali i u narednim godinama davati stipendije našim učenicima, 
studentima i mekteblijama. Nadamo se, ako Bog da, da će sevapi ovog 
čina doći do našeg brata Almira, a i nas podučiti da ono što ostaje iza 
čovjeka jesu njegova dobra djela – kazao je hafiz dr. Saudin Gobeljić, 
imam Amber-hatun džamije.

Veče je tako objedinjavalo edukaciju, duhovni razvoj i konkretnu 
podršku mladim ljudima, čime je Amber-hatun džamija još jednom 
potvrdila svoju posvećenost zajednici i omladini.

Donja Obodnica: Upriličen mevludski program povodom završetka 
radova u haremu džamije

U džematu Donja Obodnica u subotu, 8. novembra 2025. godine, 
upriličen je mevludski program povodom završetka radova u haremu 
džamije.

Program je otvoren učenjem ašereta koje je proučio polaznik 
mektepske pouke Ahmed Djedović, dok je ilahiju izveo Tarik Saleto-
vić. Mevludski program izveli su imami Medžlisa Islamske zajedni-
ce Tuzla, a prisutnima se na početku obratio imam džemata El-Nur 
Mehmedović, uputivši riječi dobrodošlice.

Prigodno predavanje održao je dr. hfz. Edin-ef. Peštalić, imam Dža-
mije „Kralj Abdullah“, koji je govorio o značenju sure El-‘Asr i njenim 
univerzalnim porukama. U svom obraćanju posebno je naglasio vri-
jednosti iskrenosti, čistoće srca i požrtvovanosti kao temelja vjernič-
kog života.

U završnom dijelu programa iskazana je zahvalnost vakifima koji 
su podržali radove i razvoj džemata. Tom prilikom uručeno je četrde-
set vakufnama i zahvalnica.

Nakon programa, druženje je nastavljeno u mektebu Kamenjaši, 
gdje je Aktiv žena džemata pripremio zakusku za prisutne, čime je 
ovaj događaj dodatno upotpunjen u duhu zajedništva i međusobnog 
uvažavanja.

Promovisana knjiga Hifz Kur’ana 
u Bosni i Hercegovini i Sandžaku (1984–2021)
U Džamiji „Kralj Abdullah“ u Tuzli u utorak, 30. decembra 2025. 

godine upriličena je promocija knjige „Hifz Kur’ana u Bosni i Herce-
govini i Sandžaku (1984–2021)“, autora hafiza dr. Maida Ibrahimovića.

U ime domaćina, prisutnima se obratio glavni imam hafiz Ahmed-
ef. Huskanović, naglasivši značaj ovog djela za razumijevanje kon-
tinuiteta i razvoja hifza na našim prostorima. O knjizi su govorili i 
hafiz dr. Edin-ef. Peštalić, kao i sam autor, koji je predstavio motive i 
istraživački proces koji stoji iza ovog vrijednog izdanja.

Riječ je o naučnoj studiji koja donosi sveobuhvatan uvid u razvoj 
hifza u Bosni i Hercegovini i Sandžaku tokom posljednje četiri de-
cenije, s posebnim fokusom na izazove, institucionalni napredak i 
ulogu učenja Kur’ana napamet u očuvanju vjerskog identiteta. Djelo 
je objavljeno u izdanju Izdavačkog centra Rijaseta Islamske zajednice 
u Bosni i Hercegovini „El-Kalem“, a nastalo je kao rezultat dugogodiš-
njeg predanog istraživačkog rada autora.

Knjiga predstavlja vrijedan doprinos proučavanju islamske tradi-
cije i kulturne baštine Bošnjaka, ali i korisno štivo za sve koji su na 
bilo koji način uključeni u proces hifza – od učenika i studenata, do 
muallima i istraživača.

3.3.	 IZ NAŠIH MEKTEBA 
Mekteb Solina: Posjeta mektebu Ćehaje
U nedjelju, 16. februara 2025. godine, polaznici mekteba Solina, 

predvođeni muallimom Sanel-ef. Hodžićem, posjetili su mekteb Će-
haje u okviru Medžlisa Islamske zajednice Srebrenik.

Domaćin Jasmin-ef. Begunić, zajedno sa svojim mektepskim 
đacima, srdačno je dočekao goste, uputio riječi tople dobrodošlice 
i predstavio rad mekteba, ističući njegov uspješan rad i rezultate. 
Mekteb Ćehaje jedan je od najistaknutijih mekteba u Medžlisu Sre-
brenik, a Jasmin-ef. Begunić je 2021. godine primio priznanje Muf-
tijstva tuzlanskog „Redžep-ef. Muminhodžić“ za postignute izvrsne 
rezultate u mektepskoj pouci.

– Povod za našu posjetu bio je ukazati poštovanje ovom vrijed-

nom muallimu i njegovim učenicima, te razmijeniti iskustva i dobre 
prakse koje mogu doprinijeti kvalitetnijem izvođenju mektepske 
nastave – rekao je efendija Hodžić.

Nakon zvaničnog dijela posjete, upriličeno je zajedničko druže-
nje učenika, tokom kojeg su djeca imala priliku upoznati se, razmi-
jeniti iskustva i družiti u prijateljskom i duhovnom ozračju.

Na kraju susreta, domaćini su pozvani na uzvratnu posjetu dže-
matu i mektebu Solina, čime je najavljena dalja saradnja i njegova-
nje dobrih međudžematskih odnosa.

Ova posjeta još jednom je potvrdila važnost međusobne raz-
mjene iskustava među muallimima i mektepskim zajednicama, s 
ciljem unapređenja mektepske pouke i jačanja veza među mladim 
naraštajima.

Ramazanska radost u Miladijama: 
Iftar koji je spojio više od 100 mališana
U prelijepom ambijentu džamije u Miladijama, u nedjelju nave-

čer, organizovan je iftar koji je okupio više od 100 mališana iz mek-
teba Irac i mekteba džamije Miladije, a povod je bila mubarek noć 
Lejletul-bedr, jedna od najsvjetlijih noći u historiji islama.

Dječija graja, smijeh i ozarena lica ispunila su džamijski prostor, 
unoseći posebnu toplinu i radost koju može donijeti samo iskren 
osmijeh mališana. Stariji prisutni, koji su pomogli u organizaciji, sa 
zadovoljstvom su posmatrali ovaj prizor, pazeći da sve protekne u 
najboljem redu.

 Za uspješnu organizaciju iftara zaslužni su muallima Nermina 
Berbić, koja već 16 godina s ljubavlju podučava djecu, te efendija 
Seid Mujagić, čija energija i odnos s djecom posebno plijene pažnju. 
Njegov autoritet dolazi iz srca – djeca ga ne samo poštuju, već ga i 
iskreno vole, što se osjetilo u svakom trenutku iftara.

Posebna zahvala upućena je i doktoru Baliću, koji je obezbijedio 
iftare za svu prisutnu djecu, omogućivši im da osjete ljepotu zajed-
ničkog ramazanskog okupljanja.

Nakon iftara, upriličen je akšam-namaz, a potom su mališani iz 
mekteba Irac priredili svoj prvi javni program, ispunjen recitacijama 

i izvedbama koje su raznježile prisutne roditelje. Njihove izvedbe 
izmamile su osmijehe, a i poneku suzu radosnicu, potvrđujući da 
ramazanska radost, zajedništvo i duhovno odrastanje idu ruku pod 
ruku.

Ovaj iftar još jednom je pokazao kako džamija može biti mjesto 
gdje se djeca uče vjeri, zajedništvu i ljepoti ramazanskih vrijednosti, 
stvarajući uspomene koje će pamtiti cijeli život.

 

Takmičenje “O Kur’anu znam”
U nedjelju, 23. marta 2025. godine u Centru za mlade Medžlis 

Islamske zajednice Tuzla organizirao je takmičenje “O Kur’anu 
znam” za polaznike tuzlanskih mekteba.

Takmičenje je otvorio glavni imam hafiz Ahmed-ef. Huskanović.

 Učešće na takmičenju, koje se tradicionalno organizuje u muba-
rek mjesecu ramazanu u kojem je i počela objava Kur’ana Časnog, 
uzela su 32 takmičara koja su pokazala izuzetno visok nivo znanja.

Najbolje rezultate na ovom takmičenju su ostvarili:
1.Bakir Škripić, mekteb Bijela džamija- 59,75 bodova,
2. Senada Mumić, mekteb Hadžijska džamija – 59,60 bodova,

3. Dželila Garagić, mekteb Sepetari – 59,50 bodova,
3. Mahir Malkočević, mekteb Lipnica- 59,50 bodova,
5. Emir Galešić, mekteb Irac – 59,20 bodova,
6. Elia Bajrić, mekteb Pasci – 58,50 bodova,
6. Esma Halilović, mekteb Amber-hatun džamija – 58,50 bodova,
8. Harun Iljazović, mekteb Mramor – 58 bodova,
8. Belkisa Ribić, mekteb Miladije – 58 bodova,
8. Merjem Ibrišević, mekteb Džamija “Kralj Abdullah” – 58 

bodova.

Održano mektepsko takmičenje: Najuspješnije ekipe mekteba 
Solina, Džamija “Kralj Abdullah” i Sepetari
U nedjelju, 27. aprila 2025. godine, u Behram-begovoj medresi, 

Služba za vjerske i odgojno-obrazovne poslove Medžlisa Islamske za-
jednice Tuzla organizovala je tradicionalno mektepsko takmičenje za 
polaznike mektepske pouke.

Takmičenje je svečano otvorio i prisutnim se obratio glavni tuzlan-
ski imam hafiz Ahmed-ef. Huskanović, koji je takmičarima poželio 
uspjeh, mnogo korisnog znanja i kvalitetne rezultate.

Na ovogodišnjem takmičenju učestvovalo je 187 polaznika iz 35 
tuzlanskih mekteba, a takmičenje je organizovano u dvije kategorije 
– test općeg znanja i kiraet, i to u tri nivoa.

Najbolji rezultati u testu općeg znanja:

Prvi nivo:
1.	 Adian Djedović – mekteb Šići 
2.	 Amna Breković – mekteb Lipnica 
3.	 Merjem Muhamedbegović – mekteb Bijela džamija 

Drugi nivo:
1.	 Merjem Ibišević – mekteb Džamija “Kralj Abdullah” 
2.	 Mahir Malkočević – mekteb Lipnica 
3.	 Ismail Hasanović – mekteb Sepetari 

Treći nivo:
1.	 Aldina Arifović – mekteb Solina 
2.	 Dželila Garagić – mekteb Sepetari 
3.	 Muhamed Selimović – mekteb Brčanska Malta 

Najbolji rezultati u kategoriji kiraet:

Prvi nivo:
1.	 Harun Korajkić – mekteb Sepetari 
2.	 Davud Brković – mekteb Lipnica 
3.	 Hamza Mujagić – mekteb Miladije 
4.	 Iman Gačić – mekteb Donja Obodnica 

Drugi nivo:
1.	 Ahmed Djedović – mekteb Donja Obodnica 
2.	 Zejneb Mehmedović – mekteb Krojčica 
3.	 Adnan Gobeljić – mekteb Amber-hatun džamija 

Treći nivo:
1.	 Amina Hodžić – mekteb Solina 
2.	 Benjamin Jašić – mekteb džamije Tevba 
3.	 Emin Čikarić – mekteb Miladije 

Na osnovu ukupnih rezultata u svim kategorijama, proglašeni su i 
najuspješniji mektebi za mektepsku godinu 2024/2025. U ukupnom 
zbiru bodova:

•	 Prvo mjesto osvojila je ekipa mekteba Solina 
•	 Drugo mjesto zauzeo je mekteb Džamije “Kralj Abdullah” 
•	 Treće mjesto pripalo je takmičarima mekteba Sepetari 
Ovo takmičenje ne samo da mjeri znanje i vještine polaznika, već 

i jača zajedništvo među tuzlanskim džematima, motivišući mlade da 
kroz učenje Kur’ana i islamske pouke razvijaju duhovnost, disciplinu 
i osjećaj pripadnosti zajednici.

Mektepska likovna radionica okupila mlade umjetnike
U subotu, 17. maja 2025. godine, u prostorijama Hadžijske džamije 

u Tuzli održana je likovna radionica za polaznike tuzlanskih mekteba, 
u okviru programa obilježavanja Dana džamija koje organizuje Med-
žlis Islamske zajednice Tuzla.

Domaćin i organizator radionice, imam Hadžijske džamije Mu-
min-ef. Mumić, uputio je prigodne riječi dobrodošlice, ističući važ-
nost kreativnog povezivanja djece s tradicijom i kulturnom baštinom 
džamija. Radionicu je vodio istaknuti likovni umjetnik prof. Fikret 
Jahić Vršanin, pružajući mladim polaznicima stručne smjernice i 
inspiraciju.

Učešće su uzeli polaznici tuzlanskih mekteba i učenici osnovnih 
škola. Tokom radionice nastalo je oko 30 likovnih radova, pri čemu su 

se mnogi učesnici odlučili za motive bosanskohercegovačkih džamija, 
prateći temu radionice i ističući ljepotu islamske arhitekture u našoj 
zemlji.

Ova kreativna aktivnost još jednom je pokazala kako umjetnost 
i mektepska pouka mogu ići ruku pod ruku, jačajući ljubav mladih 
prema vjeri, tradiciji i kulturnoj baštini Bosne i Hercegovine.

Sportski susreti polaznika mekteba Muftijstva tuzlanskog: 
Najviše pobjeda imala ekipa Medžlisa IZ Tuzla
U subotu, 24. maja 2025. godine, na lokalitetu Mektepskog centra u 

Dubnici održana je finalna završnica Sportskih susreta polaznika mek-
tepske pouke Muftijstva tuzlanskog.

Prisutnim mekteblijama su se obratili Muharem-ef. Mešanović, glavni 
imam Medžlisa IZ Kalesija, u svojstvu domaćina, koji je uputio riječi do-
brodošlice, te dr. Mensur-ef. Husić, rukovodilac Službe za vjerske poslo-
ve i obrazovanje Muftijstva tuzlanskog. Dr. Husić je izrazio zadovoljstvo 
uspješnom mektepskom godinom koja se privodila kraju i poželio pola-
znicima uspjeh u sportskim nadmetanjima, proglasivši susrete otvorenim.

Program je uključivao fudbalske i odbojkaške utakmice, kao i pojedi-
načna takmičenja u stonom tenisu i šahu.

Fudbal
Pravo učešća ostvarile su ekipe medžlisa: Kalesija, Gradačac, Srebre-

nik, Puračić, Čelić, Bratunac, Srebrenica i Brčko. Nakon grupne faze, po-
lufinalnih i finalnih utakmica, plasman je bio sljedeći:

1.	 Kalesija 
2.	 Brčko 
3.	 Gradačac 
Za najboljeg igrača turnira proglašen je Hatab Oklopčić (Brčko), a za 

najboljeg golmana Anes Mehanović (Kalesija).
Odbojka
Takmičenje u odbojci igralo se po liga sistemu, a učestvovalo je pet eki-

pa: Srebrenik, Banovići, Zvornik, Tuzla i Kladanj. Najviše pobjeda ostvarila 
je ekipa Medžlisa IZ Tuzla, a plasman je bio:

1.	 Tuzla 
2.	 Kladanj 
3.	 Banovići 
Za najbolju igračicu proglašena je Aiša Suljić (Tuzla).
Stoni tenis
Takmičili su se predstavnici medžlisa: Srebrenik, Puračić, Janja, Tuzla, 

Gradačac i Brčko. Rezultati:
1.	 Tuzla – Ervin Fazlić 
2.	 Puračić – Harun Mejrić 
3.	 Srebrenik – Irfan Junuzović 
Šah
U šahu su se takmičili predstavnici medžlisa: Srebrenik, Gradačac, Tu-

zla, Puračić, Zvornik, Bratunac i Brčko. Plasman:
1.	 Zvornik – Zejd Salkanović 
2.	 Gradačac – Ajnur Imširović 
3.	 Tuzla – Adin Mandžuka 

Nakon završetka svih nadmetanja uslijedilo je proglašenje pobjednika, 
a medalje, diplome i pehari uručeni su pobjedničkim ekipama i pojedin-
cima. Sportski susreti su održani u okviru kulturno-vjerske manifestacije 
“Dani Hasana Kaimije”.

Takmičenje mujezina tuzlanskih mekteba
U četvrtak, 29. maja 2025. godine, u Hadžijskoj džamiji u Tuzli održano 

je tradicionalno mektepsko takmičenje mujezina, koje je okupilo deset 
mladih učesnika iz tuzlanskih mekteba.

Imam Hadžijske džamije, Mumin-ef. Mumić, na početku takmičenja 
uputio je riječi dobrodošlice i takmičarima poželio uspjeh, naglašavajući 
značaj usavršavanja vještine ezana i očuvanja islamske tradicije.

Tokom takmičenja, učesnike je ocjenjivala stručna komisija u sastavu: 
Sadif-ef. Mahmutović i Nihad-ef. Ibrišević. Komisija je pažljivo pratila in-
terpretaciju, melodiju, dikciju i preciznost svakog mujezina, ističući trud 
i zalaganje svih učesnika.

Najbolje plasmane ostvarili su:
Ahmed Djedović – mekteb Donja Obodnica, 
Hamza Saletović – mekteb Mihatovići i
Sejad Ramić – mekteb Miladije. 
Takmičenje je još jednom pokazalo bogat talenat i predanost mladih 

polaznika mekteba, kao i važnost njegovanja ezana kao simbola islamske 
tradicije u Tuzli i šire.

 

Otvorena izložba likovnih radova mektepskih polaznika
U galeriji Bosanskog kulturnog centra u Tuzli, u subotu 31. maja 2025. 

godine, svečano je otvorena izložba likovnih radova nastalih na radionici 
organizovanoj povodom Dana džamija.

Ova radionica održana je sredinom maja u Hadžijskoj džamiji, u sklo-
pu programa obilježavanja Dana džamija, a organizovao ju je Medžlis 
Islamske zajednice Tuzla. Učestvovali su polaznici tuzlanskih mekteba 
i učenici osnovnih škola, koji su kroz likovno izražavanje imali priliku 
pokazati svoje viđenje ljepote i značaja bosanskohercegovačkih džamija.

Tokom radionice, koju je vodio prof. Fikret Jahić Vršanin, nastalo je 
oko 30 radova. Većina mladih autora inspiraciju je pronašla upravo u mo-
tivima tradicionalne islamske arhitekture i prepoznatljivim džamijama 
širom Bosne i Hercegovine.

Izložbu je otvorio i čestitke učesnicima i pobjednicima uputio glavni 
imam hafiz Ahmed-ef. Huskanović.

Stručna komisija u sastavu: Fikret Ibičić (predsjednik), Aid Mešanović 
(član) i Fikret Jahić (član), donijela je odluku o tri najbolja rada. Nagra-
đene su:

1. Iman Efendić, Osnovna škola „Pazar“,
2. Sara Brzović, mekteb Amber-hatun džamije i
3. Naida Nuhanović, mekteb Hadžijske džamije.

Nagrade i priznanja pobjednicama su uručene tokom Mektepsko-vje-
ronaučne akademije, u sklopu svečanog programa.

Održani završni mektepski ispiti u Tuzli
Posljednjeg vikenda mjeseca maja u tuzlanskim mektebima održani 

su završni ispiti za polaznike mektepske pouke.
Imenovane komisije ispitale su učenike i utvrdile nivo znanja koji su 

stekli tokom protekle mektepske godine. Polaznici su pokazali zavidan 
nivo znanja, a ispiti su protekli u lijepoj i svečanoj atmosferi.

U većini mekteba, nakon ispita, upriličena su i zajednička druženja za 
sve prisutne, što je dodatno osnažilo osjećaj zajedništva među učenicima, 
roditeljima i muallimima i muallimama. 

Mektepsko-vjeronaučna akademija: 
Smotra znanja, truda i dobrih rezultata
Medžlis Islamske zajednice Tuzla je u subotu, 31. maja 2025. godine 

ispratio još jednu mektepsku i školsku godinu svečanom akademijom 
upriličenom u Velikoj sali Bosanskog kulturnog centra.

Već jedanaest godina se na svečan i posebno osmišljen način ispraća 
mektepska godina, dijeli radost postignutih rezultata i prezentira ono što 
se naučilo u mektebu i na časovima islamske vjeronauke.

Radost završetka mektepske i školske godine i postignutih uspjeha 
sa polaznicima mekteba i učenicima tuzlanskih škola podijelili su ruko-
vodilac Odjela za vjeronauku u Upravi za obrazovanje i nauku Rijaseta 
Islamske zajednice u Bosni i Hercegovini dr. Nezir Halilović, rukovodilac 
Službe za vjerske poslove i obrazovanje Muftijstva tuzlanskog dr. Mensur 
Husić, glavni imam Medžlisa Islamske zajednice Tuzla hafiz Ahmed-ef. 
Huskanović, predsjednik Izvršnog odbora Medžlisa Islamske zajednice 
Tuzla prof. dr. Amir-ef. Karić, glavni imami, imami, muallimi, muallime, 
vjeroučitelji, vjeroučiteljice, roditelji i dragi gosti.

Poučan i emotivan program satkan od milozvučnih učenja odlomaka 
Kur’ana, izvedbi ilahija, igrokaza i drugih sadržaja držao je pažnju posje-
tilaca do njenog kraja, a oni nisu štedili dlanove i aplauze da nagrade sav 
uloženih trud učesnika programa i njihovih mentora.

Ovogodišnja akademija nosila je moto “Zdravlje je kruna na glavi koju 
vide samo bolesni”.

Tokom akademije uručena su priznanja i nagrade za polaznike, mu-
allime i muallime koji su postigli najbolje rezultate na ovogodišnjem 
mektepskom takmičenju, najredovnije polaznike mekteba, za učenike 
osnovnih i srednjih škola koji su bili najbolji na gradskom takmičenju iz 
islamske vjeronauke, kao i njihovim nastavnicima i profesorima.

Nagrađeni su i najredovniji polaznici tuzlanskih mekteba, polazanici 
koji su bili najbolji na takmičenju iz poznavanja životopisa Muhammeda 
a.s., takmičenju mektepskih mujezina i likovnoj radionici povodom Dana 
džamija. 

Priznanja i nagrade uručili su rukovodilac dr. Nezir Halilović, ruko-
vodilac Mensur Husić, predsjednik Medžlisa prof. dr. Amir Karić i glavni 
imam hafiz Ahmed-ef. Huskanović.

Čestitke najboljima je uputio glavni imam hafiz Huskanović. Zahvalio 
se svima koji su učestvovali i doprinijeli uspješnom procesu izvođenja 
mektepske nastave i nastave vjeronauke. 

Izaslanik Muftije tuzlanskog dr. Husić je kazao da se na ovom događaju 
ukazuje na važnost učenja, truda i zalaganja kao osnovnih vrijednosti 
našeg odgoja i obrazovanja.

-Polaznici mekteba i islamske vjeronauke su danas uputili tako važne 
poruke. Uputili su nam poruke iz sfere naše vjere, odgoja, obrazovanja, 
kulture i tradicije. Pokazali su šarenilo talenata i nadarenosti, kazao je dr. 
Husić.

-Prva objava došla je s imperativom uči i tu je naglašena vrijednost 
učenja. Nije rečeno radi, trudi se, nije rečeno moli se, nego je rečeno uči. 
Oni koji uče, oni će spoznavati, napredovati, dobijati mudrost, oni će se 
truditi, raditi i imati dobar spomen na ovom svijetu, dodao je, uz čestitku 
roditeljima, imamima, muallimima, vjeroučiteljima i svima koji su ovoj 
djeci podrška na putu uspjeha koje postižu.

Rukovodilac Odjela za vjeronauku u Upravi za obrazovanje i nauku 
Rijaseta Islamske zajednice u Bosni i Hercegovini dr. Nezir Halilović je u 
svom obraćanju kazao da mu je ovaj događaj pomogao da pronađe tačku 
nacionalnog ponosa, a to su ova djeca koja žele da uče o Allahovoj vjeri.

-Kao što svaka voćka ima plodove, tako i naše džamije i naše škole 
imaju svoje plodove. Na ovom sajmu, svjedočimo šta su to proizveli naši 
mektebi, naše džamije i škole. Ova manifestacija je lijep pokazatelj kako 
vjera daje lijepe plodove, kako vjera u konačnici sluti jednu lijepu buduć-
nost na koju svi možemo biti ponosni, kazao je.

Kao i ranijih godina, Fondacija „Nurdin Gobeljić“ koja je ustanovljena 
s ciljem podrške učenicima, a koja ujedno na ovaj način njeguje sjećanje 
na učenika Behram-begove medrese, rahmetli Nurdina Gobeljića, nagra-
dila je polaznike mekteba koji su postigli najbolje u svim takmičarskim 
kategorijama. Nagrade u ime Fondacije je uručio Memsudin-ef. Gobeljić.

Program akademije obuhvatio je i sjećanja na genocid nad Bošnjaci-
ma, podsjećanje na Dan bijelih traka, ali i dove za šehide naše domovine, 
kao i za narod Palestine i njihove šehide.

Svi učesnici programa su u znak sjećanja na početak kampanje se-
gregacije, etničkog čišćenja i stradanja Bošnjaka Prijedora, koji je bio na 
današnji dan, nosili bijele trake.

Izlet polaznika mekteba Šehidske džamije: Učenje i radost u zagrljaju 
prirode

U nedjelju, 29. juna 2025. godine, polaznici ljetnog mekteba Šehid-
ske džamije proveli su nezaboravan dan u prirodnom parku PPG Jelen. 
Okruženi zelenilom i svježim zrakom, mališani su s oduševljenjem hranili 

jelene, istraživali prirodu i učili o njenim blagodatima koje nam je darovao 
Allah, dž.š.

Pod vodstvom muallima Eldin-ef. Mehmedovića, djeca su kroz razgo-
vor i praktične primjere učila o ajetima u Kur’anu u kojima se spominju 
životinje kao znakovi Allahove moći i mudrosti. Posebno su istaknuta 
druga stvorenja koja svjedoče o savršenstvu Božijeg stvaranja, potičući 
mlade da prirodu doživljavaju s poštovanjem i zahvalnošću.

Ovaj izlet pokazao je kako se učenje o vjeri može uspješno povezati s 
neposrednim iskustvom, razvijajući u djeci ljubav prema prirodi i svijest 
o važnosti očuvanja Božijih blagodati. Bio je to dan ispunjen radošću, dru-
ženjem i učenjem – pravi primjer kako obrazovanje u mektebu nadilazi 
zidove učionice i postaje životno iskustvo.

Radionica “Majkama i djeci Srebrenice s 
ljubavlju”: Kreativnost, sjećanje i empatija
U četvrtak, 10. jula 2025. godine, polaznici mekteba Šehidske džamije 

posjetili su Predškolsku ustanovu “Aladin”, gdje je održana posebna radi-
onica pod nazivom “Majkama i djeci Srebrenice s ljubavlju”, posvećena 
sjećanju na Genocid u Srebrenici.

Tokom ove emotivne i edukativne aktivnosti, djeca i učitelji zajedno 
su izrađivali prepoznatljive cvjetove Srebrenice, simbole sjećanja, koji su 
potom podijeljeni prolaznicima kao poruka mira i nade. Na drvoredu su 
postavljeni dječji crteži i poruke majkama Srebrenice, dodatno naglaša-
vajući važnost empatije i zajedništva već od najranije dobi.

Cilj radionice bio je njegovanje kulture sjećanja, poticanje zajednič-
kog učenja i razvoj empatije kroz kreativni rad. U toploj i dostojanstvenoj 
atmosferi, mališani su pokazali kako se sjećanje može očuvati ljubavlju, 
solidarnošću i brigom za druge.

Ova aktivnost još jednom je podsjetila na važnost čuvanja istine i oda-
vanja počasti nevinim žrtvama, uz poruku da se tragedije poput ove više 
nikada i nigdje ne ponove. Bio je to dan koji je spajao edukaciju, emociju 
i kreativnost, ostavljajući dubok trag u srcima najmlađih.

Posjete tuzlanskim mektebima: Podrška 
kvalitetu mektepske pouke 
U subotu, 11. oktobra 2025. godine, mektebe na području Medžlis 

Islamske zajednice Tuzla posjetili su Vahid-ef. Fazlović i Mensur-ef. Husić.
U njihovoj pratnji bili su Ahmed-ef. Huskanović i Esmir Hasanović.
Tokom posjete praćeni su časovi mektepske pouke u džematima 

Slavinovići Centar, Krojčica, Solina, Irac i Sjenjak. Nastavu su realizirali 

muallimi hfz. Eldar-ef. Ćatibušić, Muhamed-ef. Mehmedović i Fehim-ef. 
Gačić, te muallime Nermina Berbić i Amina Fazlović.

 Tokom obilaska posebno je istaknut kvalitet rada s djecom, njihovo 
znanje i angažman, kao i posvećenost muallima u realizaciji mektepske 
pouke. Pohvaljena je i organizacija nastave, uz naglasak na važnost kon-
tinuiranog unapređenja odgojno-obrazovnog rada u mektebima.

Ovakve posjete predstavljaju vid podrške i podsticaja daljem razvoju 
mektepske pouke, kao jednog od temeljnih segmenata odgoja i obrazo-
vanja u okviru Islamske zajednice.

Kviz “O Poslaniku znam” okupio polaznike tuzlanskih mekteba
U nedjelju, 19. oktobra 2025. godine, u Tuzli je održan kviz pod nazi-

vom „O Poslaniku znam“, namijenjen polaznicima tuzlanskih mekteba, 
s ciljem provjere i jačanja znanja o životu i poslanstvu Muhammeda, a.s.

Na kvizu je učestvovalo 26 polaznika, koji su pokazali izuzetno znanje, 
ali i interes za dublje razumijevanje vjerskih sadržaja. Takmičari su odgo-
varali na pitanja iz Kur’ana, hadisa i života Poslanika, a stručna komisija 
ocjenjivala je tačnost odgovora i razumijevanje obrađenih tema.

Najbolje rezultate postigli su:
1.	 Bakir Škripić (Bijela džamija) 
2.	 Muhammed Selimović (Behram-begova džamija) 

3.	 Amina Škripić (Amber-hatun džamija) 
4.	 Merjem Ibišević (Džamija „Kralj Abdullah“) 
5.	 Zara Hajdarbegović (mekteb Irac) 
Organizatori ističu da je kviz bio prilika da se kroz igru i takmičenje do-

datno motivišu djeca na učenje o Poslaniku, a učenici su sa zadovoljstvom 
isticali kako ovakve aktivnosti čine mektepsku nastavu zanimljivijom i 
inspirativnijom.

4.	PREGLED MANIFESTACIJA 
KROZ PLAKATE

5. HUTBE

Bajramska hutba reisul-uleme dr. Husein-ef. Kavazovića
Zahvala pripada Allahu, Stvoritelju svih svjetova, Vladaru Sudnjega 

dana.
Iz ničega On stvara šta hoće, svemu život daje i sve održava do 

roka određenog.
On daje mudrost kome hoće, a kome je mudrost data, dato mu je 

dobro veliko.
On daje vlast kome hoće, a oduzima je od koga hoće.
Poučio nas je da dobro i zlo nisu isto: onaj koji učini i trun dobra  

vidjet će ga, a onaj ko učini i trun zla vidjet će ga.
Neka je Allahov blagoslov na sve Njegove vjerovjesnike, prijatelje i 

poslanike, posebno na hazreti pejgambera Muhammeda, donosioca 
radosnih vijesti, upute i opomene.

On će se zauzimati za ljude na Sudnjem danu.
Molimo Allaha da Svoju milost izlije na njega, njegovu časnu po-

rodicu, sve ashabe koji su ga slijedili u vjeri i sve muslimane i musli-
manke koji su se trudili na Božijem putu do Kraja svijeta.

Draga braćo i sestre!
U ovo bajramsko jutro radosni smo u našoj domovini Bosni i Herce-

govini i drugim zemljama u kojima je naš narod rasut. Ta radost isijava 
iz naših prsa, jer nam je Uzvišeni podario ovaj dan koji je došao nakon 
redovnog godišnjeg testiranja naše snage, strpljivosti i ustrajnosti u 
odabranom mjesecu.

Ramazan, doista, jeste naše vrijeme u kojem pokazujemo sebi, 
prije svega, koliko smo čvrsti u disciplini, samokontroli, poniznosti, 
dobroti, milosrđu, snazi karaktera i pokornosti Gospodaru. Zato smo 
jutros ozareni, jer se nadamo Allahovoj milosti i dobroj prolaznoj ocje-
ni na tom ispitu.

Svako od nas se trudi postići svoj cilj. Naša namjera se očituje u sva-
kom našem naporu, a nagradi se nadamo nakon svakog postignuća. 
Poteškoće s kojima se stalno susrećemo mogu nam se činiti teškim i 
neprijatnim, ali nam mogu i pomoći da očistimo svoj nijet i povećamo 
trud. Sjetimo se da nam je obećano da „poslije poteškoće dolazi last“, 
olakšanje.

A vjernik nikada ne gubi nadu u Allahovu milost, Njegov sud i 
znanje.

Poteškoće na našem putu su poput tamnih oblaka, punih munja 
i gromova, koji, iako izgledaju strašno, u sebi nose dobru vijest o kiši 
koju iščekuje žedna zemlja. Upravo ti i takvi oblaci donose nam vijesti 
koje život znače. Pa, zar da zbog poteškoća posustanemo na svom 
putu do cilja?

Naši životi nisu ispunjeni samo kušnjama, mukama i poteškoćama. 
Nalazimo mi i izvore čiste vode, nepresušna vrela ugodnosti i hlado-
vinu ugodnu.

Allah kaže: Došao vam je poslanik, jedan od vas, teško mu je što 
ćete na muke udariti, jedva čeka da Pravim putem krenete, a prema 
vjernicima je blag i milostiv (Et-Tevbe, 128).

Poslanik Muhammed, a. s., o svom vasijetu je rekao:
„Ostavljam vam iza sebe dvoje, ako ih se budete držali, nećete ni-

kada zalutati: Allahovu Knjigu i moj sunnet (moj životni primjer).“
Kurʼan je poput nepresušnog hladnog vrela koje napaja žedne put-

nike. Oni koji mu priđu mogu piti koliko hoće. Oni koji ga čitaju po-
lahko i ustrajno, s razumijevanjem, u njemu će naći odgovor na svako 
životno pitanje i olakšanje za svaku tegobu.

Allah kaže: „Mi vam objavljujemo knjigu, u kojoj je za vas pouka. 
Pa zašto se ne opametite“ (El-Enbija, 10).

Vjerovjesnikov životni put drugo je iznimno snažno vrelo nadah-
nuća, uz koje se nudi istinski duhovni odmor, ali i zbiljsko ohrabrenje 

i nada da je moguće stići do cilja kojem smo se zaputili. Njegov životo-
pis je kazivanje o snazi duha, ustrajnosti u dobru, nepokolebljivoj vjeri 
i savlađivanju odista velikih životnih tegoba i prepreka. On je svoje 
prepreke savladao velikom željom, tvrdom vjerom, nepokolebljivom 
voljom i velikim srcem, punim ljubavi i samilosti.

Uzvišeni kaže: Vi u Božijem Poslaniku imate lijep uzor za onog koji 
se nada Božijoj milosti i Sudnjem danu, i koji često spominje Boga 
(El-Ahzab, 21).

Braćo i sestre!
Uzvišeni nam govori da je on Gospodar puno svjetova (Rabbul-ale-

min), a ne jednog. U Njegovom naumu ne postoje ekskluzivni svjetovi 
koji bi isključivali druge. Zli ljudi takve svjetove zagovaraju i žele ih.

Život, koji nam je darovan, moguć je jedino u različitostima. Takav 
je Božiji naum. Oni koji zagovaraju jednoumlje, koji podižu zidove i 
granice, koji dijele ljude, ustali su protiv Boga, ma koliko se na Njega 
pozivali. Oni svima donose zlo, a sebi ponajviše.

U Kurʼanu čitamo Božije riječi, koje su svima objavljene:„Da je tvoj 
Gospodar htio, on bi sve ljude jednom zajednicom učinio, a oni će 
zauvijek ostati različiti (Hud, 118).

Različitost je temelj života i princip najvišeg reda u kosmosu. U toj 
Božijoj mudrosti je pouka za one koji su razumom obdareni.

Put istinske vjere je put ljubavi, mira i inkluzije, a put lažne vjere 
je put mržnje, prijetnje i eksluzivnosti. Isključivost je stranputica za 
svakoga koji misli da će se time usrećiti. Na našu žalost, valja nam pri-
znati da postoje i takvi ljudi među nama, koji nastoje izgraditi jedan, 
ekskluzivni, samo njima dopadljiv svijet. To su isključivi ljudi. Oni 
su prijetnja samom temelju života i zato im se ne smije povlađivati. 
Uspiju li u svojoj nakani, to zlo će se proširiti, patnja i stradanje će 
preplaviti Zemlju.

Poslanik islama je rekao: „Ko od vas vidi ono što je nevaljalo, neka 
ga otkloni rukom, riječima (kritikom) ili prezirom.“

Ponovo se suočavamo s prijetnjama miru, čije gorivo su podjele i 
velikodržavni projekti. Kako to u stvarnosti izgleda, vidjeli smo deve-
desetih godina prošlog stoljeća. 

Memorijalni centar Srebrenica zorni je svjedok onoga što nas čeka 
ako za njima krenemo. Iskusili smo veliku patnju i nimalo ne sumnja-
mo da bi nas i danas pogodila.

Braćo i sestre!
Naše polazište u onome što radimo i u što vjerujemo treba biti 

Božija riječ. U Kurʼanu se kaže: A dogovor je bolji.
Naša obaveza nije čekati priliku da se stvari same od sebe poprave. 

Naša obaveza je raditi da se ta prilika ukaže. Ništa neće doći samo od 
sebe.

Raduje me da naš obični čovjek razmišlja svojom glavom i gleda 
svoj interes. A njegov interes su mir, red i poredak.

Mnogo puta smo ponovili da je ova naša domovina, Bosna i Her-
cegovina, naša zajednička kuća, prostrana za sve njene sinove i kćeri.

Ne dozvolimo da oni koji pale vatre ovih dana razbuktaju ih i pre-
tvore u plamen mržnje, u kojem ćemo svi stradati. Mir, pravda i sta-
bilnost moraju biti suštinske vrijednosti iza kojih ćemo svi stati kao 
jedan. Sve drugo je manje važno, ako ove temelje pogubimo. Država 
ne smije biti pasivna u odnosu na one koji pozivaju na anarhiju, pri-
jete i šire teror. Naprotiv! Za takve i postoji država i njen aparat, koji 
mora djelovati.

Vjerujem da među nama, u svim ljudima u Bosni i Hercegovini, ima 
dovoljno razumnih i mudrih ljudi, koji imaju vjere, znanja i morala 
da grade mostove među nama. Pozivam ih da budu glasniji, odvažniji 
i smjeliji. Moramo pobijediti strah koji nam se nameće i kojim se vla-
da. Naš put je put mira, zajedništva, solidarnosti i prihvatanja naših 
različitosti.

Neka nam naši praznici budu vrijeme susretanja i zajedničke rado-
sti: po našim selima, mahalama i gradovima. Neka takav bude i ovaj 
Bajram! Pokažimo jedni drugima koliko nam je stalo do naših dobrih 
komšija i našeg komšiluka. Ojačajmo svoj komšiluk i pretvorimo to u 
novu šansu. Izgradimo ga još jačim i još otpornijim na izazove. Raz-
mišljajmo o sebi svojim glavama i vodimo računa o našim interesima 
i našim životima.

Molimo Uzvišenog Boga da u naša srca unese svjetlo vjere, ljubavi, 
povjerenja i praštanja.



Molimo Ga da nas sačuva velikih kušnji i belaja, da nam pomogne 
da u naše zajednice donesemo mir i međusobno poštovanje.

Molimo Ga da nas prosvijetli ljubavlju prema našoj porodici, rod-
bini, prijateljima i komšijama.

Gospodaru naš, pomozi nam da svoju čeljad podižemo u miru, da 
ih učimo da budu dobri ljudi, okrenuti dobru i zajedništvu.

Zahvaljujemo Ti na nebrojenim blagodatima kojima nas obasi-
paš: blagodatima vjere, zdravlja, nafake, porodične ljubavi, znanja i 
domovine.

Tebi se utječemo od svakog zla i zle strasti, koji se začnu u našim 
dušama, i od ljudi.

Pomozi nam da sačuvamo mir među nama i mirnu nam domovinu 
Bosnu i Hercegovinu, zjenicu oka našega. Amin!

Svim muslimanima i muslimankama u domovini Bosni i Hercego-
vini, u Sandžaku, Srbiji, Hrvatskoj, Sloveniji i u našoj dijaspori čestitam 
Ramazanski bajram. Želim da ga u miru i rahatluku provedemo sa 
svojim najmilijim, prijateljima i komšijama.

Molim Uzvišenog Allaha da vam podari dobro zdravlje i da budete 
uvijek u Božijoj zaštiti i Njegovom rizaluku.

Molim Ga da bolesnima da zdravlje, slabim i iznemoglim snage da 
savladaju svoje poteškoće, svima nama lijepu i obilnu halal nafaku.

Molim Ga da u naša srca usadi samilost prema starima i siromaš-
nima i djeci bez roditelja.

Molim Ga da zaštiti naše majke i sestre od nasilja zlikovaca, ma 
ko oni bili.

Gospodaru naš, pomozi nam, popravi nas, ojačaj nam vjeru i uputi 
nas Pravim putem.

Bajram šerif mubarek olsun!”

(Sarajevo, Gazi Husrev-begova džamija, 30. mart 2025. godine) 

Ramazanska hutba direktora Uprave za vjerske poslove Rijaseta 
Islamske zajednice u Bosni i Hercegovini hafiza prof. dr. Mensur-ef. 
Malkića

Hvala Allahu Gospodaru svjetova, neka je salavat i selam na po-
sljednjeg Allahovog vjerovjesnika Muhammeda, a. s., njegovu časnu 
porodicu i plemenite ashabe.

Poštovana braćo i sestre!
Danas je dvadeset i prvi dan mubarek mjeseca ramazana i nalazi-

mo se na početku njegove treće trećine u kojoj je spas od džehennem-
ske vatre za vjernike koji mjesec ramazan provedu u propisanom iba-
detu, s nadom da će zaslužiti Allahovo, dž. š., zadovoljstvo i nagradu.

Iza nas je Dan pobjede na Bedru koji nas uči da moramo biti po-
korni Uzvišenom Allahu i Njegovom Poslaniku, a. s., jer se samo tako 
možemo nadati Allahovoj, dž. š., pomoći. Bedr nas uči i opominje da 
trebamo biti saosjećajni i solidarni kao što su bili ranjenici na Bedru. 
U predajama se navodi da su ranjeni muslimani, iako i sami u teškim 
mukama, žedni i na izdisaju, odbijali i odricali se ponuđenog gutlja-
ja vode iz uvjerenja i bojazni da ima neko preči od njih, neko ko je 
u većim mukama, neko kome će taj gutljaj vode bol ublažiti ili mu, 
možda, život spasiti.

Draga braćo i sestre!
Ramazan je mjesec dobročinstva, međusobnog pomaganja, soli-

darnosti, davanja, obaveznog izdvajanja i čišćenja naših imetaka što 
ujedno predstavlja oblik bratske ljubavi i spremnosti da se unutar za-
jednice pomogne potrebnima i da se pruži pomoć, zaštita, podrška, 
izrazi saosjećanje s unesrećenima, u materijalnom i moralnom smislu.

Potpomaganje (teʻāvun), uzajamna podrška (tekāful) i solidar-
nost (teḍāmun), u islamu nadilaze ideju puke saradnje ili pružanja 
pomoći u vrijeme slabosti i potrebe, ili u određenim vremenima, oni 
su konstanta izvedena iz principa prijateljstva i zaštite jednih prema 
drugima u muslimanskoj zajednici, kako Allah, dž. š., kaže: Vjernici i 
vjernice su prijatelji i zaštitnici jedni drugima (Et-Tevbe, 71).

A Muhammed, a. s., nam poručuje: Ko otkloni od vjernika neku od 
dunjalučkih nedaća, Allah će od njega otkloniti neku od ahiretskih 
nedaća. Ko olakša onome ko je u teškoj situaciji, Allah će njemu olak-
šati na dunjaluku i na ahiretu. Ko sakrije sramotu muslimana, Allah 

će sakriti njegove sramote na ovom i budućem svijetu. Allah pomaže 
Svome robu sve dok on pomaže svome bratu (Muslim).

Solidarnost utemeljena na Kur’anu i sunnetu podrazumijeva po-
moć ljudima u društvu, bez obzira na vjersku i nacionalnu pripadnost, 
naravno, uz svijest da je košulja bliža tijelu od kaputa, odnosno, da 
nam je porodica bliža od rodbine, a rodbina od poznanika, itd.

Od naših starijih naučili smo da više prava na našu pažnju, bri-
gu, empatiju i solidarnost imaju oni koji su slabiji i nemoćniji unu-
tar naših porodica i komšiluka. Kada se dijete rodi, svi se obraduju, 
uzbihuzure i žele biti na usluzi. Slično je i s odnosom prema djedu i 
neni kad ostare i onemoćaju, članovi porodice osjećaju potrebu da 
im pomognu i budu pri ruci. A kada je neko u snazi, zdrav i krupan, 
on ne ulazi u fokus interesa ostalih. Po tradiciji i običaju, u praksi se 
poštovao princip samilosti sadržan u hadisu: Ne pripada nama onaj 
koji nema samilosti prema našim mlađima i poštovanja prema našim 
starijima (Tirmizi).

U samilost, empatiju i lijep edeb, naučeni smo, ubraja se i to da 
razgovorimo unesrećenog ili da vratimo osmijeh na lice tužnome.

Iz biografije Muhammeda, a. s., možemo primijetiti da su njegov 
život i postupci, između ostalog, bili zasnovani na samilosti, empatiji 
i solidarnosti. Ako promatramo život i ponašanje Muhammeda, a. s., 
naprimjer, kroz tri etape: prije poslanstva, prije Hidžre i poslije Hidžre, 
ili kroz stanje oskudice i stanje izobilja, uočit ćemo da je solidarnost 
jedna od njegovih najizraženijih osobina.

Buhari bilježi: Muhammed, a. s., bio je najdarežljivija osoba, a po-
sebno je bio darežljiv u ramazanu, kada bi se susretao s Džibrilom. 
Shodno tome, i mi smo pozvani da uz ramazan budemo darežljiviji, 
otvoreniji u dijeljenju ili davanju, a u vezi s tim propisana je i obaveza 
da na kraju ramazana damo sadekatul-fitr, kako bi svim osobama bilo 
omogućeno da učestvuju u međusobnom pomaganju.

Kao muslimani, pripadnici ummeta Muhammeda, a. s., i sljedbe-
nici njegovog sunneta, trebali bismo tokom mjeseca ramazana, pored 
prakticiranja redovnih, obaveznih ibadeta vezanih za ramazan, svojim 
ponašanjem pokazati da se na nama i u našim džematima i našoj za-
jednici primijeti da je ramazan, između ostalog, i mjesec solidarnosti.

Tako, pored individualne solidarnosti, mi u svom životu trebamo 
primjenjivati i kolektivnu – institucionalnu solidarnost kroz Islamsku 
zajednicu, prije svega, kroz Bejtul-mal kao važan institucionalni oblik 
iskazivanja solidarnosti iz kojeg se pomažu kategorije ili korisnici po 
odluci Vijeća muftija i na taj se način potvrđuje da Islamska zajednica 
brine o različitim kategorijama.

Institucionalni oblik iskazivanja solidarnosti s drugima, onima koji 
su u potrebi, jeste i poziv na primjenu novog Pravilnika o članstvu i 
članarini Islamske zajednice u Bosni i Hercegovini, koji se u suštini 
bazira na ideji međudžematske solidarnosti, u smislu da će veći dže-
mati, s više sredstava, pomagati manje džemate, solidarisati se s njima 
kako bi i oni mogli održavati vjerski život.

Draga braćo i sestre!
Jučer smo započeli s ibadetom “itikafa” a sinoć se podsjetili na 

Fethu-Mekke, na Dan oslobođenja Mekke, u koju je Muhammed, a. s., 
ušao kao oslobodilac, 20. ramazana, osme godine po Hidžri, otvorivši 
njena vrata bez prolijevanja krvi. Historija nas uči da je Muhammed, 
a. s., iz poniznosti prema Allahu, dž. š., Onome Koji pobjedu daje, ušao 
skrušeno, glave pognute toliko da mu je čelo skoro dodirivalo sedlo 
jahalice, učeći i ponavljajući ajet: Mi  ćemo  ti  (Muhammede) dati  
sigurnu  pobjedu (El-Feth, 1).

Tim veličanstvenim ulaskom muslimana u Mekku Uzvišeni Allah 
je očistio ovaj blagoslovljeni grad od mnogoboštva i ponovo ga uči-
nio mjestom prave vjere i vjerovanja u Jednog i Jedinog Gospodara. 
Stanovnici Mekke dočekali su s radošću Muhammeda, a. s., svjesni 
da on, zapravo, oslobađa i spašava ljudska srca i osigurava prostor na 
kojem će vladati Allahova, dž. š., riječ, pravedni zakon blizak ljudskom 
razumu i srcu.

U suri En-Nasr, Allah, dž. š., kaže: Kada Allahova pomoć i pobjeda 
dođu, i vidiš ljude kako u skupinama u Allahovu vjeru ulaze, ti slavi i 
veličaj Gospodara svoga hvaleći Ga i moli Ga da ti oprosti, On zaista 
pokajanje prima (En-Nasr, 1-3).

Allah, dž. š., u ovoj suri kazuje o veličanstvenoj pobjedi – Fethu 
(oslobođenju) Mekke, ali nam, zapravo, šalje smjernice kako ćemo 
se ponašati u trenucima sreće i uspjeha. Zbog uspjeha se ne smijemo 
uzoholiti, jer zaslugu za uspjeh ne možemo pripisivati isključivo sebi, 

nego se trebamo sjetiti da nam je uspjeh omogućio On, naš Gospodar, 
zbog čega Mu dugujemo zahvalnost kao i na svim ostalim blagodatima 
koje nam je podario.

Draga braćo i sestre!
Iskoristimo blagodat zadnjih deset dana ramazana i svojim do-

brim djelima, istigfarom i dovama spasimo se od džehennemske va-
tre. Svojom empatijom, solidarnošću, darežljivošću i dobročinstvom, 
pokažimo da je ramazan ostavio traga na nama, u našem ponašanju 
i postupcima.

Napominjemo, u srijedu ćemo obilježiti mubarek noć Lejletul-ka-
dr, noć u kojoj je Allah, dž. š., preko meleka Džibrila, počeo objavljiva-
ti Kur’ani-kerim, Svoju posljednju objavu, posljednjem vjerovjesniku 
Muhammedu, a. s. Za nas muslimane, Lejletul-kadr je najvrednija noć, 
a djelo u njoj je bolje i vrednije od hiljadu mjeseci.

Molimo Allaha, dž. š., da nam grijehe oprosti, da nam se smiluje, 
da nas pomogne u zajedničkom radu na putu dobra, da primi naše 
ibadete i podari nam sreću, uspjeh i spas, i na ovom i na budućem 
svijetu! Amin, Rabbel-alemin!“

(Sarajevo, Gazi Husrev-begova džamija, 21.mart 2025. godine)

Hutba imama Džamije „Kralj Abdullah“ hafiza dr. sci. Edin-ef. Peštalića 
Hvala pripada Allahu. Neka je hvala Allahu koji ljude stvara nejakim 

i slabim, pa im poslije slabosti daje snagu, a onda ih u starosti ponovo 
čini slabim i nemoćnim.

Njemu pripada svaka hvala i neka je slavljen On. On otvara vrata 
oprosta i tevbe onome ko oprost traži. Svjedočim da nema Boga osim 
Allaha. Kome Allah hoće da na pravom putu bude On njegova prsa pro-
stranim učini i srce njegovo uputi. I svjedočim da je naš vjerovjesnik Mu-
hammed, Božiji rob i Njegov poslanik. Neka su salavat i selam na njega, 
njegovu porodicu, njegove ashabe i sve one koji ih slijede do Sudnjega 
dana. Na početku i vama i sebi bogobojaznost preporučujem.

Poštovani džemate,

Čovjek po svojoj prirodi traži uzor, traži putokaz, traži autoritet ko-
jem vjeruje, koji mu otkriva pravac, vrijednosti i smisao. Čovjek bez uzo-
ra lahko zaluta, a čovjek koji slijedi pogrešne uzore neminovno propada. 
Slobodno možemo kazati da jedna od najvećih kriza današnjeg društva, 
nije materijalna ni politička, nego kriza autoriteta, kriza povjerenja i 
kriza identiteta.

Kriza autoriteta nije jednostrana, ona je socijalna, moralna i institu-
cionalna kriza. Kriza autoriteta je jedan od najopasnijih oblika društve-
nih kriza, jer kad nema istinskih autoriteta nema reda, nema povjerenja, 
nema napretka.

Autoritet nije nešto što se kupuje, autoritet je nešto što se zaslužuje. 
Kriza autoriteta nastaje kada se autoritet ne gradi znanjem i karakte-
rom, nego glasnim stavom, manipulacijom i praznim obećanjima.

Uzrok najvećih društvenih tragedija i promašaja nije nedostatak 
znanja ili materijalnih dobara, nego izbor pogrešnih ljudi koji treba da 
predstavljaju društvenu mjeru i ideal.

Ebu Hurejre, r.a., prenosi da je Allahov Poslanik, a.s., rekao: “Čovjek je 
na vjeri svoga prijatelja, pa neka dobro gleda svako od vas s kim se druži’’ 
(Ebu Davud i Tirmizi). Uzori i autoriteti oblikuju naš identitet, karakter, 
pogled na svijet, životne ciljeve, naše društvo. Koga čovjek oponaša taj 
ga odgaja, jer duše ljudi su takve da ih njihova bliskost i podudarnost 
zbližava i objedinjuje. Zato Poslanik, a.s., kaže: “Duše su poput vojski, 
one što se (pre)poznaju one se zbližavaju, a one što se ne poznaju se 
razilaze.” (Buharija)

Uzvišeni Allah u Kur’anu na nekoliko mjesta potvrđuje visok stepen 
Poslanikovog, a.s., morala, a kao takav on je savršen uzor vjernicima. 
Uzvišeni Allah, dž.š., kaže: „Vi u Allahovom Poslaniku imate divan uzor 
za onoga koji se nada Allahovoj milosti i nagradi na onome svijetu, i koji 
često Allaha spominje.“ (El-Ahzab, 21.)

Allahov Poslanik, a.s., daje najljepše primjere ponašanja u svim ži-
votnim situacijama, te postaje model po kome ashabi, ali i generacije 
do Sudnjeg dana nastoje uskladiti svoje živote.

On je odgajao ashabe živim primjerom. Pozivao je u bogobojaznost, 
a bio je najbogobojazniji. Zabranjivao je neku stvar, a najviše je se pazio. 
Držao je predavanja, a niz njegovo plemenito lice su tekle suze, oporu-
čivao je lijep moral, a bio je najboljeg ponašanja. Podsticao je na zikr, a 



bio mu je najviše odan. Podsticao je na trošenje i udjeljivanje, a on je bio 
najplemenitiji i najdarežljiviji. Savjetovao im je da imaju lijep odnos s 
porodicom, a bio je najbolji prema svojoj porodicu po pitanju samilosti, 
osjećajnosti, suptilnosti i dobroti.

Od najvažnijih svojstava odgajatelja koji pretendira biti autoritet i 
uzor je da po karakteru ličnosti bude savršeno uglađenih postupaka i 
rukovođenja, umno i intelektualno, mudrošću, pojavom i lijepim izgle-
dom, elegancijom i dostojanstvom okićen. Upravo je takav Vjerovjesnik, 
a.s., autoritet, uzor i odgajatelj sa plemenitim karakterom svoje ličnosti, 
primjer za svakoga.

Ljubav kao emocija je najljepši začin života. Počevši od ljubavi pre-
ma roditeljima pa do odabira osobe s kojom želimo provesti cijeli život, 
ljubav je ono što čini život vrijednim življenja. Kada volite nekoga, on 
vam je uvijek na umu i postaje pokretačka snaga u vašem životu. Na-
stojite da oponašate i slijedite tu osobu, poslušni ste joj, dijelite s njom 
svoje probleme i snove, tražite savjete i učinit ćete sve što je u vašoj moći 
da joj udovoljite.

Uzori i autoriteti igraju ključnu ulogu tokom odrastanja djece i mla-
dih, jer im pomažu pri formiranju identiteta, vrijednosti, ponašanja, 
životnih smijerova, oblikovanju društvenih i emocionalnih vještina.Ako 
dijete odabere uzor koji naglašava važnost obrazovanja, truda i rada, 
vjerojatnije je da će i sam usvojiti te vrijednosti i težiti obrazovnim i 
profesionalnim uspjesima.

Društveni mediji danas kreiraju “veličine” od ljudi koji nisu dali nika-
kav doprinos društvu; influenceri, estradne zvijezde, reality likovi, you-
tuberi, političari bez znanja, bez obraza i karaktera, bogataši bez radnih 
navika. Svi oni, svakodnevno u društvu, oblikuju stil odijevanja, način 
razmišljanja, odnos prema porodici, vjerski narativ, moralne vrijednosti 
itd. Zbog toga živimo u vremenu u kojem je autoritet postao roba, a ne 
vrijednost. Autoritet više ne izvire iz znanja, morala i iskustva nego iz 
pozicije, promocije, marketinga i praćenja na društvenim mrežama. 
Živimo u vremenu u kojem je izgled važniji od pameti, forma važnija od 
suštine, a dojam važniji od istine. Danas se ljudi više trude da izgledaju 
dobro nego da budu dobri, da ostave utisak više nego da ostave trag, da 
budu viđeni više nego da budu korisni.



U vremenu u kojem živimo šminka je postala važnija od skromnosti, 
ambalaža vrijedi više od sadržaja, a utisak više od istine. Propaganda 
je zamijenila dosljednost, a popularnost poštenje. Brend je zamijenio 
obraz, a etiketa karakter.

Zato se danas ljudi međusobno više cijene po onome što imaju po-
kazati, a manje po onome što jesu, više po onome što nose na glavi nego 
po onome što imaju u glavi.

Rađa nam se generacija kojoj je vanjština postala prioritet, a dubina 
teret. Kojoj je ambalaža vrjednija od sadržaja, a površnost postala način 
života. Divimo se ljudima koji žive od skandala, bez rada, bez truda. 
Divimo se onima koji ismijavaju moral, a pokazuju luksuz bez truda, 
ismijavaju tradiciju i kulturu, a reklamiraju grijeh kao slobodu.

Braćo i sestre u vjeri,
Islam je vjera živog primjera, a ne samo vjera riječi. Ne odgaja čovje-

ka samo ono što čuje, mnogo više ono što vidimo, doživimo i uradimo 
ima uticaja na naš život. Kroz naše uzore i autoritete gradimo svoj di-
gnitet i oblikujemo svoj identitet. Ono čemu se divimo tome se pribli-
žavamo. Ono što slijedimo to postajemo. Ako su naši uzori ljudi reda, 
poštenja i pravde i mi ćemo biti takvi. Ali, ako su naši uzori ljudi bez 
morala, bez reda i bez vrijednosti polako ćemo i neprimijetno izgubiti 
vlastitu vrijednost.

Čovjek prirodno uči imitacijom; dijete imitira roditelje, učenik uči-
telja, narod vođe, a vjernik one koje smatra boljim od sebe. Ako su nam 
uzori plemeniti, mi rastemo. Ako su nam uzori pokvareni, mi se kvari-
mo.Roditelji su djeci prvi i najjači uzor. Zato je važno znati da ne može-
mo odgojiti dijete riječima koje rušimo svojim djelima. Ako roditelj laže 
i dijete uči lagati. Ako roditelj psuje i dijete će imat manjak kulture. Ako 
roditelj redovno klanja i dijete će klanjati. Ako roditelj poštuje druge i 
dijete razvija empatiju prema ljudima.

Allahov Poslanik, a.s., kaže: “Svi ste vi pastiri, i svaki pastir bit će 
odgovoran za svoje stado. Vladar je pastir i odgovoran je za svoje stado, 
čovjek je pastir svojoj porodici i odgovoran je za svoje stado, žena je pa-
stirica u kući svoga muža i odgovorna je za svoje stado, i sluga je pastir 
imetku svoga gospodara i odgovoran je za svoje stado. Svi ste vi, dakle, 
pastiri i svi ste odgovorni za svoje stado.” (Buharija i Muslim)

U jednoj poučnoj životnoj priči, koja nas treba navesti na razmi-
šljanje o tome u koga se ugledaju naša djeca i koliko ima vjere u našim 
životima, neimenovani musliman iznosi svoje emotivno iskustvo koje 
će obilježiti njegov život. On kazuje sljedeće…

Jedne hladne večeri odlučio sam posjetiti svog brata u njegovoj novoj 
kući, u mirnom naselju na periferiji grada. Zbog posla i obaveza dugo 
nisam stigao da mu čestitam useljenje. A moj najstariji brat je od onih 
ljudi koji nikome ne uskraćuju ljubav, i to boli kad zakasniš.

Pokucao sam na vrata, a on ih otvori uz osmijeh: „Napokon si se 
sjetio da imaš brata!“ Nasmijao sam se i zagrlio ga: „Došao sam da ti sve 
nadoknadim odjednom.“ Pričali smo o svemu – o kući, poslu, porodici… 
i pogledah na sat. Do jacije je ostalo oko pola sata. „Poći ću u džamiju.“ 
Brat me pogleda iznenađeno: „Ali rano je, nije još ezan!“ „Znam. Volim 
malo učiti Kur’an prije namaza. Tišina u džamiji je posebna.“ Brat se 
nasmija: „Kako hoćeš. Džamija ti je lijevo niz ulicu.“ Izašao sam. Noć je 
polako spuštala svoj tamni veo, a oblaci su nagovještavali kišu. U dža-
miji – potpuna tišina. Nekakav poseban mir. Klanjao sam dva rekata, pa 
otvorio Mushaf. Kako je Kur’an lijep u tišini… kao da ti se srce topi dok 
čitaš. Poslije nekoliko minuta, čuo sam tihi zvuk na vratima džamije. 
Okrenuo sam se. Ušao je dječak – nije imao više od četrnaest, petnaest 
godina. Nesigurnih koraka, tihog glasa: „Esselamu alejkum.“ Odgovorio 
sam, a on ode u prvi saff, klanja dva rekata… pa još dva… pa opet dva.

Ali ono što me zaledilo bila je – njegova sedžda. Minuta… dvije… 
tri… A on i dalje na sedždi, nepomičan. Ne igra se. Ne pretjeruje. Kao 
da živi u drugom svijetu. Priđem malo bliže i tada čujem tihi, slomljeni 
plač. Riječi su mu izlazile iz srca, kidale dušu: „Allahu moj… babo mi 
je rekao da ti dođem kad god nešto trebamo. Rekao je da Ti nikog ne 
odbijaš… I evo me, trebam Te… slab sam… gladan…“ Srce mi se steglo. 
A dječak je nastavio, još dublje u sedždi: „Nismo jeli od jučer, Ti znaš 
to, Allahu… Braća mala ne mogu izdržati glad, a ja i mama možemo… 
ali kad sam ih vidio kako plaču nisam mogao. Rekao sam im: idem u 
džamiju, tražit ću od Allaha da nas nahrani… kao što nas je babo učio. 
Molim Te, Allahu… ne odbij me…nemoj me osramotiti pred njima… 
Ti si Gospodar svakog dobra i nad svime imaš moć…“ Nisam mogao 
zaustaviti suze. Plakao sam kao dijete. Ostao sam posmatrati dječaka 
sve dok nije nastupio ezan. Klanjao je s nama smireno, pa sjeo u stranu. 

Okrenem se desno i vidim mog brata. Šapnem mu: „Znaš li ko je ovaj 
dječak?“ Pogleda ga i reče:

„Znam. To je Jusuf… sin našega rahmetli Abdurrahmana efendije“ 
Zaledio sam se.

„Umro je…?“ „Da… prije godinu dana, u saobraćajnoj nesreći je pogi-
nuo. Ostalo petero djece i bolesna supruga.“ Srce mi je zadrhtalo. „Gdje 
žive?“ „Odmah pored džamije”.

“Ali… zašto pitaš?“ „Kasnije ću ti reći. Samo mi pokaži kuću.“ Otišao 
sam do prve prodavnice i kupio sve što sam mogao: rižu, brašno, hljeb, 
ulje, mlijeko, povrće, voće, hranu za djecu… Stavio sam i nešto novca u 
zatvorenu kovertu i sakrio je u jednu od vrećica. Vratio sam se, ostavio 
sve pred vratima, pokucao i sakrio se u tamu. Nakon par trenutaka, vrata 
se otvoriše. Jusuf izađe, pogleda lijevo-desno… pa ugleda vrećice.

Spusti se, počne vaditi stvari i zavika radosno: „Mama! Mama! Pogle-
daj! Koliko hrane!Od Allaha je! Babo je govorio da Allah nikog ne zabo-
ravi! Allah nas nije zaboravio.“ A onda… učini nešto što me je potpuno 
slomilo; pao je na sedždu pred vratima. Sedždu kakvu nikad u životu 
nisam vidio. Plakao je, a ja sam iz daljine plakao s njim. Rekao sam u 
sebi: „Allahu moj, podari nam srca poput srca ovog dječaka… i djela sa 
kojima ćeš Ti biti zadovoljan.“

Gospodaru naš, molimo Te, učvrsti naša srca na istini. Podari nam 
mudrost, znanje i čvrste autoritete koji će nas voditi ka dobru. Sačuvaj 
našu djecu od pogrešnih uzora, lažnih veličina i prazne slave. Pomozi 
nam da najsposobniji vjernici među nama budu vođe naše, tako da zlo 
i nepravda ne budu učinjeni nikome pa ni našim neprijateljima!

Amin.
 (Tuzla, 28. 11. 2025. godine, Džamija ”Kralj Abdullah”)

Hutba imama Bijele džamije Edib-ef. Avdića
Hvala Allahu, Gospodaru vremena i stanja, Onome Koji nas kroz 

dane i noći vodi prema Sebi. Neka su salavat i selam na Allahovog 
Poslanika Muhammeda, alejhi selam, njegovu porodicu i ashabe.

Poštovana braćo vjernici,
U nedjelju, ako Bog da, nastupa sveti mjesec redžeb, jedan od oda-

branih mjeseci u kojima se srca pozivaju na buđenje, a čovjek na pre-
ispitivanje sebe i svog odnosa prema Allahu. Redžeb dolazi tiho, ali 
nosi veliku poruku: uvijek je prilika i uvijek si u prilici.

Jedan čovjek, običan po izgledu, a dubok po srcu, ustajao je prije 
zore. Ne zato što je morao, nego zato što je vrijeme tada bilo tiše, a 
tišina je bila njegovo ogledalo. Dok su drugi brojali sate, on je brojao 
nijete. Govorio je: vrijeme nije ono što prolazi, nego ono u čemu se 
susrećem sa sobom.

Kada bi izlazio iz kuće, pazio je kako zatvara vrata. Ne zbog brave, 
nego zbog edeba. Jer je znao: ko ne pazi na male stvari, ne razumije 
velike. Na poslu je radio kao da mu je ibadet, a ibadet obavljao kao da 
mu je posao. Nije razdvajao sveto od svakodnevnog, jer je shvatio da 
se vjera ne nosi u džepu, nego u ponašanju.

Ljude je slušao više nego što je govorio. Kad bi neko pogriješio, 
sjetio bi se vlastitih slabosti. Kad bi ga neko povrijedio, sjetio bi se da 
meleki bilježe i šutnju i strpljenje. Govorio je: prostor nije zid i ulica, 
prostor je mjesto gdje stojim pred Allahom, ma gdje bio.

U džamiji nije tražio prve safove, nego čisto srce. U kući nije tražio 
savršenstvo, nego mir. Djecu je učio primjerom, ne riječima. Roditelje 
je služio s osmijehom, znajući da se Allahovo zadovoljstvo često krije 
u tišini njihove dove.

Kad su ga pitali kako izdržava ovo vrijeme smutnje i brzine, samo 
bi se blago nasmiješio i rekao: „Dostu, ko shvati smisao vremena, ne 
žuri. Ko shvati smisao prostora, ne gubi se. A ko shvati vjeru, živi je – 
ne pokazuje je.“

I tako je njegov život postao tihi ders: da je vjera hodanje po zemlji 
s pogledom u srce, da je svaki trenutak prilika, a svako mjesto mihrab 
onome ko zna pred Kim stoji.

Jedan drugi čovjek je svaku večer sjedio sam i prigovarao. Vreme-
nu što prolazi, ljudima koji ga ne razumiju, sudbini koja mu, kako je 
mislio, nikad nije bila naklonjena. Najviše je šutke prigovarao Bogu, 
iako to nikad nije izgovorio naglas.

Jedne noći, umoran od vlastitih misli, zaspao je s istim teretom u 
prsima. U snu se našao na dugom putu. Put je bio uzak, ali čist. Uz 
njega su stajala vrata – mnoga vrata. Na svakim je pisalo jedno stanje: 
siromaštvo, bolest, samoća, obilje, vlast, gubitak.

Krenuo je redom i na svaka vrata je kucao, ali se nijedna nisu otvo-
rila. Tada je ugledao starca kako sjedi na kamenu, miran i tih.

„Zašto su sva vrata zatvorena?“ upitao ga je.
Starac ga je pogledao blagim pogledom i rekao:
„Zato što ne ulaziš tamo gdje već stojiš.“
„Kako to misliš?“ zbunjeno je upitao.
Starac se nasmiješio:
„Ti tražiš drugo stanje, a nisi iskoristio ovo u kojem jesi. Svako sta-

nje je soba s ibadetom koji mu pripada. Ako si u teškoći – tu je sabur. 
Ako si u blagostanju – tu je šukr. Ako si izgubljen – tu je dova. Ali ti 
stojiš pred vratima i prigovaraš, umjesto da uđeš.“

Čovjek je pogledao ispod svojih nogu. Tek tada je primijetio da stoji 
pred vratima na kojima je pisalo upravo ono što ga je mučilo cijelog 
života.

„A ako mi se to stanje ne sviđa?“ tiho je upitao.
Starac mu odgovori:
„Nije dato da ti se sviđa. Dato je da ga iskoristiš.“
U tom trenutku vrata pred njim su se sama otvorila. Iza njih nije 

bilo tame, nego svjetlo i mir.
Probudio se pred zoru, drugačiji. Nije mu se život promijenio, ali 

se promijenio njegov odnos prema njemu. Tog jutra nije prigovarao. 
Prvi put je rekao:

„Gospodaru, evo me tu gdje jesam. Pokaži mi kako da ovo živim.“
I stanje koje je nosio godinama, po prvi put, prestalo je biti kazna 

– i postalo put.

Zapamti i prihvati kao aksiom života:
Svako stanje u kojem se nađeš je mjesto susreta s Allahom.
Zato svako stanje ima svoj ibadet.
Teškoća traži sabur bez prigovora,
blagostanje šukr bez oholosti,
neizvjesnost tevekkul,
a slomljenost iskrenost.
Ne griješiš zato što si u teškom stanju,
nego zato što u njemu tražiš pogrešan odnos prema Allahu.
Kad ispuniš ibadet svog stanja,
ili se stanje promijeni –
ili se rodiš iznutra.
Braćo vjernici,
mjesec redžeb nas uči upravo ovome: da ne čekamo idealne okol-

nosti, nego da u onome gdje jesmo budemo Allahovi. Vrijeme u kojem 
živimo, stanje koje nosimo i mjesto na kojem stojimo nisu prepreke 
– oni su poziv.

Ko uđe u svoje stanje s pravim odnosom prema Allahu, već je za-
koračio prema promjeni. A Allah najbolje zna.

Allahu naš podari nam snagu da te slavimo, veličamo, zahvaljuje-
mo i na najljepši način ibadet činimo.

Amin.
(Tuzla, Bijela džamija, 19. decembar 2025. godine)

